
Ön söz 

2023-cü il Cavidlər ailəsinin taleyində ikiqat əlamət-
dar tarixdir. Bir tərəfdən böyük şairimiz Hüseyn Cavidə 
mənəvi bəraət qazandırmış, onun nəşinin Vətənə qay-
tarılmasında əvəzsiz xidmətləri olmuş, şairi xalqımıza 
yenidən sevdirmiş Ulu öndər Heydər Əliyevin, digər 
tərəfdən isə Cavidi imlasına toxunmadan ədəbiyyatımıza 
qazandırmış, onun varidatını muzeyləşdirmiş Turan Ca-
vidin 100 illik yubileyinə canlı şahidlik edirik. Tale elə 
gətirib ki, Hüseyn Cavid irsinin yaşaması, xatirəsinin 
əbədiləşdirilməsi uğrunda bu iki şəxsiyyətin yorulmaz, 
ardıcıl mübarizəsi necə deyərlər, gözümüzün önündə 
aparılıb və onların hər ikisinin Cavid üçün mümkün olan 
və mümkün olmayan nə varsa, etdiklərini görmüşük. Tu-
ran xanım Ümummilli lider Heydər Əliyevi xalqımız 
qarşısında bu və digər əvəzsiz xidmətlərinə görə Ca-
vidlər ailəsinin ən əziz bir üzvü, özünə ata əvəzi, doğma 
qardaşı kimi görürdü; öz növbəsində Ulu öndər də Turan 
Cavidin xidmətlərini yüksək qiymətləndirirdi.  Bunu an-
lamaq üçün çıxacağımız haşiyənin mahiyyətinə varmaq 
kifayətdir: Azərbaycanda bir sıra görkəmli şəxsiyyətlə-
rin ev-muzeyləri Ulu öndərin təşəbbüsü ilə yaradılmış və 
Heydər Əliyev bu muzeylərin bir çoxunun açılışında 
şəxsən iştirak etmişdi. Maraqlıdır ki, Ulu öndər onların 
heç birində Hüseyn Cavidin ev-muzeyinin açılış tədbi-
rində keçirdiyi qədər vaxt keçirməmişdi. Təsadüfi deyil 
ki, 2002-ci ildə baş tutmuş o əlamətdar açılışda Heydər 
Əliyev ilə Turan Cavidin səmimi söhbətinin stenoqramı 
bu kitabın başında durur. Biz bu maraqlı və müəyyən 
mənada “Cavid salnaməsi” adlandıra biləcəyimiz söhbə-

ti dəfələrcə müxtəlif yerlərdə oxuculara təqdim etmişik. 
Və buradan əsas məqsədimiz təkcə tarixi faktları konsta-
tasiya etmək olmayıb, Cavid ocağında baş tutmuş o tari-
xi dialoqun işığını, nurunu yaydıqca yaymaq istəmişik. 
Çünki o söhbət sanki iki nəfər arasında deyil, üç nəfər 
arasında baş verir; bu üçüncü, daha doğrusu, birinci mü-
sahib də şübhəsiz ki, böyük Hüseyn Cavidin özüdür. 
Çünki söhbət hara dönüb-dolansa da, yenə Cavidin üzə-
rinə gəlir, həm Ulu öndər, həm də Cavid qızı Turan sanki 
hər dəfə onun adını çəkməkdən, qədir-qiymətini ver-
məkdən yorulmurlar. Elə aşağıdakı fikirlərdə də bunun 
bariz əksini görmək olar: 

“Turan Cavid: Elə şeylər var ki, danışmaq da artıq-
dır. Bilirsiz, bu, çox yüksək bir işdir (Ulu öndərin 
Hüseyn Cavid naminə atdığı addımları nəzərdə tutur. - 
G.B). Xatırlayıram rəhmətlik Mirvari Dilbazinin şeirini: 
“Sağ olsun Cavidi vətənə gətirən oğul” deyirdi. Görünür 
ki, Allah insanları yer üzünə göndərəndə hər kəsi öz mis-
siyasına görə göndərir.” 

“Heydər Əliyev: Hüseyn Cavid çox faciəli həyat ke-
çirdi. Yəqin, onun xoşbəxtliyi onda idi ki, sən var idin. 
Sən yaşamasaydın bunları bir yerə kim yığacaqdı? (Ev 
muzeyindəki eksponatları nəzərdə tutur. - G.B) Vəfalı 
övlad həmişə ata-ana üçün böyük nemətdir. Sən varsan, 
bunu yaratmısan. Allah bu əzab-əziyyətin müqabilində 
səni saxlayıb ki, sən bu irsi yaşadasan.” 

Doğrudan da, Turan Cavid olmasaydı nə Cavidi oldu-
ğu kimi oxumaq mümkün olardı, nə də onun ədəbi-bədii 
irsi, eksponatlaşmış varidatı bu səviyyədə tədqiq və 
mühafizə edilə, təbliğ oluna bilməzdi. O, qədirbilən, 
ocaqqoruyan bir övlad kimi daim örnək götürülməli işlə-
ri ilə yadda qalmışdır, eyni zamanda öz sənətinə, peşə-
sinə fədakarlığı ilə parlaq nümunəyə çevrilmişdir. Əslin-

də, Turan xanımın əsas işi-peşəsi ailə xatirəsini yaşat-
maq, atası Hüseyn Cavidin və qardaşı Ərtoğrol Cavidin 
zəngin irsini toplayıb tədqiq və təbliğ etmək olmuşdur. 
Doğrudur, Turan xanımın tərcümeyi-halında bundan 
fərqli səhifələr də vardır. Belə ki, o, 1945-1950-ci illərdə 
Azərbaycan Dövlət Teatr İnstitutunun (indiki Mədəniy-
yət və İncəsənət Universiteti) Teatrşünaslıq fakültəsində 
təhsil almış, həmin institutda müəllim kimi saxlanılmış, 
1950-1983-cü illərdə “Azərbaycan teatr tarixi”ndən 
mühazirələr oxumuşdu. 1968-ci illərdə C.Cabbarlı adına 
Azərbaycan Dövlət Teatr Muzeyində elmi işçi və 1968-
1991-ci illərdə direktor vəzifələrində çalışmışdı. Res-
publikanın mədəni həyatında iştirak etmiş, mətnşünaslıq 
sahəsində ciddi fəaliyyət göstərmişdi. Amma yenə də 
dönüb-dolanıb öz əsas missiyasına qayıtmış, 1991-ci 
ildən ömrünün sonunadək Hüseyn Cavidin Bakıdakı ev-
muzeyinin direktoru işləmişdi. O, Hüseyn Cavidin 1958-
2004-cü illərdə nəşr olunmuş bütün kitablarının tərtibçi-
si idi.  

O, 1982-ci ildə Azərbaycan Respublikasının Əmək-
dar mədəniyyət işçisi, 1997-ci ildə Hüseyn Cavid müka-
fatı laureatı, Prezident təqaüdçüsü (2002), Dövlət Əfv 
Komissiyasının üzvü (2000-2004) olmuşdu.  

Turan xanımın Hüseyn Cavid qarşısında, mədəniyyə-
timiz, ədəbiyyatımız qarşısında əsas xidməti qeyd etdi-
yimiz kimi, təkcə Bakının mərkəzində, bir vaxtlar H.Ca-
vidin yaşadığı mənzildə ümummilli lider Heydər Əliye-
vin xeyir-duası ilə ev-muzeyi yaratmaq olmadı, eyni za-
manda Hüseyn Cavidin bənzərsiz, özünəxas bədii dilini, 
təhkiyəsini, üslubunu qorumaqla ədibin təkmil beşcildli-
yini hazırlamaq oldu. Düzdür, Turan xanım həmin beş-
cildliyin latın qrafikası ilə kütləvi nəşrini görmədi, am-
ma biz əminik ki, bu gün onun ruhu şaddır, çünki onun 

zəhmətinin bəhrəsi müasir cavidşünaslığın təməlini 
təşkil edir.  

Mübaliğəsiz demək olar ki, Turan Cavid qədirbilənlik 
mücəssəməsi idi. Bu mənada onun özünün də belə diq-
qətə, yüksək münasibətə haqqı çatır və Turan xanımın 
qədir-qiymətini bilmək, xatirəsini yaşatmaq xalqımızın, 
xüsusən də onun davamçılarının – bizlərin ümdə vətən-
daşlıq vəzifəsi, mənəvi borcudur. Biz bu vəzifənin 
öhdəsindən Turan Cavidin vaxtilə topladığı, tərtib etdiyi 
materialları kitablaşdırmaqla, bəzən təkrar şəkildə nəşr 
etməklə, “Turan Cavid. Ömür salnaməsi” adlı kitab-al-
bom tərtib etməklə, həyatındakı əlamətdar tarixlərdə xa-
tirəsini anmaqla gəlməyə çalışırıq. 

Turan Cavidin 100 illik yubileyi münasibətilə hazır-
ladığımız “Cavidin Turanı” adlı bu kitab da onun xatirə-
sinə ehtiramımızın bir nümunəsidir. Bu kitab həm də ca-
vidşünaslığa, cavidsevərlərə, Cavid uğrunda möhtəşəm 
işlər görmüş insanlara, onların əbədi ruhlarına ərmə-
ğandır. Çünki buradakı yazılarda Turan Cavidin həyat və 
fəaliyyəti Hüseyn Cavid yaradıcılığının tədqiq, tədris və 
təbliğ olunması, xatirəsinin əbədiləşdirilməsi konteks-
tində nəzərdən keçirilmiş və qiymətləndirilmişdir. 

 
 
Gülbəniz BABAXANLI  
Hüseyn Cavidin Ev-Muzeyinin direktoru,  
filologiya üzrə elmlər doktoru,  
Əməkdar mədəniyyət işçisi 

BAKIDA HÜSEYN CAVİDİN  
EV MUZEYİNİN AÇILIŞI ZAMANI 

ÜMUMMİLLİ LİDER HEYDƏR ƏLİYEV 
İLƏ TURAN CAVİDİN SÖHBƏTİ  

 
 

Turan xanım Cavid irsinin ən böyük pərəstişkarların-
dan və təbliğatçılarından biri idi. Şairin ev-muzeyinin 
yaradılması, əsərlərinin ən mükəmməl nəşrinin hazırlan-
ması bilavasitə onun adı ilə bağlıdır. Sovet dövr 
nəşrlərində Cavidin imzasına müdaxilə olunmuş, bir çox 
yerlərdə isə təhriflərə yol verilmişdir. Turan xanımın 
hazırladığı son beşcildlik külliyyatda Cavidin ilkin im-
lası, demək olar ki, bərpa olunmuş, böyük şair-dramatur-
qun hətta indiyə qədər çap olunmamış əsərləri də ilkin 
şəklində oxuculara çatdırılmışdır. 

Bu gün Hüseyn Cavidin Ev Muzeyində Cavid irsinin 
təbliği və araşdırılması, eləcə də tərcüməsi və veb vasi-
tələrlə dünyaya yayılması yönündə mühüm işlər görülür. 
Turan xanımın anım günündə ev muzeyinin rəsmi açılış 
mərasimi zamanı – 2002-ci ilin 24 oktyabrında, yəni Ca-
vidin 120 illik yubileyi günündə, Cavid yenidən öz doğ-
ma xalqına qaytarmış ümummilli liderimiz Heydər Əli-
yevlə Turan xanımın apardığı söhbəti oxuculara təqdim 
edirik: Hər ikisinin ruhu şad olsun! 

Heydər Əliyev: Cavid burada neçənci illərdə yaşayıb? 
Turan Cavid: 20-37-ci illərdə (1920-37 red.) 
Heydər Əliyev: Burada yaşayış olub? 
Turan Cavid: II mərtəbədə dərslər keçirilib, III 

mərtəbə isə müəllimlərə verilib. H.Cavidə sağ tərəfdəki 
otaqlar verilib, baş tərəfdə seminariyanın müdiri Pənah 
Qasımov yaşayıb. Həyətdəki evdə digər müəllimlər - 

Cəmo Cəbrayılzadə, Şəfiqə Axundova, Sahib Xəlil və s. 
yaşayıblar. Tələbələrə yaxın olmaqdan ötrü müdiriyyət 
və müəllimlər burada yerləşdirilib. Bu bina düz 100 ildir 
ki, Bakı milyonçusu Zeynalabdin Tağıyevin sifarişi ilə 
məxsusi qız məktəbi üçün inşa edilib. 1920-29-cu illərdə 
də məktəb kimi fəaliyyət göstərib. 1929-cu ildə məktəb 
fəaliyyət göstərməsə də, biz 1937-ci ilə kimi burada ya-
şamışıq. Bir dəfə bizə Sultan Məcid Qənizadə dedi ki, 
gəlin, sizə ev verək. Çünki 1929-38-ci illərdə artıq bura-
da bizdən başqa yaşayan yox idi. Bizim otaqlardan başqa 
digər otaqlar idarə kimi fəaliyyət göstərirdi. Hər dəfə de-
yirdilər Cavid əfəndi, gəl, ev verək sizə, deyirdi ki, yox, 
mən rahatam ki, mənim yazılarımı burada qoruyursuz. 
Aşağıda polis dayanırdı. Biz bura vəsiqə ilə çıxırdıq. 
1937-ci ildə atam həbs olunandan sonra biz cəmi 4 ay 
yaşadıq burada. Sonra köçürüldük. 

Heydər Əliyev: Çıxartdılar sizi buradan? 
Turan Cavid: Düz 65 il bundan əvvəl sentyabrın 28-

də biz çıxarıldıq buradan. Bizə keçmiş Sovetski 
küçəsində ev verdilər. 

Muzeyə gəldikdə ekspozisiyada birinci anam - evin 
xanımı göstərilir. Demək olar ki, öz dəyanəti, dözümü 
ilə Azərbaycan xanımlarına nümunə ola biləcək bir 
xanım idi. 

Bu əsər Oqtay Sadıqzadənin işidir. O, ona görə canlı 
verə bilib ki, anamı tanıyırdı. O, bu evə çox gedib gəlirdi. 

Heydər Əliyev: Mən sizin ananızı görmüşdüm. 
Mənim anam xəstə idi. İndiki Cavadzadənin klinikası - 
Leçkomissiyada müalicə olunurdu. Orda yan-yana otaq-
da mənim anam ilə birlikdə Mişkinaz xanım da müalicə 
olunurdu. Təxminən reabilitasiya vaxtında, 50-ci illər. 
Mən anamın yanına gedib gəlirdim. Təbii ki, anam Miş-

kinaz xanım ilə əvvəllər tanış olmuşdular. Mən də bir 
dəfə anamın yanına gedəndə onu görmüşdüm. 

Turan Cavid: Az olur ki, insanın zahiri də gözəl ol-
sun, daxili də. Mən anam olduğu üçün demirəm. Bunu 
görənlər də deyirdi. 

Heydər Əliyev: Elədir, gözəl qadındı, çünki elə mən 
o vaxtlar da görəndə gözəl idi. 

Turan Cavid: (divardakı şəkilləri ona göstərək) o 
dövrdə çox az şəkil çəkdirirdilər. Bu gördüyünüz 1925-
ci ildə çəkilmişdir. Bu isə ən sonuncu şəklidir. Siz indi 
heykəli görəcəksiniz. Mişkinaz xanımın heykəli Ömər 
Eldarovun işidir. 

(Sonra Cavidin bizə məlum olan ilk şəkli üzərində da-
yanırlar. Ekspozisiya ilə, taxta üzərində oyma ilə tanış 
olurlar. T.Cavid “Azər”dən parçalar işlədiyini söyləyir. 

Turan Cavid Oqtay Sadıqzadənin “Qara Yazı” əsəri-
ni təqdim edir). 

Turan Cavid: Muzeyimizin guşələrinin birində 
Hüseyn Cavidin cənazəsinin İrkutskdan çıxarılarkən 
çəkilmiş fotoşəkillər təqdim olunur.  

Heydər Əliyev: Bu qərarı biz imzalamışdıq. 
Turan Cavid: Bəli. 1982-ci il oktyabrın 21-də Si-

birdə onun qəbrini tapıblar. 100 yaşına görə 100 atəş 
açırlar və cənazəni çıxarırlar. Əlbəttə, siz də çox müdrik 
qərar verdiniz ki, cənazə əvvəl Şirvanşahlara gətirilsin. 
Sonra da bu binaya gətirib, buradan Naxçıvana aparılsın.  

Heydər Əliyev: İndi 20 il vaxt keçir üstündən. Xatır-
layırıq Şirvanşahlar sarayına gətirilməsini.  

Turan Cavid: Siz təsəvvür eləyin ki, biz çıxdıq aero-
portdan. Maşında Zakir Bağırov idi, Məmməd Cəfər idi, 
Abbas Zamanov, bir də mən. İndi maşınla gəlirdik, mən 
də bilmirəm hara gedəcəyik. Gəldik-gəldik Qız Qalasını 
da keçdik. Çox yaxşı bir iş gördülər ki, Qız Qalasına 

Bakı soveti tərəfdən yox, fırlandılar bu evin qarşısından 
keçdilər. Onda mən başa düşdüm ki, Şirvanşahlara gedi-
rik. Amma yol o tərəfdən qısadır. Dedim, Zakir müəllim 
bilərəkdən bu binanın qarşısından keçdiniz? Dedi hə. 
Qoy birinci evin qapısından keçsin və noyabrın 1-nə 
qədər Şirvanşahlarda saxladılar. Noyabrın 2-də bura, 
Əlyazmalar İnstitutuna gətirdilər. Burda da bir gecə zal-
da qaldı. Bir gecə də Naxçıvanda gənclik illərində ya-
şadığı evində qaldı. Hansı ki, o evdə sonralar böyük qar-
daşı Şeyx Məhəmməd yaşamışdır. 

Heydər Əliyev: Bəli, mən onu tanıyıram, müəllimim 
olub. 

Turan Cavid: Bəli. Bilirəm. Babam o evdə az ya-
şayıb, gənclik illərini yaşayıb orda. Sonra İstanbula get-
di, qayıdandan sonra isə Bakı-Tiflis-Gəncə. Mən həmişə 
deyirəm ki, sonra həqiqət yerini alır. Başqa cür qeyri-
mümkündür. Əgər haqlıdırsa, bir adam haqqını alacaq. 
Ürək ağrıdan bir hal odur ki, ordan bizə məktub göndə-
rirdi, nə istədiyi bizə məlum olmurdu, çünki məktubun 
yarısını əl ilə kəsib götürürdülər, bu vəziyyətdə bizə 
gəlib çıxırdı (yarımçıq məktublardan Prezidentə gös-
tərir), burda yazdıqları rus dilində, ordan yazdıqları ərəb 
əlifbası ilə idi. Həbs olunan gecəsində tərtib olunan ax-
tarış protokolunda yazılıb ki, bir zənbil əlyazısı aparılıb. 
Bir-bir yazılmayıb. Axtarışa gələnlər azərbaycanlı deyil-
dilər, rus idilər. Onlar necə biləcəkdilər ki, orda yazılan-
lar nədir və eləcə də 115 kitab, 23 fotoşəkil. Halbuki belə 
olmalıdır. O, bir-bir yazılmalıdır. Onlar oxuya bilmir-
dilər. Heç olmasa hərəsindən bir nüsxə saxlanılsaydı. 
“Atilla”, “İblisin intiqamı”, “Çingiz”, “Şəhla”, “Telli 
saz” aparılan əsərlərdəndir. 

Heydər Əliyev: Onlar indi yoxdur? 

Turan Cavid: Xeyr, yoxdur. Özü də hamısı tarixi 
əsərlərdir. “Xəyyam”dan sonra yazılıb. Hamısı makina 
çapı şəklindəymiş. H.Cavidin həbsindən 12 il sonra belə 
bu cür çıxışlar olurdu. 

Heydər Əliyev: Nə deyirdilər ki? 
Turan Cavid: Nə deyəcək (Turan Cavid mətni oxu-

yur) - “Yazıçılar İttifaqına” soxulmuş alman-yapon fa-
şizmi agentləri, trotskiçilər, nasional uklonistlər, müsa-
vatçılar - Əhməd Cavad, Hüseyn Cavid, Mikayıl Müşfiq, 
Sanılı, Qurban Musayev, Musaxanlı, Yusif Vəzir Çə-
mənzəminli, Seyid Hüseyn, Salman Mümtaz, Qantəmir, 
Talıblı, Tağı Şahbazi, Mikayıl Rəfili, Əli Razi və başqa-
ları sakit bir surətdə öz işlərini aparırdılar. Onlar gənc 
yazıçılar nəslinə öz əbədi yaradıcılıq işlərinin “təcrübə” 
və “vərdişlərini” verirdilər ki, bu da mahiyyət etibarı ilə 
öz burjua ideologiyalarını mümkün olan bütün yerlərdə, 
müxtəlif yaradıcılıq iclaslarında, seksiyaların işlərində, 
“Ədəbiyyat qəzeti” və jurnallarda irəli sürülmək üçün 
ciddi-cəhd etməklərindən ibarət olmuşdur. 

Heydər Əliyev: (İstehza ilə) Alman-yapon ştampını 
vurublar. Onda da yapon təzə çıxmışdı. 

Turan Cavid: Onda şərəf bilirdilər kimsə-kimisə ifşa 
eləsin. Şərəf bilirdilər. Qardaşım Ərtoğrol əsgərliyə ge-
dəndən sonra məktub yazmışdı Üzeyir bəyə. “Mən 
əsgərliyə gedirəm, görüşə bilmədim. Bacıma işə düzəl-
məkdə kömək edin”. Birinci işi mənə Üzeyir bəy 
düzəltdi. Zəng elədi radio komitetə. Sonra institutu qur-
tardım. İkinci xeyirxah Əziz Əliyevdir. Onun göstərişi 
ilə mənə institutda dərs verdilər. Dərs qurtardı, 52-ci il 
gəldi. Üçüncü Cəfər Cəfərov mənə işə düzəlməkdə 
kömək etdi. Hər dəfə mən bu üç şəxsi xatırlayıram. Ca-
vid ocağını, demək olar ki, yaşadanlardır. Mən həmişə 
təəssüf edirəm ki, Əziz Əliyevi görə bilmədim. 

Heydər Əliyev: Əziz Əliyevi görmədin? 
Turan Cavid: Mən Əziz Əliyevi tanıyırdım. Birinci 

kitabı reabilitasiyadan sonra, çıxanda avtoqrafnan mən 
Əziz Əliyevə göndərdim - Gülarənin vasitəsi ilə. Mən 
Gülarə ilə tanış idim. 

Heydər Əliyev: Yadımdadı, Gülarə də, Zərifə də si-
zin haqqınızda çox danışırdılar. Çünki Gülarə ilə bir ins-
titutda işləyirdiniz. 

Turan Cavid: Bəli, bir mərtəbədə. Hər gün goru-
şürdük. 

Heydər Əliyev: Zərifə xanım da çox maraqlanırdı si-
zinlə. Mənə həmişə sənin haqqında danışırdı. Mən sənin 
qardaşını da görmüşdüm. Bir dəfə 1942-ci il idi. Naxçı-
vanda idim. Dedilər ki, Hüseyn Cavidin oğlu burdadır. 
Onda onu əsgərlikdən buraxmışdılar Naxçıvana. Bir də-
fə küçədə gələndə onu mənə göstərdilər. Əsgər geyi-
mində idi, üzü çox solmuş, amma sifəti çox gözəl bir oğ-
lan idi. Ondan sonra xəbərim olmadı düzü ondan. 

Turan Cavid: Anama oxşayırdı gözəllikdə. Vəfat 
edəndə ən yaxın qohumlardan başqa heç kəs dəfninə 
gəlmədi. 

Heydər Əliyev: Nə vaxt vəfat edib, mənim ondan 
xəbərim yoxdur. Çünki mən onda bir iş sahibi deyildim. 

Turan Cavid: Onda qorxurdular. Amma indi Naxçı-
vanda ən gözəl məqbərə onlarınkıdır. Taleyin işi belədir. 
Hüseyn Cavid öz əliylə kitabların birində doğum tarixini 
yazıb. Öz doğum tarixini, anamınkını yazıb. Anamın do-
ğum günü və ayı məlum olmadığına görə boş qoyub və 
uşaqların doğum tarixini yazıb. Hətta məndən əvvəl bir 
uşaq olub qalmayıb. Onun da tarixini yazıb. 

Heydər Əliyev: Sən 2-ci uşaqsan? 

Turan Cavid: Xeyr, mən 3-cü uşağam. Hərdən fi-
kirləşirəm ki, bu 2-ci mənim dözdüyümə dözməyəcəkdi, 
ona görə də Allah onu götürüb ki, 3-cü uşaq da olsun. 

Heydər Əliyev: Bu tarixlər yazılan kitab nə kitabdır? 
Turan Cavid: “Qamüsi-türki” Hüseyn Cavidin 115 

kitabı olub. Çox qəribədir ki, bunlar hamısı İstanbulda 
nəşr edilmiş kitablardır. Yunan tarixi, təbabətə aid, ast-
ronomiyaya aid. 

Heydər Əliyev: Hüseyn Cavid çox faciəli həyat ke-
çirtdi. Yəqin, onun xoşbəxtliyi onda idi ki, sən var idin. 
Sən yaşamasaydın bunları bir yerə kim yığacaqdı? 
Vəfalı övlad həmişə ata-ana üçün böyük nemətdir. Sən 
varsan, bunu yaratmısan. Allah bu əzab-əziyyətin müqa-
bilində səni saxlayıb ki, sən bu irsi yaşadasan. 

Mənə ilk Azərbaycan dilini öyrədən Şeyx Məhəm-
məddir. Gözəl müəllim idi. Amma çox tələbkardı, hətta 
demək olar ki, əzazil idi. 

Turan Cavid: Amma deyim sizə ki, siz həmişə müəl-
limlərinizi xatırlayırsınız. Tələbkar müəllim çox yax-
şıdır. 

Heydər Əliyev: Bəs nə, müəllim tələbkar olmalıdır. 
Özü də o vaxtlar. Mənim kimi tələbəyə bir o qədər 
tələbkarlıq lazım deyildi, amma 25-30 nəfər tələbənin 
hamısı müxtəlif səviyyədə idilər. Ona görə də çox 
tələbkar idi. Mənə 5-ci sinfə qədər o dərs deyib. Azər-
baycan dilindən. Amma mən nəsə deyim ki, o vaxtlar 
maddi cəhətdən çətinlik çəkirdi. Elə mən özüm də kasıb 
bir evdən idim. O vaxtlar, ümumiyyətlə, orda sən deyən 
dövlətli adamlar yox idi. Amma bəzi müəllimlər var idi 
ki, keçmişdən onlara nə isə qalmışdı. Geyimləri yüksək 
idi. Amma bu isə sadə geyinirdi. 

Turan Cavid: Ailə də çox böyük idi. Birinci qadın-
dan 3 uşağı var idi, o birisindən isə 5. Ona görə çətin idi. 

Heydər Əliyev: Çətinliyi olmağını hiss edirdim, am-
ma çox intizamlı və tələbkar müəllim idi. 

Turan xanım, Hüseyn Cavid bu qədər məşhur əsərlər 
yazıb, onların da demək olar hamısı tarixi əsərlərdir. O, 
elə bir əsər yazmayıb ki, kimsə-kimsəynən orada sevişdi, 
yaxud da ki, sevişmədi getdi. Hamısı tarixi əsərlərdir, ta-
rixi dəqiqlik var bunlarda. Tarixi fantaziya deyil bu. Bir 
belə tarixi, bir belə şeyləri o hardan bilirdi. O axı bir o 
qədər də çox yaşamayıbdır. Düzdü, sən də uşaq olmusan, 
amma sən yeganə adamsan ki, onu hamıdan yaxşı 
tanıyırsan. 

Turan Cavid: Mütaliəsi son dərəcə güclü olub. Özü 
də İstanbula gedəndə. Müəllimlər də gözəl olub. Çox 
mütaliə edirdi, bir o qədər firavan yaşamasa da, bütün 
pulunu kitablara verirdi. 

Təsəvvür ediniz ki, 1941-ci ildə son məktubunu 27 
mayda yazdı. Ondan bir ay sonra müharibə başladı. 
Onun yanından gələnlər deyir ki, Cavid deyir ki, müha-
ribə 4-5 il çəkəcək və Sovet İttifaqı qalib gələcək. Çox 
uzaqgörən adam idi. O, proqnozu heç vaxt səhv etməyib. 
Amma məni çox təəssüfləndirir ki, bu cür uzağı görən 
adam özündən əvvəl həbslər başlananda özü də deyirdi 
mənim əsərlərim göz qabağındadır. Onlar məni nə üçün 
həbs etməlidirlər. Bir dənə də olsun əsərlərindən gizlədə 
bilmədi. Heç olmasa evdən çıxarardı. 

Heydər Əliyev: Tapılmayan əsərləri də olub? 
Turan Cavid: Hamısını apardılar. Heç birini də qay-

tarmadılar. 
Heydər Əliyev: Bərpa olunanlar var axı. 
Turan Cavid: Çap olunanlardı, bəlli olanlardır. 
Heydər Əliyev: Əlyazmanı deyirsən? 
Turan Cavid: Xeyir, yazıb bitirdiyi, çap olunmayan 

əsərlər – “Atilla”, “Çingiz”, “İblisin intiqamı”, “Şəhla”, 

“Telli saz” - bunlar pyeslərdir. Heç birisi qalmayıb. “Ko-
roğlunun ssenarisi”, heç birisi qalmayıb. Apardılar və 
mən bəraət alan kimi birinci məktubu yazdım təhlükəsiz-
lik orqanına ki, atamın xəttini bilirəm. Mənə şərait ya-
ratsınlar ki, sizin işçiynən arxivdə yazıları araşdırım. 
Ərəb əlifbasını da özü mənə öyrətmişdi. Bir azdan məni 
çağırıb dedilər ki, heç bir şey qalmayıb. Bununla qur-
tardı. Amma mən isə ümidimi üzmədim. “Telli saz”la 
“Şəhla” evdən çıxıb. Tamaşaya qoymaq istəyirdilər. Nə 
isə yarımçıq qalıb. Yeganə “Xəyyam”ı Yerevan teatrın-
dan Şahzavallı adlı bir aktyor var idi, o mənə verib. Yox-
sa “Xəyyam” itmişdi, çap olunmamışdı. Axı “Xəyyam” 
əsərini 1935-ci ildə Şura hökumətinin qurulmasının 15-
ci ildönümü münasibətilə müsabiqəyə verib əsər ikinci 
mükafatı alıb. Həmin o mükafat alınan əsər kimi tamaşa 
qoyulmalıydı, amma yarımçıq qaldı. 

Heydər Əliyev: Demək, “Xəyyam” o illərdə tamaşa-
ya qoyulmayıb? 

Turan Cavid: Azərbaycan teatrında yeganə əsərdir 
ki, yazılması 1935-ci ildi, tamaşaya qoyulması 1970. 35 
il keçib arasından. 

Heydər Əliyev: Bu tamaşa Mehdi Məmmədovun qu-
ruluşunda qoyulub. 

Turan Cavid: Yeganə onun quruluşunda qoyulub. 
Gözəl bir tamaşa idi. 

Heydər Əliyev: Mən o tamaşaya baxmışam. Amma 
mən elə bilirdim əvvəllər tamaşaya qoyulub. Demək, ilk 
dəfə qoyulubmuş. 

Turan Cavid: İlk dəfə Mehdi Məmmədov qoyub. O 
illərdə çap da olunmamışdı. Bir dəfə üzünü köçürüb. Öz 
xətti ilə deyildi. Sübut üçün mükafat alandan sonra 
qəzetdə parçalar verilmişdi, onlar tutuşduruldu. Bir əsər 
bax belə tapıldı. Fikirləşirəm ki, bəlkə o biri əsərlər də 

belə tapıla bilər. Təhlükəsizlik Nazirliyində qapalı yerlər 
ola bilsin ki, var. 

Heydər Əliyev: Elə bir yer yoxdur. 
Turan Cavid: Amma siz bir dəfə yadımdadır ki, 

çıxışınızda dediniz ki, təzə gələndə işçilərdən biri deyib 
ki, o həyətdə Cavidin bütün əsərlərini yandırıblar. 

Heydər Əliyev: Elədir. Mən təzə gəlmişdim Mosk-
vadan, işləyirdim. Və mənə məlumat verdilər ki, Cavidin 
əsərlərini və Salman Mümtazın kitablarını qutulara 
töküb yandırmışdılar. Bu iş ilə məşğul olanlar, əsasən, 
ermənilər imiş. İndi Allaha şükür ki, qalan əsərləri də 
var.  

Turan Cavid: İndi mən sizə bir kitab təqdim edəcəm. 
Çox sevindim, nəhayət ki, Cavidin öz qələmindən çıxan 
bir tərzdə onun əsərləri nəşr olundu, mən özüm işlədim. 
O üç əsəri “Turan” adlı nəşriyyat “Bahar şəbnəmləri” 
adlı şeirlər, “İblis” və “Peyğəmbər” necə yazmışdısa elə-
di. Elə şeylər var ki, danışmaq da artıqdır. Bilirsiz, bu 
çox yüksək bir işdir. Xatırlayıram, rəhmətlik Mirvari 
Dilbazinin şeirini. “Sağ olsun Cavidi vətənə gətirən 
oğul” deyir. Görünür ki, Allah insanları yer üzünə 
göndərəndə hər kəsi öz missiyasına görə göndərir. Kim-
sə nə isə eləməlidir. Bu adam bu işi görməlidir. Məndə, 
həqiqətən bir inam var ki, bir işi başlayan adam mütləq 
sona çatdırmalıdır. Məsələn bəziləri deyirdi ki, buranın 
alınması mümkün deyil. Deyirəm mümkün olmayan şey 
həyatda yoxdur. O bir ölümdür ki, insanlar acizdir. Qa-
lan hər bir şey insan iradəsinin, insan qeyrətindən 
asılıdır. İnsanlar hər işi gərək ürəknən etsinlər. Əlbəttə, 
buranı mən özüm üçün eləmirəm ki, onlar ölüb gediblər, 
sonrakı nəsil qiymət versinlər ki, onlar necə adamdılar. 

Heydər Əliyev: 20 il bundan öncə bir sərəncam im-
zalamışdım, Cavidin 100 illik yubileyi ilə əlaqədar. 

Turan Cavid: O, çox qeyri-adi bir hadisə idi. 
Heydər Əliyev: Sonra fikirləşdim ki, dünya qəribə 

bir dünyadır. 20 il bundan öncə başladığım bu işi elə da-
vam edəcəm. Cavidin həbs olunması, sürgün olunması, 
vəfat etməsi – bu bir dövrdür. Vəfat etdi, getdi torpağa. 
Amma bundan sonra loru dildə desək, yenidən dirilmə 
məsələsi-mənəvi cəhətdən onun reabilitasiyası var idi. 
Tam reabilitasiya olunmalı idi. 

Turan Cavid: Mən həmişə deyirəm, 1956-cı ildə on-
lar cismani bəraət aldılar. Amma yenə də onların haqqın-
da yazmırdılar. Əsil bəraət 1982-ci ildə oldu. 

Heydər Əliyev: 1982-ci ildə bu adamın Sibirdən 
cəna-zəsinin gətirilməsi ilə nəticələndi. O dövr mənim 
yadımdadır, nə qədər çətinliklər var idi. Onun gedib gəti-
rilməsi məsələsi nə qədər çətinliklər törədirdi. Bunu et-
dik. Artıq mənə xəbər verdilər ki, gətirirlər, indi mən 
müşavirə çağırıb qərar qəbul etməliydim ki, nə etməli. 
Düzdür, qohumların çoxusu, sənin özün də deyirdin ki, 
Bakıda dəfn olunsun. Yeganə bir adamıydım ki, mən 
onun Naxçıvanda dəfn olunmasını təklif etmişdim. Hətta 
yazıçılar belə onun Bakıda dəfn olunmasının tərəfda-
rıydılar. Mən dedim ki, Naxçıvanda dəfn olunması 
lazımdır. Amma nə üçün Naxçıvan deyəndə mən nə de-
yirdim, şəhərin mərkəzində bir yerdə dəfn olunsun və 
məqbərə tikilsin. Bunu mən başa salandan sonra bir çox-
ları razı oldu. Bəziləri yenə də deyirdilər, Bakı pay-
taxtdır, Naxçıvan da onun doğulduğu yerdir. Bir də ki, 
burada, Fəxri Xiyabanda Azərbaycanın böyük insanları 
çoxu yan-yanadır. Amma orada, təəssüflər olsun ki, 
xırda insanlar var. Layiq olmayanlar da var. Amma mən 
o vaxtlar dedim ki, mənim fikrim, mənim düşüncələrim 
tamam başqa şeyləri nəzərdə tutur. Naxçıvanda yer də 
seçildi, yaşadığı evin yanında və böyük bir məqbərə də 

ucaldı. Mən belə bir tapşırığı vermişdim ki, bunu edin. 
Mən gedib qayıdana qədər bunu etməmişdilər. Mən 
Moskvada qalanda ağır vəziyyətdə bir çox şeylər 
düşünürdüm, onlardan biri də Cavid məqbərəsi idi. 
Qayıdıb gələndə ilk maraqlandığım bu oldu. Amma bu 
ərəfədə də mənim elə bir səlahiyyətim yox idi. Naxçıva-
na adi vətəndaş kimi gəlmişdim. Sonra mən deputat se-
çildikdən sonra yenə də gəldim Naxçıvan rəhbərliyinə 
ki, bəs belə bir iş görmüşük, gəlin, bunu axıra çatdıraq. 
Amma o dövrlərdəki vəziyyətdə bunu etmək çətin idi. 
Mən özüm 1991-ci ildə Naxçıvana rəhbər seçildim. Bir-
iki proyekt verildi və proyektlərin seçilməsi ilə məşğul 
olduq. Bu işlərin başa çatdırılması da asan olmadı. Tale-
yində, demək, bu olmalıymış. 

Turan Cavid: Çox ağır taleyi var idi. Amma son 
nəticə yaxşıdır. 

Heydər Əliyev: Həqiqətən ağır taleyi var. Amma gör 
necə sonu oldu. Azərbaycanda elə ikinci bir şəxs yoxdur, 
onun sevimli həyat yoldaşı və oğlu bir məqbərədə dəfn 
olunsun. 

Turan Cavid: Bir şeyə həmişə inanıram ki, nə isə ge-
cikəndə çox uğurlu səbəbə görə gecikir. Vaxtiylə ol-
malıydı, yəqin ki, belə olmayacaqdı. Demək ki, bu 
mütləq gecikməliydi. Azərbaycanda sizdən başqa heç 
kim bunların üçünün bir yerdə dəfn olunmağına icazə 
verməyəcəkdi. Bu mənim üçün çox böyük bir ağrı idi. 
İstədiyim o idi ki, misal üçün, gətirilmə ərəfəsində elə 
fikrim var idi ki, qardaşımı da bura gətirəm, anam bur-
dadır. Elə ki, gətirildi, mən dayandım, fikirləşdim ki, ha-
ra gətirmək olar. Elə də oldu ki, bunlar, doğrudan da, 
birləşdilər yenidən. Artıq mən sentyabrda anamın cəna-
zəsini Naxçıvana aparıb atamın yanında dəfn etdim. O 
dəqiqə rahatlandım, onlar üçü də birlikdədirlər. Birləş-

dirə bildim. Siz olmasaydınız bu iş baş tutmazdı. Mən 
həmişə minnətdaram sizə və başqaları da qiymətləndirir 
bunu. 

Heydər Əliyev: Allah rəhmət eləsin Hüseyn Cavidə. 
Allah Mişkinaz xanıma da rəhmət eləsin, Ərtoğrola da. 
Biz nə mümkündür etmişik. Xatirəsini əbədiləşdirmişik. 

Turan Cavid: Mən əminəm ki, onların ruhları bur-
dadır. 17 il burada çox xoş gün keçirtdilər. 

Heydər Əliyev: Mən təbrik edirəm ki, ev muzeyi 
açıldı. Maraqlanan insanlar gəlsinlər, baxsınlar, görsün-
lər. Onlar bizim xalqımızın, millətimizin tarixidir və bu 
tarix ilə insanlar tanış olsunlar. Tariximizi insanlara, dai-
ma gənc nəslə anlatmaq, bildirmək, öyrətmək lazımdır. 
Tarixini bilməyən insan öz xalqına, öz millətinə səda-
qətlə xidmət edə bilməz və həqiqi millət ola bilməz. 
Həqiqi insan da ola bilməz. Ona görə də biz Azərbay-
canda belə muzeylər yaradarkən tariximizin ayrı-ayrı 
hissələrini bugünkü nəsillərə, gələcək nəsillərə göstər-
mək istəyirik. Bu da onun bir gözəl nümunəsidir. Allah 
xeyirli eləsin. 

İsa Həbibbəyli  

 
TURAN CAVİD UCALIĞI  

VƏ ƏBƏDİYYƏTİ 
 
 
Bu il Azərbaycan romantizminin banisi, dahi sənətka-

rımız Hüseyn Cavidin vəfalı və sədaqətli övladı, tanın-
mış mədəniyyət xadimi Turan xanım Cavidin 100 illik 
yubileyini qeyd edirik. 

Azərbaycan xalqı üçün Turan Cavid hər şeydən əvvəl 
Azərbaycan ədəbiyyatında romantizm ədəbi cərəyanının 
əsas yaradıcılarından olan ağır və keşməkeşli taleyə ma-
lik Hüseyn Cavidin yadigarı kimi çox əziz idi. Turan 
xanım dövrün bütün ideoloji çətinliklərinə baxmayaraq, 
Cavid əfəndinin adını, xatirəsini, ləyaqətini və şəxsiyyə-
tini bütün ömrü boyu daim uca tutmuş, Ata andına 
sədaqət nümunəsi göstərmişdir. 

Turan Cavid xanımın ucalığı, əyilməzliyi və ilahi 
saflığı Hüseyn Cavidin mənəvi ucalığını, əyilməzliyini 
və şəxsiyyətini dərk etməyin canlı nümunəsi idi. Xal-
qımız nakam taleli Hüseyn Cavidlə bağlı təsəllisini Tu-
ran xanımdan alırdı. O sanki Hüseyn Cavidin Azərbay-
can xalqına qoyub getdiyi bir əmanət idi. 

Turan xanım Cavidliyin canlı əsəri idi. Xalqımız 
Hüseyn Cavidin dünyasını onun səhnəmizdə canlandırı-
lan əsərləri qədər də Turan xanımın dünyası ilə başa 
düşür, dəyərləndirirdi. Turan xanım Cavidin qızı olması 
məsuliyyətini ən dəyanətli övlad kimi qoruyub sax-
lamışdır. Xalqımız Turan Cavidə yaşayan Hüseyn Cavid 
kimi baxırdı. 

Turan xanım Cavid Azərbaycanın ziyalı qadınlarının 
əzəmətli canlı heykəli idi. Turan xanım Cavidin keçdiyi 
çətin, məşəqqətli, lakin çox şərəfli ömür yolu ziyalı 
mühitimiz üçün, yeni nəsillər üçün, xüsusən, Azərbay-
can qadınlığı üçün nümunədir. O, Azərbaycanın tarixi və 
ədəbiyyatında, ictimai fikrində böyük xidmətləri olmuş 
Cavidlər şəcərəsinin abidəsinə çevrilmişdi.  

Xalqımız Turan xanım Cavidin timsalında tarixi-
mizdə silinməz izləri qalan görkəmli bir mədəniyyət xa-
dimini qazanmışdır. Onun məzunu olduğu Azərbaycan 
Dövlət İncəsənət Universitetində oxuduğu dərin məz-
munlu və həyati mühazirələrdən, keçdiyi dərslərdən res-
publikamızın mədəniyyət işçilərinin bir neçə nəsli 
bəhrələnmişdir. O, bacarıqlı müəllim-pedaqoq, tanınmış 
teatrşünas kimi bir neçə nəslin milli ruhda və yüksək 
peşəkarlıq səviyyəsində formalaşmasına öz töhfəsini 
vermişdir.  

Turan xanımın Azərbaycan Dövlət Teatr Muzeyində-
ki 38 illik səmərəli fəaliyyəti nəticəsində teatrımızın 
qızıl fondu sayılan nadir xəzinə qorunub saxlanılmış, 
zənginləşdirilmiş, layiqincə təbliğ olunmuşdur. Bu gün 
də Azərbaycan Dövlət Teatr Muzeyi ölkəmizin ən nadir 
teatr xəzinəsi kimi qəbul olunur.  

Bakıda İstiqlal küçəsindəki Hüseyn Cavidin Ev Mu-
zeyi Turan xanım Cavidin şah əsəri idi. Elmi-ədəbi icti-
maiyyətimiz onu tanınmış, görkəmli bir muzeyşünas ki-
mi qəbul etmişdir. Azərbaycan xalqının Ümummilli li-
deri Heydər Əliyevin xalqımıza, ədəbiyyatımıza və 
mədəniyyətimizə bəxş etdiyi böyük töhfələrdən biri olan 
Hüseyn Cavid muzeyi həm də ölkəmizdə Turan Cavid 
ocağı kimi ad qazanmışdır. Turan Cavidin bu muzeyə 
rəhbərliyi sayəsində Hüseyn Cavidin və Cavidlər ailəsi-
nin Bakıda yaşadığı ünvan yenidən bərpa olunmuşdur. 

Hüseyn Cavidin nəşini uzaq Sibirdən doğma Vətəninə 
gətirməyin mümkünlüyünü isbat etmiş Ulu Öndər 
Heydər Əliyev vaxtilə Cavidlər ailəsinin yaşadığı evi 
muzeyə çevirməklə Hüseyn Cavidin ünvanına əbədiyyət 
qazandırmışdır. Bu gün də Bakı şəhərindəki Hüseyn Ca-
vid muzeyi Turan xanımın ənənəsini və arzularını uğurla 
davam etdirməkdədir.  

Turan xanım Azərbaycanda ən nüfuzlu Cavidşünas-
lardan biri idi. Ən çətin zamanlardan etibarən Turan 
xanım Hüseyn Cavidin əlyazmalarını axtarıb üzə çıxar-
mış, toplayıb saxlamışdır. Bu gün Hüseyn Cavidin tam 
külliyyatının mövcudluğu üçün xalqımız Turan xanıma 
minnətdardır. 

 Qardaşı Ərtoğrol Cavidin not dəftərləri, konspektləri 
və məktubları, anası Mişkinaz Cavidin Hüseyn Cavid 
haqqında xatirələrinin çap olunmamış hissəsi, bir çox na-
dir ailə şəkilləri və qiymətli xatirə əşyaları məhz Turan 
xanımın sayəsində günümüzə qədər gəlib çata bilmiş, 
xalqımızın istifadəsi üçün təqdim olunmuşdur. 

Ciddi, güzəştsiz bir mətnşünas kimi Turan xanımın 
Cavidşünaslığa ən böyük xidməti Hüseyn Cavidin əsər-
lərinin dilini, leksik tərkibini bərpa etməsindən ibarətdir. 
Bu çətin və mürəkkəb, lakin çox zəruri vəzifəni heç kim 
Turan xanım qədər məsuliyyətlə yerinə yetirə bilməzdi. 
Cavidin əsərlərinin leksik tərkibinin bərpası Cavidşü-
naslığı ciddi imtahanlar qarşısında qoymuşdu. Hətta 
tədqiqatçılar arasında Turan xanımın Cavidin əsərlərinin 
dili üzərindəki düzəlişlərindən sonra Cavidşünaslığın 
süquta uğrayacağı qənaətinə gələnlər də var idi. Lakin 
bu məsələ yeni dövr Cavidşünaslığının başlanğıcına çev-
rildi. Əlbəttə, Turan Cavid nüsxəsi çap üçün olmasa da, 
tədqiqatçılar üçün qiymətli elmi mənbədir. 

Turan xanım Hüseyn Cavidin 1958-ci ildən sonra çap 
olunan bütün çoxcildliklərinin tərtibçisidir. Buna bax-
mayaraq, onun tərtib etdiyi ədibin əsərlərinin 5 cildlik 
son nəşri bunların hamısından orijinala yaxınlıq baxı-
mından daha mükəmməldir. 

Bütövlükdə Cavidlər ailəsi, o cümlədən Turan xanım 
Cavid uzun illər Hüseyn Cavid demişkən “idrakı sönük 
başçıların qəfləti” sayəsində fəlakətlərə, faciələrə düçar 
olmuş, miskin və acı həyat yaşamışlar. Etiraf etmək 
lazımdır ki, Hüseyn Cavidin əsas bəraəti, Cavidlər 
ailəsinə həqiqi hörmət və ehtiram yalnız görkəmli dövlət 
xadimi, Ümummilli liderimiz Heydər Əliyevin haki-
miyyəti illərində Hüseyn Cavidin anadan olmasının 100 
və 120 illik yubileylərinin keçirilməsi haqqında dövlət 
əhəmiyyətli qərarların əsasında baş vermişdir. Böyük 
ədibin dram əsərləri məhz bu qərarlardan sonra səhnə-
mizdə layiqli yer tutmağa başlamış, çoxcildlik külliyyat-
ları çap olunmuşdur.  

Hüseyn Cavidin nəşinin qalıqlarını sovet rejimi döv-
ründə uzaq Sibirdən Vətənə gətirmək yalnız Heydər Əli-
yevə məxsus olan təkrarsız qəhrəmanlıqdır. 

 Bakıdakı zəngin ev muzeyinin, Naxçıvandakı əzə-
mətli məqbərəsinin də əsas müəllifi görkəmli dövlət xa-
dimi Heydər Əliyevdir. Azərbaycan xalqının Ümummil-
li lideri Heydər Əliyev sözün böyük mənasında Turan 
xanıma və Cavidlər ailəsinə atalıq missiyasını həyata ke-
çirmişdir. 

Turan xanım Cavid də əsl hörmət-izzəti məhz Heydər 
Əliyevin zamanında qazanmışdır. Onun aldığı “İstiqlal” 
ordenini, Əməkdar mədəniyyət işçisi fəxri adını, dövlət 
təminatlı fərdi təqaüdçü missiyasını təsdiq edən sənəd-
lərdə görkəmli dövlət xadimi Heydər Əliyevin imzası 
vardır.  

Bu gün Turan xanım Cavidin böyük ehtiramla dövlət 
səviyyəsində Naxçıvanda Hüseyn Cavid məqbərəsində 
dəfn edilməsi Azərbaycan Respublikasının Prezidenti İl-
ham Əliyevin Heydər Əliyev ideyalarına sədaqətinin da-
ha bir bariz nümunəsidir. 

Görkəmli mədəniyyət xadimi, tanınmış Cavidşünas 
və muzeyşünas Turan xanım Cavidin xatirəsi Azərbay-
can xalqı üçün daim əziz qalacaqdır. 

Teymur Kərimli 

 
TURANIN TURANI 

 
 
Adətən insan adının mənasını doğruldur, ona verilən 

və bir ömür daşıdığı adın atributlarını, bəlkə də, böyü-
dükdən sonra daha şüurlu, anlaqlı durumda gerçəkləş-
dirməyə çalışır. Doğrudur, bəzən də taleyin istehzası 
üzündən tam tərsinə olur, ancaq sözümüz onda deyil. 

1923-cü ilin oktyabr ayının 2-də dahi Azərbaycan şai-
ri və mütəfəkkiri, böyük türkçü, böyük turançı Hüseyn 
Cavidin xoşbəxt ailəsində bir xoşbəxtlik də Tanrı payı 
kimi gənc cütlüyün qapısını döydü: iki gəncin saf 
məhəbbətindən gözəl-göyçək bir qız uşağı işıqlı dünya-
mıza qədəm qoydu. Artıq öz vunderkindliyi ilə təkcə ata-
anasının deyil, həm də o dövrün hələ qaymaqları, taleyin 
və iblisin istehzası ilə “xalqlar atası” titulunu almış insan 
düşməni Stalinin 1937 kəfgiri ilə yığılmamış ədəbi-
mədəni ictimaiyyətin də diqqətini çəkən 4 yaşlı Ərtoğrol 
Cavidin sevimli bacısı doğuldu. 

Xoşbəxt Hüseyn əfəndi balasının qara gözlərindən 
öpüb Dədəm Qorqudsayağı qulağına pıçıldadı: “Əziz 
balam! Adını Turan qoydum! Adını mən verdim, yaşını 
Tanrım versin!” 

Əlbəttə, böyük Hüseyn Cavid bilmirdi və bilə də 
bilməzdi ki, cəmi 15-20 il keçəcək və bu xoşbəxt ailənin 
başı üzərində qara yellər əsib onları pərən-pərən salacaq 
ta o dövrə kimi ki, dahi Azərbaycan rəhbəri, Ümummilli 
Lider, Ulu Öndər Heydər Əliyev gəlib tarixi ədaləti 
bərpa eləsin və onların incik ruhlarını yenə də bir dam 
altında qovuşdursun... 

Bəli, atanın öz övladına çox-çox illər yaşamaq diləyi-
ni ulu Tanrı qəbul etdi və Turan Cavid cavidlər ailəsinin 
son nümayəndəsi kimi 81 il ömür sürdü, atasının və qar-
daşının qeyrətini çəkdi, əsərlərini qorudu, anasına bala-
dan da artıq sevimli bir rəfiqə oldu, həyan oldu, son ana 
qədər qayğısına qaldı... 

İndi bir çox xəbis, kinli, insan və türk düşməni iblis-
xislətlərin iddia etdiyi kimi, Turan – bir mif deyildir, uy-
durma deyildir, bu gün də keçmiş şöhrətini bərpa etmək 
yolunda mətin addımlarla irəliləyən tarixi gerçəklik, 
bəşəriyyətin zaman-zaman baş qaldıran, Yer üzünü qan 
gölünə döndərən faşizm virusundan təmizlənməsi yolun-
da mübarizə aparan, Yer üzünü cənnətə döndərmək, 
mütərəqqi bəşəriyyəti bir amal uğrunda birləşdirmək yo-
lunda usanmadan çabalayan tarixi gerçəklikdir! 

Dahi Hüseyn Cavid öz ciyərparəsinə “Turan” adı ve-
rərkən yanılmamışdı: doğrudan da, “zülmün topuna, 
gülləsinə, qalasına” “bükülməz qolu, dönməz üzü” ilə 
cavab verən Turan Cavid bu mücadilədən qalib çıxdı, so-
yunun adını ən zülmət zamanlarda da şərəflə qorudu, 
ürəyinin ən dərin guşələrində saxladı, bizim günlərə 
qədər gətirib çıxardı, müstəqil dövlətinə, azad xalqına bu 
qiymətli əmanəti təhvil verdikdən sonra ürək arxayınlığı 
ilə doğmalarının ruhlarına qovuşmağa tələsdi. 

Dahi bir azərbaycanlının ailəsini haqq dünyasında 
birləşdirmək isə başqa bir dahi azərbaycanlıya – Ümum-
milli Lider Heydər Əliyevə qismət oldu. Əlbəttə, bu da 
bir tanrısal missiya idi, Ulu Öndərin əzəmətli çiyinlərinə 
qoyulmuş minlərlə bu cür taleyüklü missiyalardan biri... 

Yəqin, bu da bir tale yazısıdır ki, mən Turan Ca-
viddən düz 30 il sonra elə həmin oktyabr ayının 2-də 
qədim Naxçıvan torpağında dünyaya göz açdım və bu da 
bir xoşbəxt qismət idi ki, Hüseyn Cavid külliyyatının 

onun sevimli qızı Turan Cavidin hazırladığı beşcildliyin 
redaktorluğu yüksək etimad əlaməti olaraq mənə tapşı-
rıldı. Bu səbəbdən Turan xanımla onun Hüseyn Cavidin 
Ev Muzeyindəki kiçik, səliqəli kabinetində bir neçə həftə 
birgə işləməli olduq. 

O zaman mən Azərbaycan Milli Elmlər Akademi-
yasının “Elm” Nəşriyyatının baş redaktoru vəzifəsində 
çalışırdım və mətnşünaslıq işində müəyyən təcrübəm, 
hətta təvazökarlıqdan kənar olsa da, səriştəm var idi.  

Onu da deyim ki, Turan xanım, hamının bildiyi kimi, 
ailə qurmamışdı, doğma övlad sahibi olmamışdı, ancaq 
bütün analıq məhəbbətini dediyim beşcildliyin üstünə 
salmışdı və buna görə də ona, necə deyərlər, “naməhrəm 
əli” dəyməsini qısqanırdı. Əlbəttə, ilk vaxtlar mən də bu 
“naməhrəmlər” statusundan kənarda deyildim və mətndə 
təklif etdiyim bəzi düzəlişlərə Turan xanım müəyyən 
qədər şübhə və qısqanclıqla yanaşırdı. 

Ta o vaxta qədər ki, Corona-dan sonrakı yaddaşım 
mənə namərdlik etmirsə, məsnəvi formasında yazılmış 
“Hübuti-Adəm” şeirində bir misranın düşdüyünü Turan 
xanıma dedim və təbii ki, Turan xanım da sərt baxışları 
ilə mənə tərs-tərs baxıb: “Ola bilməz! – dedi, – ancaq bir 
də baxaram.” 

Səhərisi gün vədələnmiş vaxtda görüşəndə artıq dü-
nənki sərt baxışlardan əsər-əlamət qalmadığını gördüm. 
Yüngülcə gülümsəyərək (əgər Turan xanımı ümumiy-
yətlə gülümsəyən təsəvvür etmək olarsa): “Düz deyir-
sən, bir misra düşmüşdü, əlyazmasından bərpa elədim,” 
– deyərək sanki indiyə qədər göstərdiyi şübhələrin 
üzrxahlığını etdi. 

Beşcildliyə yazdığım ön sözdə bunu qeyd etmişəm: 
Turan xanım Hüseyn Cavidin əsərlərinin orijinalda oldu-
ğu kimi transfoneliterasiya edilməsinə xüsusi qısqanc-

lıqla yanaşırdı və bunu da onunla izah edirdi ki, böyük 
şair və dramaturqumuz öz xətti ilə əsərlərinin sonunda 
“İmlasına dokunmamalı!” qeydini yazırdı və bu da 
Hüseyn Cavidin heç kimə bənzəməyən poetik dilinin və 
üslubunun qorunması, Hüseyn Cavidin bədii dil uniku-
munun gələcək nəsillərə çatdırılması üçün çox böyük 
əhəmiyyət kəsb edirdi. 

Onu da yəqin hamı bilir ki, Hüseyn Cavidin bəraət al-
masından sonra onun əsərləri xüsusi “azərbaycanlı-
laşdırma” redaktəsi ilə işıq üzü görmüşdü və bu, Turan 
Cavidi çox ağrıdırdı. İlk dəfə məhz Turan Cavidin tərtib 
etdiyi beşcildlikdə Hüseyn Cavid bədii dili bütün 
gözəlliyi və parlaqlığı ilə oxucunun gözləri qarşısında 
cilvələnib hər kəsi heyran edə bilmişdi. 

Bir xatirəmi də deməklə dahi Hüseyn Cavidin sevimli 
qızı Turan Cavid haqqında sözümü bitirmək istərdim. 

Beşcildlik üzərində işləyərkən Turan xanımın kabine-
tində mən hər dəfə əl çantamdan kirli bir əskiyə (xatırla-
yanda özüm də utanıram!) bükdüyüm gözlüyümü çıxa-
rıb gözümə taxırdım. Sən demə, çox həssas bir insan 
olan Turan xanım buna fikir verirmiş. Bir dəfə də eyni 
hərəkəti edəndə masasının siyirməsini açıb qəşəng bir 
gözlük qabı çıxartdı və mənə uzadıb: “Al, gözlüyünü 
bunda saxla, ora-bura dəyib cızılmasın!” – dedi... 

İndiyə qədər də mən həmin gözlükqabını böyük ca-
vidlər nəslinin son böyük nümayəndəsinin qiymətli 
hədiyyəsi kimi yadigar saxlayıram. 

Turan Cavid ixtisasca teatrşünas idi və bu sahədə san-
ballı tədqiqat əsərləri də kifayət qədərdir. Ancaq nədənsə 
mən onu ən böyük ədəbiyyatşünaslarımızın sırasında ən 
böyük Cavidşünas kimi görürəm və bu da səbəbsiz deyil; 
dahi Cavidin genləri yaşayırdı onda və şüuraltı səviy-
yədə heç kim Hüseyn Cavid əsərlərinin sətiraltı və 

sətirüstü mahiyyətini onun qədər dərindən anlaya bil-
məzdi; çünki o, Turan idi, çünki o, Cavidin sevimli qızı 
idi və Turanın ürəyinin, zəkasının da Turan qədər geniş 
və zəngin olması təbii idi. 

Dahi Hüseyn Cavidin sevimli qızı böyük Turan Cavi-
din, Ulu Öndər “Heydər Əliyev İli”nə təsadüf edən (əl-
bəttə, bu da təsadüf deyil!) 100 illik yubileyinə göndərdi-
yim bu kiçik yazını dahi Azərbaycan şairi və mütəfəkkiri 
Nizami Gəncəlinin özü haqqında dediyi çox sevdiyim 
beytlərinin iqtibası ilə bitirirəm: 

 
Şeiri oxunanda Hüseyn Cavidin, 
Turan da kitabdan boylanar yəqin! 
Gizlədib özünü verməzmi nişan, 
Zəhməti sənə min hikmət danışan? 
Yüz il sonra sorsan: Turan hardadır? 
“Beşcildlik” səslənər: “Burda, burdadır!”  

Gülbəniz Babaxanlı 
 

 
TURAN CAVİD, YAXUD CAVİDLƏR 

İRSİNİN QORUYUCU MƏLƏYİ 
 

 
Turan Cavid dahi Hüseyn Cavidin ailəsində, 1923-cü 

il oktyabrın 2-də dünyaya gəlib. Gəlişi ilə də ən böyük 
missiyası Hüseyn Cavidin ölməz irsini qoruyub Azər-
baycan xalqına və bəşəriyyətə çatdırmaq olub. 

Əgər böyük Cavid özündən sonra Azərbaycan ədə-
biyyatını son dərəcə zənginləşdirən ölməz əsərlər qoyub 
getdisə, Turan xanım da bu əsərlərin son mükəmməl nəş-
rini hazırlayıb öz xalqına təhvil verdi, sonra isə ar-
xayınlıqla, rahatlıqla həyatın keşməkeşlərində bir qədər 
sərtləşsə də, həmişə intellekt və əsilzadəlik yağan göz-
lərini əbədi yumdu. 

Hüseyn Cavid “Əsərləri”nin beşcildliyi uzun onil-
liklər boyu aparılan gərgin mətnşünaslıq işinin, müxtəlif 
qaynaqlardan axtarışların və tapıntıların uğurlu yekunu, 
şirin bəhrəsidir. Məlumdur ki, Cavidin üslubu kimi bədii 
dili də təkraredilməz, unikal idi və böyük ədib bu dilin 
üstündə əsirdi, onu olduğu kimi oxucularına çatdırmaq 
istəyirdi. Bu da səbəbsiz deyildi; Cavidin əsərlərində, 
hər bir böyük sənətkarın yaradıcılığında olduğu kimi, 
forma və məzmun vəhdəti çox güclü idi və bunlardan bi-
rinin azacıq dəyişdirilməsi, oraya edilən kobud müdaxilə 
poetik sistemin bütövlüyünün pozulmasına, gözəlliyinə, 
kamilliyinə xələl gətirməsinə səbəb olurdu. Elə buna 
görə idi ki, əlyazmalarını nəşriyyata təqdim edərkən Ca-
vid təkidlə: “İmlasına dokunmamalı!”– qeydini yazırdı 
və təbii ki, şairin sağlığında çap olunan əsərlərində buna 

ciddi riayət edilirdi. Ancaq böyük sənətkar repressiya 
edildikdən, uzun müddət əsərləri qadağan olunduqdan 
sonra, nəhayət, bəraət aldıqda onun əsərlərinin nəşri za-
manı süni məhəlliləşdirməyə, Cavidin bütün yaradıcılığı 
boyu uğrunda mübarizə apardığı böyük türk birliyindən 
ayırmağa ciddi-cəhdlə çalışmağa başladılar. Turan xa-
nım ürək ağrısı ilə bütün bunları xatırlayıb türkofob bol-
şevik ideologiyasının Cavid irsini “müasirləşdirməyə”, 
xalqa “yaxınlaşdırmağa” yönəlmiş basqısından yana-ya-
na danışır, bu yolda nə kimi əzablar çəkdiyini yada sa-
lırdı. 

Yalnız ölkəmizdə dövlət müstəqilliyi əldə edildikdən, 
türkofobiyaya son qoyulduqdan, milli və dini dəyərləri-
mizə qayıdış baş verdikdən, xüsusən ümummilli lideri-
miz Heydər Əliyevin ikinci dəfə respublika rəhbərliyinə 
qayıdışından və mədəni dəyərlərimizə hami, arxa, qah-
mar durmasından sonra Turan xanımın uzun illərdən bəri 
ürəyində gəzdirdiyi arzuları həyata keçirmək üçün real 
imkanlar yarandı. 

Heydər Əliyevin və Turan xanımın ən böyük müştə-
rək yadigarlarından biri olan Hüseyn Cavidin Ev Muze-
yində böyük ədibin əsərlərinin unikal bir dördcildliyi 
saxlanılır. Həmin dördcildliyin hər səhifəsində Turan 
xanımın əli ilə edilmiş minlərlə düzəliş vardır. Bu, Turan 
xanımın Cavid irsinin bərpası uğrunda çəkdiyi titanik 
zəhmətin əyani göstəricisidir. Turan xanım öz zəhməti-
nin bəhrəsini – Hüseyn Cavidin latın qrafikalı yeni Azər-
baycan əlifbası ilə nəfis şəkildə kütləvi tirajla çapdan bu-
raxılmış beşcildliyini görməsə də, həmin nəşri əlinə alan 
hər kəs Turan xanımı xəyalən görür, onun ruhuna qəni-
qəni rəhmət oxuyur. Bir övlad kimi Turan xanımın bor-
cunu ləyaqətlə yerinə yetirmək nişanəsi olan bu nəşr ona 
ən böyük abidədir. 

Turan xanımın illər boyu üzərində zəhmət çəkdiyi və 
yüksək səviyyədə araya-ərsəyə gətirdiyi “əsərlərdən” bi-
ri də Hüseyn Cavidin Ev Muzeyidir. Yuxarıda qeyd et-
diyimiz kimi, bu muzey də Cavid irsinin böyük himayə-
çisi, ümummilli liderimiz Heydər Əliyevin yaxından 
köməyi və bir rəhbər kimi qayğısı nəticəsində yaradılıb 
və cavidsevərlərin ixtiyarına verilib. Muzeyin hər bir 
eksponatında, hər bir guşəsində Turan Cavidin Cavidlərə 
məhəbbətini, Cavid ocağının qorunu qorumağa yönəl-
miş övladlıq qeyrətini duymamaq olmur. Hüseyn Cavi-
din əsərlərinin yuxarıda qeyd etdiyimiz beşcildliyi kimi 
bu muzey də mükəmməl bir sistemdir, forma və məzmun 
vəhdətinin klassik örnəyidir. Ancaq beşcildliklə muzeyi 
fərqləndirən bir cəhət var ki, bu da muzeyin rəsmi 
açılışını görməyin, böyük öndərimiz mərhum Heydər 
Əliyevlə birlikdə muzeyin salonlarını gəzməyin Turan 
xanıma qismət olmasıdır. Həmin açılışdan alınmış vide-
olent də indi muzeyin ən qiymətli eksponatlarından biri 
kimi qorunmaqda və cavidsevərlərə nümayiş etdi-
rilməkdədir. 

Turan Cavid, təbii ki, beşcildliyin nəşrindən və mu-
zeyin sonrakı taleyindən nigaran getdi. Amma onun 
müqəddəs ruhu yəqin ki, beşcildliyin nəşrini də, muze-
yin indiki səviyyəsini və inkişaf yolunu da görüb şad 
olur, rahatlanır. Turan xanımın vəfatından keçən dövr 
ərzində muzeydə bir sıra işlər görülmüş, bu qurumun 
böyük Cavid adına layiq olması üçün muzey əməkdaş-
ları əllərindən gələni əsirgəməmişlər. Bu işlərin sırasın-
da Hüseyn Cavidin Ev Muzeyinin nəşr etdirdiyi “Ca-
vidşünaslıq” araşdırmalar toplusunun artıq 30 cildinin 
çapdan çıxmasını, Hüseyn Cavidin mükəmməl biblioq-
rafiyasının hazırlanıb nəşr edilməsini, Hüseyn Cavidin 
istedadlı oğlu Ərtoğrol Cavidin 1938-1941-ci illərdə da-

hi Bülbülün rəhbərliyi ilə toplayıb şərhlər verdiyi folklor 
mətnlərinin işlənərək 13 cildlik “Azərbaycan qeyri-mad-
di mədəniyyət abidələri və Ərtoğrol Cavid” çoxcildliyi-
nin çap olunmasını, şairin sevimli qızı Turan Cavidin 
həyat və fəaliyyətini əks etdirən “Turan Cavid. Ömür 
salnaməsi” kitabının nəşrə hazırlanmasını, Hüseyn Ca-
vidin şeirlərinə bəstələnmiş mahnılardan ibarət “Sözləri 
Hüseyn Cavidindir” albomunun işıq üzü görməsini, 
Hüseyn Cavidin əsərlərinin Avropa və Şərq dillərinə 
tərcümə edilməsini, müntəzəm olaraq cavidlərin anım 
günlərinin və Cavid yaradıcılığına həsr olunmuş elmi 
sessiyaların, Cavidşünaslığın aktual problemlərinə həsr 
olunan respublika və beynəlxalq əhəmiyyətli konfrans-
ların keçirilməsini, Cavid irsinin KİV vasitəsilə geniş 
kütlələr arasında təbliğini və s. göstərmək olar. Bu gün 
Hüseyn Cavidin Ev Muzeyi Cavid ocağının qoruyucusu, 
odabaşı olan Turan xanım Cavidin məqsəd, məram və 
arzularını uca tutur, bu arzuları rəhbərlik üçün başlıca is-
tiqamət götürərək, muzeyin çiçəklənməsi, müasir infor-
masiya əsri ilə ayaqlaşması, bununla da təkcə respubli-
kamızda deyil, həm də uzaq-uzaq ölkələrdə Cavid irsinin 
tanıtdırılması və təbliği işini genişləndirmək yolunda yo-
rulmadan fəaliyyət göstərir, Turan xanım da muzeyin 
əbədi rəhbəri kimi yaşamaqda və yaratmaqda davam 
edir, muzeyin inkişafı ilə birgə onun arzuları və əməlləri 
də çiçəklənir. 

Cavid irsinin hər iki qoruyucusuna – ümummilli lide-
rimiz Heydər Əliyevə və Turan Cavidə ulu Tanrıdan rəh-
mətlər diləyir, onların ruhlarının şad olması üçün dualar 
edirik.  

Hüseyn Cavidin Ev Muzeyinin açılışında ulu öndər 
Heydər Əliyev şəxsən Muzeyə gəlmiş, yaradılmış eks-

pozisiyanın ilk tamaşaçısı olmuş və Turan xanımla səmi-
mi söhbət etmişdi. 

Amansız taleyin əvvəlcə Cavid qızı kimi ərköyünləş-
dirdiyi, sonra isə tez bir zamanda qəddarlıqla küsdür-
düyü Turan xanım, keçən əsrin 70-80-ci illərinə qədər, 
hətta sevimli “baba”sının bəraət aldığı 50-ci illərin sonu, 
60-cı illərdə də hadisələrə laqeyd bir ağayanalıq, ətrafın-
dakı cılız insanlara yuxarıdan aşağı baxmaq kimi təbii 
bir xasiyyət əldə etmişdi. O inanmırdı ki, kommunist re-
jimi repressiyaya uğratdığı (və haqlı uğratdığı, çünki Ca-
vid yaradıcılığı doğrudan da kommunist ideologiyası ilə 
daban-dabana ziddiyyət təşkil edirdi) bir şəxsiyyəti ye-
nidən layiq olduğu səviyyəyə ucalda və insanlıq 
qarşısındakı xidmətlərini obyektiv qiymətləndirə bilər. 
Yalnız Heydər Əliyevin hakimiyyətə gəlməsi və tez bir 
zamanda Cavid irsi ilə maraqlanaraq, bu irsə diqqət və 
qayğı göstərməsi Turan Cavidin şübhələrini dağıtdı, 
onillərdən bəri onda formalaşmış və bərkimiş laqeydlik 
buzlarını əridə bildi. Cavidlərə göstərilən hər bir diqqət, 
hər bir qayğı, əslində dövranın çox qaradinməz etdiyi 
Turan xanımı da dilə gətirdi və o, öz çıxış və nitqlərində, 
təşəkkür məktublarında Heydər Əliyevə atasına görə 
minnətdarlığını bildirməyə başladı. Həmin məktublar-
dan birinin mətnini oxuculara təqdim etməzdən öncə, 
Turan xanımın Heydər Əliyevin qayğısı və köməyi ilə, 
necə deyərlər, diş-dırnaqla ərsəyə gətirdiyi çağdaş ca-
vidşünaslığın taleyi haqqında narahatlıqla dolu bir müra-
ciətinin mətnini örnək gətirməyi məqsədəuyğun sayırıq: 

“Son illərdə Hüseyn Cavid irsinin öyrənilməsi, təbli-
ği, şairin xatirəsinin əbədiləşdirilməsi istiqamətində 
görülən işlər qəlbimdə dərin minnətdarlıq duyğuları 
oyadır. Övlad kimi məni ən çox sevindirən cəhətlərdən 
biri budur ki, artıq Bakıda şairin adı ilə bağlı mərkəz var. 

Hörmətli prezidentimiz, Cavid xatirəsinə hər kəsdən da-
ha artıq diqqət və qayğı göstərən Heydər Əliyevin 
qətiyyəti sayəsində uzun illərdən bəri gözlənilən məqsəd 
həyata keçib – Elmlər Akademiyasında Hüseyn Cavidin 
Ev Muzeyi yaradılıb. Burada yalnız Cavidlə bağlı yadi-
garlar nümayiş etdirilmir, həm də onun həyat və ya-
radıcılığının ayrı-ayrı problemləri ətrafında elmi tədqi-
qat işləri aparılır. 

Məni respublika ədəbi və elmi ictimaiyyətinə – Azər-
baycan Dövlət Televiziya və Radio Verilişləri Şirkətinin 
rəhbərliyinə, nəşriyyatlarımıza, elmi tədqiqat institut-
larına, təhsil ocaqlarına, qəzet, jurnal redaksiyalarına, 
mədəniyyət müəssisələrinin başçılarına müraciət etməyə 
bir nigarançılıq vadar eləyir. Caviddə özü haqqında işıq 
üzü görən yazılara da, nəşr edilən əsərlərə də, pyeslərinin 
səhnələrdəki ifasına da çox vasvası münasibət vardı. O, 
şəxsiyyəti və yaratdıqları ilə bağlı buraxılan səhvlərə, 
təhriflərə, ciddi yaradıcılıq işinə qeyri-ciddi münasibətə 
görə çox narahat olurdu, belə halları qəlb incikliyi, əsəb 
gərginliyi ilə qarşılayırdı. 

İndi vaxtaşırı mən eyni hissləri yaşamalı oluram. San-
ki bir çoxları Cavid barədə yazmağa dəbdə olan mövzu 
kimi yanaşmağa başlayıb. Hətta Cavid mövzusu ətrafın-
da ədəbi möhtəkirlik cəhdləri müşahidə edilir. Dərindən 
öyrənmədən, Cavid ruhunu duymadan, onun düşüncələr 
aləminə lazımınca daxil olmadan, ömründə roman yaz-
mayan birisi Cavid haqqında roman ortaya qoyur, hələ 
bərkiməmiş, klassiklərdən yaza biləcək siqlət qazan-
mamış naşı qələmlərdən povestlər, hekayələr, məqalələr 
çıxır, dramaturgiyanın qayda-qanunlarından, əlifbasın-
dan bixəbərlər debütlərini Cavid haqqında pyeslərlə 
edirlər. Acınacaqlı cəhət isə budur ki, belə “əsərlər” 

efirə, mətbuata, səhnələrə, nəşriyyatlara çox asanlıqla 
yol tapa bilir. 

Bu yaxınlarda televiziya ilə Nafilə adlı müəllifin Ca-
vid haqqında yazısı əsasında hazırlanmış səhnələşdirmə 
nümayiş etdirildi və sonralar təkrar da olundu. İnandırı-
ram Sizi, bu qəbil səviyyəsiz “xidmətlərlə” Cavid ruhu-
nu yalnız incitmək olar. Yaxud xəbər tuturuq ki, Cavid 
irsi ilə əlaqədar dissertasiya müdafiə olunub, yaxud pyes 
tamaşaya hazırlanır, yaxud da... 

Mən varam və Elmlər Akademiyasının Hüseyn Cavi-
di peşəkarcasına araşdırıb təbliğ edən Cavid Muzeyi var. 
Cavidlə əlaqədar iş görürlər, bizə xəbər vermirlər. Ola 
bilsin, hətta görülən iş uğurludur, amma bizə də irə-
licədən göstərilsəydi, hansısa məsləhətlərimizlə, təqdim 
etdiyimiz mənbələrlə, sənədlərlə, bəlkə də, onun daha 
yaxşı alınmasına yardımçı olardıq. 

Artıq dərəcədə rica edirəm ki, Hüseyn Cavidin həyat 
və yaradıcılığı ilə əlaqədar yazılan əsərləri xalqa çatdır-
mazdan əvvəl – əgər belə demək mümkündürsə –– ilkin 
ekspertizadan keçmək üçün Cavidin Ev Muzeyinə rəyə 
göndərin. 

Mənim yeganə arzum budur ki, atam haqqında yalnız 
doğru, yanlışsız, təhrifsiz yazılmış əsərlər işıq üzü 
görsün”. 

Turan xanımın bu gün də, onun cismani yoxluğundan 
keçən müddət ərzində öz aktuallığını saxlayan bu nara-
hatlığı təkcə Cavid irsinin araşdırıcılarına deyil, bütün 
Azərbaycan xalqına, ilk növbədə isə, əlbəttə ki, Hüseyn 
Cavid yaradıcılığının və şəxsiyyətinin böyük pərəstiş-
karı ümummilli lider Heydər Əliyevə ünvanlanmışdı. 
Yalnız Heydər Əliyevin böyük məhəbbəti və mese-
natlığı sayəsində Hüseyn Cavid irsini və ruhunu naşı 
qələmlərdən qorumaq, bazar iqtisadiyyatının zövqsüzlük 

girdabından xilas etmək mümkün idi. Eyni narahatlığı və 
böyük etimadı, etibarı, minnətdarlığı Turan Cavidin bir-
başa Heydər Əliyevə ünvanladığı məktubunda da 
görmək mümkündür. Cavidin qızı olaraq üzünü böyük 
cavidsevərə – Heydər Əlirza oğluna tutaraq yazırdı: 

 
“Möhtərəm cənab Prezident,  
hörmətli Heydər Əlirza oğlu! 
 
Hüseyn Cavidin 120 illiyi ərəfəsində təkcə Cavid ya-

radıcılığına deyil, bütövlükdə milli mədəniyyətimizin ta-
leyinə həssas münasibətinizə görə Sizə bir daha minnət-
darlığımızı bildirirəm. 

Siyasi tarixin Hüseyn Cavidlə bağlı buraxdığı səhv-
lərin, bir insanın taleyi fonunda bütöv mədəniyyətimizə 
vurduğu zərbələrin kədərli nəticələrini aradan qaldırmaq 
missiyasını Tanrı Sizə həvalə etdi. Siz Hüseyn Cavidin 
ən ləyaqətli mənəvi övladı olaraq, Cavidin özündən son-
rakı tərcümeyi-halına əhəmiyyətli əlavələr etdiniz. 

Hörmətli Heydər Əlirza oğlu, bütün bunları etiraf 
etmək xoşdur. Lakin görülən işlərin miqyası o qədər ge-
niş, Cavidlə bağlı həyata keçirdiyiniz xeyirxah və tarixi 
tədbirlərin məzmunu elə dərindir ki, bütün bunları bir 
məktubda ifadə etmək, təbii ki, mümkün deyil və mənə 
elə gəlir ki, bu, gələcəkdə cavidşünaslığın ayrıca tədqi-
qat sahəsindən biri olacaqdır. Sizə bir daha öz dərin eh-
tiramımı bildirirəm. Tanrı yardımçınız olsun! 

 
Hörmətlə, Turan Cavid”. 
 
Bir cəhətə də diqqət yetirək ki, Turan xanım böyük 

vüqar duyğusu ilə, səmimi-qəlbdən Heydər Əliyevi “Ca-
vidin ən ləyaqətli mənəvi övladı” adlandırır və bununla 



 

TURAN CAVİD – 100 
 

- 38 - 

da ümummilli liderə “Cavid” soyadının fəxri daşıyıcısı 
statusunu vermiş olur. Bu o deməkdir ki, Turan Cavid 
Heydər Əliyevi həm də özünə böyük qardaş, doğma sim-
sar hesab etmiş və bu münasibətində qətiyyən yanıl-
mamışdır. Çünki Heydər Əliyev Azərbaycanda haki-
miyyətə gəldiyi ilk gündən əfsanəvi simurq quşu kimi 
qanadlarını bu ailənin üzərinə gərmiş, hər vasitə ilə onu 
yersiz və ədalətsiz hücumlardan qorumuşdur. Bu ailənin 
yeganə canlı nümayəndəsi Turan Cavid də taleyin bu hə-
diyyəsini minnətdarlıqla qarşılayaraq bir an belə şük-
ranlığından geri durmamışdır. Başqa cür də ola bilməzdi. 
Böyük humanist sənətkar, filosof-şair Hüseyn Cavidin 
genlərini daşıyan, onun müdrik tərbiyəsini görən Turan 
xanım öz vəlinemətinə qarşı heç vaxt naşükürlük etməz-
di. 

Bu gün Ulu Öndər Heydər Əliyevin qədim Naxçıvan-
da ucaltdığı möhtəşəm mərmər mavzoleydə Cavidlər 
ailəsi rahat-rahat uyumaqdadır. Turan Cavidin son arzu-
su ailəni bir yerə yığmaq idi. Cavidlərin son yadigarı bu-
na, Ulu Öndər Heydər Əliyev və onun ideyalarını uğurla 
davam və inkişaf etdirən Azərbaycan Respublikasının 
Prezidenti İlham Əliyev sayəsində nail oldu. Belə ki, 
dahi rəhbərin göz bəbəyi kimi qoruduğu Vətənimizi, 
vətənsevərlik, millətsevərlik ənənələrini əminliklə etibar 
etdiyi cənab İlham Əliyevin müvafiq sərəncamı ilə 
Turan Cavid özü də 2004-cü ilin 13 sentyabrında bu 
məqbərədə əbədi rahatlıq tapdı. 

Uca Yaradandan Azərbaycan Respublikasının Prezi-
denti İlham Əliyev cənablarına xalqımızın rifahı və sə-
adəti yolunda göstərdiyi səmərəli fəaliyyətində uğurlar 
diləyir, onun Hüseyn Cavid başda olmaqla Cavidlər 
ailəsinin xatirəsinə, o cümlədən bu ailənin çıraqsuzu 

Turan Cavid şəxsiyyətinə göstərdiyi böyük ehtirama 
görə dərin minnətdarlığımızı bildiririk. 

İllər bir göz qırpımında ötüb keçir... Nə kədər unudu-
lur, nə sevinc. Bu gün Turan xanım cismən aramızda de-
yil. Lakin içimizdəki Turan Cavid işığı heç zaman 
sönmür.  

Bəkir Nəbiyev 

 
AĞIR İTKİ 

  
 
Mən son yüz ildə Azərbaycan ictimai fikrinin inkişa-

fında özünəməxsus böyük xidmətləri olan, yüksək intel-
lekt və mədəniyyət sahibi, xanım-xatın Azərbaycan zi-
yalısı, Cavidlər ailəsinin axırıncı nümayəndəsi Turan 
Hüseyn Cavid qızını yanaşı çalışdığımız təqribən 35 il 
ərzində yaxşıca tanımışam və onun alicənab insani key-
fiyyətlərini həmişə yüksək qiymətləndirmişəm.  

16 il biz onunla yaxın qonşu olmuşuq. Bakının 
mərkəzindəki eyni binada – mən Nizami adına Ədəbiy-
yat Muzeyində, Turan xanım isə C.Cabbarlı adına Teatr 
Muzeyində əl-ələ verib çalışmışıq. O, Azərbaycan səhnə 
sənətinin tarixinə dair nadir sənədləri böyük diqqət və 
həssaslıqla toplayır, öyrənir, təhlil edir və qorunub sax-
lanmasının qayğısına qalırdı. 

Bir sıra nadir tamaşaların afişaları, proqramları, ma-
ketləri, rejissor şərhləri, böyük aktyorların rol üzərində 
işini əks etdirən əlyazmaları, quruluşçu rəssamların es-
kizləri, çox qiymətli fotoşəkilləri, əlvan əlbisə bu günə 
qədər öz səliqə-sahmanı ilə əziz-əziz qorunub saxlan-
ması və gələcək nəsillərə yadigar olaraq təqdim olunma-
sı üçün məhz Turan xanımın qadın səliqəsi ilə süslənən 
cəfakeş muzeyçi əməyinə minnətdardırlar. 

Turan xanımın Azərbaycan ictimai fikrinin ən parlaq 
simalarından olub, Stalin zindanlarında qeybə çəkilmiş 
H.Cavidlə xalqımızın yeni-yeni nəsilləri arasında on illər 
boyu canlı əlaqəni təmin edən mənəviyyat körpüsü ol-
muşdur. Biz – onunla yaxından təmasda olan həmkarları, 

dostları, yoldaşları, tələbələri Cavid günəşinin hərarə-
tindən yetərincə bəhrələnmiş bu istedadlı mədəniyyət 
cəfakeşi ilə ünsiyyətdən həmişə məmnun qalar, böyük 
sənətkarın nakam həyat kitabını Turan xanımın xatirələri 
işığında vərəqlər, Cavid dünyasının bir çox məna gözəl-
liklərini, onun zəngin obrazlar aləmini məhz qeyrətli 
qızının təqdimatında qavrayıb dərk edərdik. 

Turan xanım teatrşünas müəllim, Cavidşünas alim 
idi. 

Bu sahələrdə bir sıra çox qiymətli kitab və məqalələr 
nəşr etdirmişdi. Lakin onun bir alim və mədəniyyət xa-
dimi kimi şah əsəri yaradılması uğrunda on illər boyu 
böyük fiziki və yaradıcılıq əzablarına qatlaşdığı Hüseyn 
Cavidin ev muzeyi idi. Ümummilli liderimiz Heydər 
Əliyevin xüsusi və ardıcıl qayğısı sayəsində bərqərar ol-
muş bu muzeyin elmi-ekspozisiya planını çoxsaylı ax-
tarışlar, məşvərət və məsləhətlər əsasında, başlıcası isə 
öz şəxsi xatirə və təəssüratlarına güvənərək Turan xanım 
özü hazırlamış, bir direktor kimi də həmin muzeyin bü-
tün qayğılarını fədakar əməkdaşları ilə birlikdə, ömrü-
nün axırına qədər öz zərif çiyinlərində daşımışdı. H.Ca-
vidin Naxçıvandakı mənzil muzeyinin də ərsəyə yetmə-
sində və onun bir sıra çox vacib eksponatlarla təmin 
edilməsində Turan xanımın göstərdiyi xidmətlər naxçı-
vanlı cavidsevərlərin yaxşı yadındadır. 

Turan xanımın Azərbaycan xalqı və ədəbiyyatımız 
qarşısında ən böyük xidmətlərindən biri də atası, dahi 
Hüseyn Cavidin zəngin yaradıcılıq irsinin qorunub sax-
lanması və nəşri ilə bağlıdır. Böyük alim və ədəbiyyat 
tənqidçisi, bizim əziz müəllimimiz mərhum akademik 
Məmməd Cəfər Cəfərovdan sonra Turan xanım Hüseyn 
Cavid yaradıcılığının ən mötəbər bilicisi idi. O, 1930-cu 
illərin amansız repressiyaları vaxtı çox böyük məhru-

miyyətlər bahasına olsa da, Sibirin buzlu cəhənnəmində 
zülmlər çəkən atasının əlyazmalarını, nadir nəşrlərini 
itib-batmağa qoymamış, vaxtı gəlib yetişəndə nəşr edib 
Cavid istedadının pərəstişkarlarına çatdırmışdır. 

Nə yaxşı ki, böyük şair və dramaturqun əsərlərinin 
latın qrafikası ilə 2003-cü ildə buraxılmış nəşri də məhz 
Turan xanımın yaxından iştirakı ilə hazırlanıb həyata ke-
çirilmiş, buna görə də Azərbaycan Mədəniyyət Fondu-
nun buraxdığı həmin cildlərin tam mötəbərliyi təmin 
edilmişdir. Təkcə bunu qeyd etmək kifayətdir ki, Hüseyn 
Cavidin itmiş “Telli saz” pyesinin məzmunu anası Miş-
kinaz xanımın diktəsindən Turan xanımın öz əli ilə 
yazdığı mətn əsasında bu üç cildliyə daxil edilmişdir. 

Əfsus ki, biz dünya mədəniyyətinə Memar Əcəmi, 
Heyran xanım, Fəqir Ordubadi, Cəlil Məmmədquluzadə, 
Bəhruz Kəngərli, Məhəmməd Tağı Sidqi, Hüseyn Cavid, 
Yusif Məmmədəliyev, Heydər Əliyev kimi dahilər bəxş 
etmiş Naxçıvan torpağında Cavidlər ailəsinin sonuncu, 
ləyaqətli təmsilçisi olan Turan xanımla da vidalaşdıq. 
Qoy doğma Naxçıvan torpağı atası H.Cavid, anası Miş-
kinaz xanım və qardaşı Ərtoğrol bəy kimi onun üçün də 
qu tükü mislində yumşaq olsun! 

Allah onların hamısına qəni-qəni rəhmət eləsin! 

Aydın Talıbzadə 
 
 

TURAN XANIM ÜÇÜN REKVİYEM 
(intellektual mərsiyə) 

 
Hamıya məhrəm, hamıya da yad: həmişə də tənha 

qadın. Bu, mənim Turan Cavidimdir! Əgər qara rəngin 
nağılı varsa, onu Turan xanım yaşadı. Təziyə libasına 
bürünüb həyatdan keçdi getdi. Yaşadımı? İçində dəfn 
edə bilmədiyin ölülərlə yaşamaqmı olur, yahu? Bu, 
mənim Turan Cavidimdir! Donmuş intizar. İztirabın 
qüruru. Dözümün iftixarı. Qara paltarın məxfi üsyanı və 
nifrət paradı. Bir ömürlük rəsmən bəyan edilməmiş yas. 
Ölgün çiçəklərin hənirtisiz ağısı. Görkəmini, vücudunu, 
varlığını simvola çevirmiş xanım. Bu, mənim Turan Ca-
vidimdir! Onun bütün gücü, enerjisi, gözəlliyi, alicə-
nablığı, ləyaqəti, saflığı mərmər kimi hamar iri alnında 
idi. Bu alında həməncə diqqəti cəlb edəcək bir işıq, bir 
nur, bir təmizlik parıltısı sayrışırdı. Cavidliyi, qırılmaz 
iradəni, Turan xanımın özünə inamını görükdürürdü bu 
nişanə. Dünyadakı bütün şübhələr, bütün ehtiraslar, 
bütün tərəddüdlər bu sipərə dəyib çiliklənirdi, acizləşirdi 
və son dayanacaq nöqtəsini bulurdu. Azərbaycan teatr 
tarixindən Turan xanım mənə dərs demişdi. Mən Cavi-
din qızını dinləməyi fənnin özündən daha önəmli bilir-
dim. Sanırdım ki, Turan xanımın vasitəsilə Cavidin özü 
mənimlə danışacaq, nəsə deyəcək mənə, elə bir şey ki, 
bundan başqalarının xəbəri yoxdur. Qəribədir, hər dəfə 
Turan xanım içəri daxil olanda məndə belə bir təəssürat 
yaranırdı ki, sanki o, bu dəqiqə Cavid əfəndinin yanın-
dan gəlir. Elə bil ki, Turan xanım zamanı saxlatdırmışdı, 
onu öz qiyafəsində, öz batinində muzeyləşdirmişdi. Xa-

tirə yazanların hamısı, ilk növbədə, özündən yazır, yəni 
öz “mən”ini çəkir ortaya. Yəni mən də varam o böyük 
şəxsiyyətin yanında. Əcəb şərəflidir bu məqam. Mən Tu-
ran xanımdan çox ehtiyatlanardım: ehtiyatlanardım ki, 
birdən məni sevincək görər, yadına zavallı qardaşı 
Ərtoğrol düşər və ürəyi sıxılar. Özüm də duymadan onun 
qəlbini sındıraram. İlahi, onda necə utanardım Turan 
xanımdan yaşadığıma görə. Axı Ərtoğrolun da haqqı 
vardı buna. Bəlkə də mən məsələni şişirdirdim, özümə 
başqasından ötrü iztirab çəkən romantik qəhrəman kimi 
görünmək istəyirdim. Hərçənd Turan xanımın dərdli ya-
şantılarının qənşərində nə ola bilərdi ki bu? Heç nə, bir 
tələbənin sadəlövh aldanışı. Əfsus ki, mən indi belə fi-
kirləşirəm və gənclik yaşantılarıma bir istehza ilə yanaşı-
ram. Bəlkə də yox... Bəlkə onlarla öyünməyinə dəyər? 
Dəfələrlə düşünmüşəm: Cavidlərdən hansına daha çətin 
olub bu həyatda? Hüseyn Cavidə, Mişkinaz xanıma, 
Ərtoğrola, yoxsa Turan xanıma? Əlbəttə ki, sonuncusu-
na. Ölməyə nə var ki... Asan bir iş. Əzabların qurtardığı 
nöqtədir ölüm. Yaşamaqsa hünər. Hüseyn Cavidin, Miş-
kinaz xanımın, Ərtoğrolun çəkdiyi ağrılar müəyyən bir 
müddətə sığışıb, yaşanıb və qurtarıb. Turan Cavidsə 
gərək yaşının 15-indən 80-inə kimi qubar eləmiş dərdilə 
birgə yataydı, birgə oyanaydı yuxudan. Düz 65 il cın-
qırtısız və hıçqırıqsız təziyə. Hətta Turan xanım gülüm-
səyəndə belə hiss edirdin ki, bu, onun içindəki qoca bir 
dərddir, gülümsünür. Dünyalarca sevdiyi atası ilə qar-
daşının ruhları təkcə onun gerçəkliyinə yox, röyalarına 
da hakim idilər. Görürsən, sappasağ kölgələrdir, ancaq 
əl çatmır, ün yetmir. Və ayılan kimi hamısını təzədən iti-
rirsən. Bu daha dəhşətli. Turan xanım Hüseyn və Ərtoğ-
rol Cavidlərin taleyinin əsiri kimi yaşadı ömrünü. Alışdı 
bu yaşam tərzinə və bir gün... özü də bilmədən duydu ki, 

dərdilə xoşbəxtdir. Dərdini, əzablarını, ağrılarını onun 
əlindən alsaydılar, həməncə ölərdi. Dərdindən bərk-bərk 
yapışmış qızcığaz... Bu, mənim Turan Cavidimdir! Heç 
olmasa, Mişkinaz xanımın qızı Turan vardı. Turan 
xanımsa təkdi ömrünün axırına qədər: ətrafına neçə-neçə 
Cavidsevərlər toplaşsa belə. O, çox ya az kiməsə hörmət 
edə bilərdi, kimisə yaxınına buraxa bilərdi... amma 
sevmək... Bu, əsla mümkün deyildi. Çünki onun damar-
larında, beynində, ürəyində, əzalarında bir tək Hüseyn 
Cavid yaşayırdı. Turan xanım yalnız Hüseyn Cavidi se-
virdi, ona səcdə edirdi. Və bu qadının duyğusal aləmində 
başqa sevgi özünə yer ala bilmirdi. Ona görə bu dünyada 
bir Turan xanımın özü idi, bir qalın şüşəli iri eynəyi idi, 
azman bir Hüseyn Cavid sevgisi idi, bir də atasının 
əlyazmaları. Bunu bilə-bilə mən nə Cavid əfəndiyə, nə 
də Ərtoğrola onların Turan xanıma münasibətində se-
zilən eqoistliyi bağışlamıram. Dəmirdimi, daşdımı, po-
laddımı bu qız? Ərtoğrolun məktubundan: “Turan! 
Anamın gəlişi məni çox sakit etdi; çalış familiyamızın 
saflığını, ucalığını qoru! Möhkəm ol - qırıl, lakin əyilmə. 
Yaxşı olar ki, çalış kimsə yaxın durmasın. Mümkün 
qədər kənar, ciddi, soyuqqanlı.” Aman allah, ölüm ya-
tağında uzanmış bir kimsə canlı insandan müqəvva yap-
maq istəyirmi, zavallı qızı soyadın girovuna çevirirmi? 
Cavidin Mişkinaz xanıma məktubundan: “Sən də, 
Ərtoğrol da Turan xanımdan muğayat olun. Heç yerə 
yalnız buraxmayın”. Əslində, Cavid daha çox Ərtoğrol-
dan nigaran qalmalıydı. Çünki xalq düşməninin oğlu ki-
mi birinci Ərtoğrolu aparacaqdılar, fürsəti əldən qaçır-
mayacaqdılar. Amma Cavid nədənsə Turan həşirindədir. 
Mən buna şərh vermək istəmirəm. Ancaq adamı sözlə də 
mumiyalamaq mümkündür. Bu, mənim Turan Cavidim-
dir! Rus pravoslav kilsəsinin qəribə bir adəti var: onlar 

öz əzabkeşlərini müqəddəslər cərgəsinə yüksəldirlər. Bir 
gün əyilib Turan xanımın, Cavidin ev muzeyinin sahibə-
sinin, üzündən öpdüm. Necə ki, müqəddəsə toxunarsan 
ha, mən də onu elə qucaqladım... bir anlığa. Bunu mən 
həmişə arzulamışdım... bəlkə də tələbəliyimdən. Amma 
sonra... öz hərəkətimə görə yamanca xəcalət çəkdim. 
Mən heç vədə bilməmişdim ki, məişətdə Turan xanım 
bir az vasvasıdır. Onun üzünə baxmaq kifayətdi ki, sənə 
münasibətindəki dəyişiklikləri həməncə anlayasan. Am-
ma o görüşümüzdə Turan xanım bunu heç nə ilə büruzə 
vermədi. Mən Turan xanımı əvvəllər Rəfael Hüseynova 
qısqanardım. Vaxt gəldi, onu Azər Turana qısqandım. 
Heç bilirsiniz niyə? Teatrşünas olduğuma görə. Bizlər-
dən heç biri nə Rəfael kimi, nə də Azər kimi Turan 
xanımın qayğısını çəkə bilmədi. Mən bir dəfə də olsun 
Turan xanımın işinə yaramadım, ağır dəqiqələrində, 
üzüntülü günlərində onun yanında olmadım. İndisə xa-
tirə yazıram... içimdə Rəfaelə də, Azərə də min-min 
təşəkkür. Axı bu mənim teatrşünas Turan Cavidimdir! O 
zaman ki, Hüseyn Cavidin Ev Muzeyi açıldı, Turan 
xanımın bu həyatda heç bir dərdi, nisgili qalmadı. Turan 
xanım başa düşdü ki, öz missiyasını yerinə yetirib, bütün 
ömrünü Cavid soyadına qurban edib. Artıq heç nə onu 
bu dünyaya bağlamırdı... artıq heç nə onu bu dünyada 
saxlaya bilməzdi... və Turan xanım rahatca atasının, ana-
sının, qardaşının uyuduğu məqbərəyə köçdü... Bu 
mənim kişi kimi mərd, qürurlu Turan Cavidimdir!  

RAMİZ HƏSƏNОĞLU:  
“TURAN ХANIM VAХTINI QОRUYURDU Kİ,  

ОNU CAVİDƏ HƏSR ЕTSİN” 
 

(Rejissor Ramiz Həsənoğlu ilə Azər Turanın söhbəti) 
 
– Turan xanımla münasibətləriniz nə vaxtdan baş-

ladı? 
 
– Mən Həbibə xanımın vasitəsilə tanıdım Turan 

xanımı. Həbibə xanım Turan Cavid üçün də, mənim 
üçün də çox doğma bir adamdı. Turan xanım sizə necə 
yaxındısa, Həbibə xanım da mənə elə yaxındı. Bir az 
çətindi mənə danışmaq. 

 
–Turan Cavid ömrünün sonunacan Həbibə Məm-

mədxanlının xiffətini çəkdi: “Həbibə yeganə dostum-
du ki, onunla söhbət edəndə beynimdə senzuraya 
ehtiyac duymurdum. Bilirdim ki, nə desəm, Həbibə 
məni anlayacaq, əlavə izahata ehtiyac qalmayacaq” – 
deyirdi. Son illərdə həyatında Həbibənin yeri bütün 
aydınlığı ilə görünürdü. 

 
– Həbibə xanım bir dünya idi...  
 
– Turan xanımla sizi nə birləşdirirdi? 
 
– Bizi iş birləşdirirdi və “Topal Teymur”u hazırla-

yarkən hamımız başa düşürdük ki, əsərə hökmən Turan 
xanımın redaktəsi olmalıdır. Yəni, dövr artıq dəyişmişdi, 
qavrayış bir qədər başqalaşmışdı. 

 
– Necə oldu ki, məhz “Topal Teymur”u seçdiniz? 

– “Topal Teymur” şübhəsiz ki, rus sosial imperializ-
minə Cavidin özünəməxsus bir protesti idi. Cavidin ümi-
di vardı ki, böyük Turan ideyası nə vaxtsa gerçəkləşəcək. 

 
– “Topal Teymur”un həyatınızda izi qaldımı? 
 
– Mənim bir türk kimi özümü dərk etməyim bu əsərlə 

başladı. 
 
– Həmin ərəfələrdə Turan xanımla söhbətləriniz 

əsasən hansı mətləblər ətrafında olurdu? 
 
– Hesab edin ki, o vaxtlar həmin dövrlə bağlı ədəbiy-

yat çox az idi, olanlar da gizlədilmişdi. Mənim əlimə bir 
kitab düşdü: “İki dalğa”. O kitabı biz Turan xanımla 
xeyli analiz elədik. O kitabdan hər ikimiz xeyli bəh-
rələndik. Dövrlə bağlı, Teymurla bağlı, dövrün əşyaları, 
geyimləri ilə bağlı çox şeyləri öyrənə bildik. Kitab 1898-
ci ildə Sankt-Peter-burqda çıxmışdı. Müəllifi Çerevanski 
mən bilən yəhudi olmalıdı, hər halda, slavyan deyildi. 
İdeya etibarı ilə irtica xarakteri daşıyan, türkün əleyhinə 
olan bir kitabdı. Əsas ideya o idi ki, yer kürəsində – Av-
rasiya məkanında iki dalğa var. Biri Şərqdən Qərbə gəlir 
və özüylə birgə vəhşilik gətirir. Çingiz xandan üzü bəri 
– 1899-cu ilə qədər. Biri də rusların vasitəsi ilə Qərbdən 
Şərqə gələn sivilizasiya. İdeyası bu idi həmin kitabın. 
Mən Turan xanımla “Topal Teymur”u incələyə-incələyə 
türkçü oldum. Yəni mənim türkçü olmağımda Turan 
xanımın rolu böyük oldu. Əlbəttə, özünü yalnız türkçü 
kimi təqdim etmək də düzgün deyil. Amma sən mütləq 
ən əvvəl, kim olduğunu müəyyənləşdirməlisən. Yalnız 
bundan sonra dünya vətəndaşı olmaq mümkündü. Daha 
dəqiq desəm, mənim dünya vətəndaşı olmağa doğru ilk 

addımım Caviddən başladı. Turan xanım “Topal Tey-
mur”un havasını və atmosferini, Cavidin üslubunu qoru-
yub saxlamaq şərtilə əsərin dilini bir qədər sadələşdirdi, 
bugünküləşdirdi. Bütün çəkilişlərdə Turan xanım əvvəl-
dən axıracan iştirak edirdi. Biz müxtəlif məsələlər 
barədə, o cümlədən hansı rolu hansı aktyora vermək 
barədə müzakirələr edirdik. Bilirsiniz ki, Turan Cavid 
çox nəzakətli, incə, nazik bir xanımdı. Təsəvvür edin, 
mən sonralar bildim ki, o, rollardan birinin ifasından 
qətiyyən razı qalmayıb. Həmin rola Hicran Mehbalıye-
vanın çəkilməsini istəyirmiş. O vaxt Hicran Afəti oyna-
mışdı. Amma Turan xanım dediyim kimi, o qədər incəy-
di ki, çəkiliş prosesində bir dəfə də olsun, bunu büruzə 
vermədi. Yalnız çəkiliş bitəndən sonra dedi ki, heyf ki, 
sən bu rol üçün Hicranı düşünmədin. 

Çəkilişləri bilirsiniz, bəzən əsəbi şəraitdə keçir. Bir də 
görürsən ki, özünü idarə edə bilmirsən, işlətdiyin söz-
lərin arasında bəzən kobud sözlər olur. Günlərin bir günü 
belə əsəbi bir məqam idi. Aktyorlardan kimsə gəlib çıx-
mamışdı. Özümdən asılı olmayaraq ağzımdan bir söyüş 
çıxdı. Bu bir anda oldu. Dərhal özümü yığışdırdım və 
dönüb Turan xanıma tərəf baxdım. Gördüm ki, o, əlində-
ki kitabla üzünü örtdü. Yəni o, özünü kitabla qorudu, 
həmin sözü özünə yaxın buraxmadı... Bu onun xarakte-
rindən xəbər verən bir haldı. 

 
– Məncə Siz Turan xanımın görüşünə – muzeyə 

dəvətsiz gedən çox az adamlardan birisiniz... 
 
– Nə vaxt getsəydim, bütün işlərini kənara qoyardı. 

Düzdü, mən çalışardım ki, münasibətlərdən sui-istifadə 
etməyim. 

– Turan Cavid ananız Ətayə Əliyeva haqqında: 
“Ətayə xanım ən gözəl anaydı. Ona görə də səhnədə 
yaratdığı ana obrazlarının hamısı çox inandırıcı 
olardı” – deyir... 

 
– Anam Turan xanımın xatirini çox istəyərdi. Anamı 

tez-tez Turan xanımgilə aparardım. Hər dəfə anamı 
görəndə Turan xanımın çöhrəsi qaranlıq yerə işıq düşən 
kimi işıqlanardı. 

 
– Çox müşahidə etmişəm. Adamları vəzifəsinə 

görə fərqləndirmək hissi Turan xanıma tamamilə 
yad idi... Dəfələrlə olub ki, ikimiz söhbət edərkən onu 
görüb ayaq saxlayan bir məmurun salamına ani bir 
diqqət yetirməklə yetinib və mənimlə söhbətini da-
vam etdirib. Yaxud, olub ki, yanaşı əyləşdiyimiz bir 
tədbirdə onunla görüşmək üçün yaxınlaşan nazirin 
hüzurunda nəinki özü qalxıb, hətta məni də ayağa 
durmağa qoymayıb... 

 
– Çünki, yenilməz adamdı. Amma tutaq ki, məni 

görəndə ayağa dururdu. O nə etdiyini bilirdi. Hər şeyin 
yerini bilirdi. Tək ona görə yox ki, məni görüb ayağa 
qalxırdı, yox. Həm də ona görə ayağa qalxırdı ki, tez çay 
süfrəsi hazırlasın. 

 
– Bəzən elə düşünürdüm ki, Turan Cavid bu 

dünyada bizim bilmədiyimiz hər şeyi bilir... 
 
– Bəli, mənə də elə gəlir, Turan xanım bizim tanı-

dığımız dünyada elə şeylərdən xəbərdardı ki, biz onları 
bilmirik. Dünyada elə əlaqələr, informasiyalar var ki, 
onu adi adamlar bilmir. Amma Turan xanım bilirdi. Mən 



 

CAVİDİN TURANI 
 

- 51 - 

yüz faiz inanıram ona ki, Turan xanım tutaq ki, kos-
mosdan informasiya alırdı. Əgər onda bu qədər inam 
olmasaydı, bu qədər möhkəm də olmazdı. Möhkəm 
olmaq üçün gərək haqqa, həqiqətə, ədalətə inanasan. 

 
– Çox ədalətliydi... 
 
– Çox. Lap çox ədalətli adam idi və kimsə Turan xa-

nımın ərazisinə daxil ola bilirdisə o, mütləq həmin 
adamın problemləri ilə maraqlanırdı. Turan xanım təkcə 
Cavidin qızı deyildi, çox böyük bir insan idi. Möhkəm 
bir insan idi. Əqidəsi, düşüncəsi heç zaman dəyişməyən. 
Xüsusilə son iyirmi ildə dünyada çox qəribə hadisələr 
baş verir. Bu, sanki bir reaksiyadır. İnsanları situasiyaya 
yerləşdirirsən və bu, onlarda özlərinin xəbərləri olmadığı 
şeyləri çıxarır üzə. Bax, illərlə tanıdığımız adamlar var 
ki, qəfil elə situasiyada tamam başqa cür görünür. 
Düşünürsən ki, mən bu adamı iyirmi ildir ki, tanıyıram, 
bu, belə deyildi. Amma Turan xanımda belə bir reaksiya 
getmədi. Gedə də bilməzdi. Çoxlarında getdi. Mən hal 
əhliyəm, bunu dərhal hiss edirəm. İçim dəyişir o dəqiqə. 
Ola bilsin ki, mən də yaşa doluram. Zaman öz işini 
görür. Amma Turan xanım hamımıza nümayiş etdirirdi 
ki, öz yerində necə sabit durmaq olur. İndi hər dəfə 
Əlyazmalar İnstitutunun yanından keçəndə yenə də Tu-
ran xanımı hiss edirəm. Mənə elə gəlir ki, Turan xanım 
hələ də ordadır. Amma nə üçünsə oralar məni artıq özünə 
çəkə bilmir. İnsanın daxilində dayaqlar olmalıdır. 
Mənim dayaqlarım anamdı, Turan xanımdı, Həbibə 
xanımdı, Vətəndi. 

 
– Turan xanımı, qəribə də səslənsə, Əmir Teymu-

ra bənzədirdim... Cavid əfəndinin yazdığı kimi: 

“Mən məğrurları əzmək üçün göndərilmiş bir Allah 
bəlasıyam”. O da yaxşı mənada bir Allah bəlasıydı. 

 
– Çox məğrurdu. Əsli-nəcabəti vardı, damarlarında 

axan fövqəladə qanı vardı axı... Elmdə qara dəlik ad-
landırılan bir anlayış var. Bu qara dəlikdə bəşəriyyətin, 
dünyanın qravitasiya qanunları işləmir. Mən də fikirlə-
şirəm ki, Azərbaycan bu dünyada qara dəliyə çevrilir. 
Meyarlar artıq itmək üzrədir. O itmiş meyarlar dünyasın-
da sağa-sola baxırsan ki, müvazinətini itirməyəsən, 
yolunu azmayasan, belə anlarda ağlıma gələn insanların 
içərisində Turan xanım vardı. İndi də var. Hər gün də 
olmasa, tez-tez Turan xanıma “rast gəlirəm”. Nə isə 
düşünəndə, gündəliklərimi yazanda. Sadəcə keçmiş 
Kommunist küçəsi ilə keçəndə həmişə Turan xanımı 
düşünürəm. 

 
– Ramiz müəllim, dəfələrlə müşahidə etmişəm ki, 

Turan xanım bir məsələ ilə əlaqədar birbaşa qərara 
gəlmirdi. Gəldiyi qənaətdən isə onu döndərmək, ya-
xud əksinə, ona iradəsindən kənar nəyi isə qəbul 
etdirmək mümkün deyildi...  

 
– Düz deyirsiniz. Turan xanım o dəqiqə qərar vermir-

di. Onun belə bir xasiyyəti vardı ki, hər şeyi gərək özü 
üçün aydınlaşdıraydı, mənzərə ona aydın olaydı. Sonra 
qərara gəlirdi, ya nəsə deyir, ya da heç nə demirdi. Çox 
ehtiyatlı davranırdı. Daha doğrusu, dediyi sözün məsu-
liyyətini qoruyub saxlayırdı. 

 
– Ananız barədə bir kitabda Turan xanımın Ətayə 

xanım Əliyeva haqqında qiymətli fikirləri var... 

– Dediyiniz həmin kitabın da qəribə bir tarixçəsi var. 
Bir dəfə anama qalın bir dəftər verdim ki, yaddaşında nə 
qalıbsa, yazıya köçürsün. Xeyli xatirə yazmışdı. Mən o 
kitab nəşr olunandan sonra anamın xatirə dəftərini aparıb 
Turan xanıma verdim. Turan xanım o kitabın ilk oxucu-
su olmuşdu. Ümumiyyətlə, mən bir qayda olaraq bütün 
qiymətli sənədlərimi Turan xanıma – muzeyə təqdim 
edirdim. “Topal Teymur”dan çoxlu şəkillər qalmışdı, 
hamısını Cavid muzeyinə verdim. Gündəliklərimi də nə 
vaxtsa ora vermək fikrim var. Ətayə xanımla ömrünün 
son illərində, xüsusən oktyabr aylarında gedərdik Turan 
xanımgilə. Turan xanım Ətayə xanımın tamaşalarını 
diqqətlə izləyərdi, onun sənətini çox bəyənərdi. Anam 
ləyaqətli bir insan olduğuna görə təbii ki, ləyaqətli insan-
ları da çox qiymətləndirərdi. Ona görə də onların 
yaxınlığı gərək təəccüb doğurmasın. Bu, mənəviyyat 
yaxınlığıydı. Sadəcə mən onları bir məkanda birləşdirir-
dim ki, həmsöhbət ola bilsinlər. 

 
– Ətayə xanım Turan Cavid haqqında 

düşündüklərini sizinlə bölüşürdü?  
 
– Bəli. Bu, həyalı bir qadının həyalı bir qadın barədə 

düşündükləriydi... Çox yüksək dəyərləndirirdi. Dərin və 
qarşılıqlı bir simpatiyaları vardı bir-birlərinə. Bunlar 
hardasa eyni çeşidli adamlardılar. Ağır xanımlardılar. 

 
 – İnsan güvəndiyi insanların qurduğu mənəvi 

ərazidə xoşbəxt yaşayır... 
 
– Düz deyirsiniz. Hər bir insanın yaşadığı bir mənəvi 

ərazi var. O ərazini təşkil edən böyük insanlar olur. 
Mənim mənəvi ərazimin tərkib hissəsində daha böyük 

yerdə duran insanlardan biri Turan xanımdı. Adam 
güvəndiyi yerə söykənər. Mən həmişə söykənmişdim 
Turan xanıma. İndi də düşünürəm, daha nə edə bilərəm 
Turan xanım üçün, Cavidlər üçün? Turan xanım əslində 
özünü qurban verdi. Şəxsi səadətini, qadınlığını, ailə 
qurmaq duyğusunu təkcə Cavid üçün deyil, millət üçün 
qurban verdi.  

 
– Bənzərsiz insandı Turan xanım. 
 
– Tamam bənzərsiz. 
 
– Onu kiminləsə müqayisə etməkdə olmur. Məncə 

Turan xanım elə 1937-ci ildəki yaşında qalmışdı. 
 
– Uşaqları çox sevərdi. Adətən belə adamlar uşaqları 

sevmir. Amma o sevirdi. Hiss olunmurdu ki, bu insanın 
davamı yoxdu. Mənim nəvələrimin ikisi Türkiyədə ya-
şayır. Ataları Türkiyə türküdü... Nəvəmin bir sözünü 
demişdim Turan xanıma. O da hər dəfə məni görəndə 
həmin sözü təkrar etdirərdi. 

 
– Nəvəniz nə demişdi ki? 
 
– “Sən benim babammısın, əcəba?” 
 
–Turan xanımın şəxsiyyətini bir kəlmə ilə necə 

ifadə edərdiniz? 
 
– Əgər Azərbaycanda bir ləyaqət heykəli yaratmaq 

lazım gəlsə Turan xanımın obrazından istifadə etmək 
olar. Üzünün cizgilərindən, duruşundan, baxışından, 
gözlərindən... Mənə elə gəlir ki, hər hansı bir heykəltaraş 

mənim danışıqlarımı dinləsə, Turan xanımın obrazını 
yoza bilər. Bu adam sözün əsl mənasında professionaldı. 
Bir an belə öz professionallığından kənarda yaşamadı. 
Adi məişət qayğılarının içində də öz missiyası ilə məş-
ğuldu. Onda hər şeyin gözəl bir vəhdəti vardı. Biz onu 
elə belə də qəbul edirdik. Ləyaqət mücəssəməsi və öz 
missiyası olan bir professional kimi. 

 
– Ekranlarda çox az görünürdü. Çox az danışırdı. 

Hətta yadıma gəlir, “Səma şairi” sənədli filmini çə-
kəndə onu çox çətinliklə razı saldım ki, danışsın. Bir 
dəfə də Sizin hazırladığınız bir tədbirdə – Mədəniy-
yət fondunun keçirdiyi tədbirdə danışmışdı. 

 
– Cavidin üç cildliyinin Rəşid Behbudov adına Mahnı 

Teatrında keçirilən təqdimat mərasiminin rejissorluğunu 
mənə həvalə etmişdilər. Orada Turan xanımın çox gözəl 
bir çıxışı oldu. Amma bu ideya mənə məxsus idi. Düz 
deyirsiniz, Turan xanım çıxış etməyə çox xəsis idi. Hətta 
mənə elə gəlir ki, muzeyin açılmamağı ona imkan verirdi 
ki, ekranlarda, mətbuat səhifələrində mümkün qədər az 
görünsün. Turan xanım vaxtını qoruyurdu. Qoruyurdu 
ki, onu Cavidə, Ərtoğrola həsr eləsin. Səhv eləmirəmsə, 
2003-cü il idi. “Topal Teymur” tamaşasının 20 ili tamam 
olurdu. Muzeyə gəlib Turan xanımdan tamaşanın yubile-
yi ilə əlaqədar veriliş çəkilməsinə razılıq verməsini xahiş 
etdim. O veriliş çəkildi, orada da Turan xanım çox ma-
raqlı söhbət etdi... 

 
– Deyəsən bu, muzeyin rəsmi açılışından sonra 

orada çəkilmiş ilk veriliş idi... 

– Deyəsən, hə... Sağlıq olsun, gələcəkdə Turan xa-
nımla bağlı bir film çəkməli olsaq, həmin kadrlardan is-
tifadə edərik. Ümumiyyətlə, Turan xanımla bağlı bizdə 
çoxlu materiallar var. 

 
– Sizcə Turan xanım bilirdimi ki, artıq hər şey 

sona yaxınlaşır? 
 
– Bilirdi, əlbəttə bilirdi. Panikasız, qorxusuz-hürkü-

süz bu məqamı gözləyirdi. Çalışırdı ki, əsas şeyləri unut-
masın... 

 
 
 

“Ədəbiyyat qəzeti”  
8 sentyabr 2006  

Azər Turan 
 

HEY FƏLƏK, KEÇDİ ZАMАN  
DАLĞА KİMİ... 

YAXUD TURAN CAVİDİN  
SОN GÜNÜ 

 
 
2003-cü ilin oktyabrında, Turan Cavidin ad günündə 

Naxçıvandaydıq. Gecə, saat 12 radələrində, Cavid məq-
bərəsinin sərdabəsində – əzizləriylə bir yerdə Turan Ca-
vid ömrünün səksəninci ilini tamamladı. Bakıdan 
apardığımız qızılgüllərin ətri sərdabənin mistik aurasına 
qaiblərin rayihəsini yayır, dışarıda isə oktyabr gecəsinə 
leysan yağışlar yağırdı. O gecə Turan xanım çox fərəh-
liydi və sonsuz kədərinin keçmişdə qaldığını bütün var-
lığıyla hiss etdirirdi. O anlarda mən bu metafizik həyat 
lövhəsinin tezliklə qapanacağına, Turan Cavidin çox 
yaxın bir zamanda bura təkrar və əbədilik qayıdacağına 
ruhum ürpərərək inanmağa başlayırdım. Əslində, Turan 
Cavidi itirmək qorxusunun həşri o gecədən başlayaraq ta 
ki, onu itirdiyim günəcən düşüncələrimi tərk etmədi və... 

Turan Cavidin kimliyini, şəxsiyyətinin müasirləriylə 
heç müqayisəyə gəlməyəcək dərəcədə təkrarsız olduğu-
nu çoxları kimi mən də dərindən anlayırdım. 

Mən ona Ruh Adam kimi, hərəkət edən Kədər Hey-
kəli kimi yaxınlaşdım. Amma bu Ruh Adamın, bu Kədər 
Heykəlinin fitrətindəki ayrı bir ovqatın – hədsiz həyat 
sevgisinin, işığa doğru qarşısıalınmaz meylinin, yaşılı, 
diriliyi qaradan və ölümdən üstünbilmə duyğusunun şa-
hidi oldum və bu Ruh Adamın, Kədər Heykəlinin həyat 
eşqilə dopdolu, işıqla, yaşılla, diriliklə süslənmiş dün-

yasından ayrılarkən ruhibir sirdaşlığımız eləcə kədərli, 
ruhani və heykəlləşmiş bir əhvalda tamama yetdi. 

Turan Cavidin daha çox səmavi kimi görünən həya-
tını təfərrüatına qədər öyrənə bildim... Və Tanrının va-
darı ilə baş vermiş kədərli dostluğumuzun sonsuza qədər 
davam edəcəyini onu itirdiyim gün, gecədən keçmiş 
Tanrıya vəd etdim...  

Sentyabrın 11-i. Şənbə. Turan xanımın istirahət günü-
dür. Səhər saat 10-da ona baş çəkirəm. Həmişəki kimi 
gec yatıb, tezdən oyanıb... Aladi dediyi bişmələrdən bi-
şirir: 

- Nə yaxşı gəldin... Yuxuda Anamı görmüşəm, – de-
yib o gecəki yuxusunu danışdı, – evimizin eyvanı Qoşa 
Qala Qapıya baxır. Görürəm ki, həmin istiqamətdən evi-
mizə tərəf sel gəlir. Ana da selin içərisindəydi. Çox ni-
garan oldum. Amma evə girəndə gördüm ki, üstü-başı 
qup-qurudu. 

Yuxuda anası ilə söhbət etmişdi: 
- Heç islanmamısan. 
- Səni aparmağa gəlmişəm. 
- Seldən qorxuram axı. 
- Qorxma, səni quru yollarla aparacam. 
... Turan xanım bu dəhşətli röyanı yozmaq xəyalında 

deyildi, aladiləri – yağlı kökələri tələsə-tələsə qızmar ta-
vada çevirir və yuxusunun ciddi bir xəbərdarlıq olmasına 
heç əhəmiyyət belə vermirdi. Sadəcə, sevinirdi. Anasını 
görmüşdü. Əzizləri ilə yalnız röyalarda görüşən və yuxu 
ilə reallıq arasında əzablı bir ömür yaşamağa vərdiş elə-
miş Turan Cavid üçün belə yuxuların min gerçəyə bədəl 
olduğunu ona yaxın olan adamlar yaxşı bilir. 

... Bişmiş aladiləri iri bir boşqaba yığıb kənara qoydu. 
Əyləşib bir fincan çay içdi. Mən onun gördüyü yuxunun 

üzücü hənirtisini içərimə sindirib kirimişcə gözlərinin 
içinə baxırdım... 

– Nə baxırsan yanı-yanı, – deyib zarafatından qalmadı 
– qorxma, evimizə tərəf gələn sel dumduruydu. Duru su – 
aydınlıqdı. Bu gün Gövhər (Cavidin qardaşı Şeyx Mə-
həmmədin qızı Gövhər Rasizadə - A.T.) gəlməlidi. Evdə 
ət yoxdu, bazara yolun düşsə, ət alarsan... 

... Günorta ət alıb gəldim, evdə tək idi: 
– Yəqin Gövhərin işi olub... İnşallah, sabah gələr, – 

dedi. 
Həmin gün çox söhbətlər etdi. Daha çox da yuxular 

barəsində … 
Gecə saat on iki radələrində ayrıldıq. 
 
... Ertəsi gün, səhər saat səkkizdə Turan xanım zəng 

vurdu. Əhvalı həmişəkindən xeyli fərqliydi: 
– Bu gecə də qəribə bir yuxu görmüşəm. Görürəm ki, 

Artur (Artur Rasizadə - A.T) zəng edib mənə. Deyir ki, 
neçə dəfə zəng çalıram, telefonun cavab vermir. Hə, – 
deyirəm, – telefonumu bağlayıblar, tapşır açsınlar, sonra 
danışarıq… 

Turan Cavidlə bir saata yaxın söhbətləşdik. 
Sonra evinə getdim: 
– Gövhər yəqin bu gün gələcək. Qızını nişanlayıb. 

Başı çox qarışıqdı. 
Saat 1 radələrində məni çay almağa göndərir. Turan 

xanımın evinin yaxınlığında yaşayıram (evlərinə yaxın 
yerə köçməyimizi özü istəmişdi və biz də onun istəyinə 
uyğun davranıb Mirzə Fətəli küçəsindəki evdən Azadlıq 
prospektinə daşınmışdıq), Çayı evimizin yanındakı 
dükandan alacağımdan, bu arada evə də baş çəkib sonra 
mağazaya gedirəm. Çayı alana qədər Cəmilə arxamca 
gəlir: 



 

TURAN CAVİD – 100 
 

- 60 - 

– Ata, Turan xanım səni çağırır. 
– Telefona? 
– Yox, evə. Deyir tez gəlsin... 
Çağırış üslubu ona xas deyildi. Turan xanım adamı 

heç vaxt belə zalım, belə amansız çağırmazdı… 
 
 

*** 
 
...İki il bundan əvvəl, 2002-ci ilin 8 oktyabrında evi-

nin açarlarını stolun üstünə qoydu: 
– Götür, qoy evimizin açarı səndə də olsun, – dedi. 
– Açarı neynirəm? 
– Götür... götür... 
– Neynirəm axı açarları?.. 
– Adamı incitmə, götür deyirəm. 
– Onsuz da mən gələndə siz evdə olursuz... 
– Birdən qapını döydün, açan olmadı, onda necə?.. 
Nə demək istədiyini anladım və razılaşdım. 
İndi həmin açarlar əlimdə evimizlə evləri arasındakı 

üç-dörd kvartallıq yolu Allah bilir ki, necə gedirəm. 
Ürəyimə damırdı ki, Azadlıq prospektinə yağan bu 
şıdırığı yağış Turan xanımın röyalarının qaibdən gələn 
xəbərçisidi. 

Qapını açıb içəri keçdim. Sükut. Otağa daxil oldum. 
Turan. Divanda sakitcə, kirimişcə əyləşib. 

– Nə olub, Turan xanım?.. 
– Gedirəm. 
– Hara? 
– ... 
Möhkəm tərləmişdi... 
– Görürsən, necə tərləmişəm? Bu əcəl təridi... Qorx-

ma. Onsuz da bu nə vaxtsa olmalıydı. 

Əlimi telefonun dəstəyinə aparıram: 
– Hara zəng edirsən? 
– Həkimə. 
- Yox, zəng vurma... 
Nəfəsində möhkəm xırıltı vardı. 
- Bu xırıltı o xırıltıdan deyil. 

… Eyvana çıxıb cib telefonumla Turan xanımın şəxsi 
həkiminə – doktor Yusif Bəhram oğlu Talıbova zəng 
edirəm: 

– Tez gəlin, doktor, Turan xanım... 
Doktor Talıbov Turan Cavidin ən çox inandığı 

həkimdir, sözümü axıra qədər dinləmir, dəstəyi asır... 
Nömrəni təkrar yığıram. Deyirlər ki, doktor artıq evdən 
çıxıb. 

Turan Cavidin o anlardakı vəziyyətini sonralar xatır-
layanda mənə elə gəldi ki, 81 yaşlı bu Ruh Adam, Kədər 
Heykəli, sanki Cavid əfəndinin sonuncu faciəsinin qəh-
rəmanıydı. Cavidin Turan faciəsinin qəhrəmanı həyat 
dramının finalını əzablı və dözümlü bir ovqatla, Cavida-
ni bir üslubda ifa etməkdəydi. 

– Doktora zəng vurdun? 
– Hə. 
– Nahaq elədin, dedim axı lazım deyil. 
Valokordin verdim. İçdi. 
– Axı bu nə ağrıdı?.. 
– Sən hələ çox yaşayacaqsan, Turan xanım. Lap çox... 

– ilk dəfəydi ki, ona “Sən” – deyə xitab edirdim. 
– Deyirsən qurdnan qiyamətə qalacam? 
– Əlbəttə... 
– Zarafat vaxtı deyil... 
Bilirdim ki, zarafat vaxtı deyil. 

...Doktor Talıbov sanki quş qanadında gəldi. Turan 
xanımın əlini öpdü. 

– Dözə bilmirəm, doktor. 
Talıbov Turan xanımı müayinə etdi, dərmanlar verdi. 
– Hər şey yaxşı olacaq, – dedi. 
Bu, doktorun son təsəllisiydi. Turan xanım doktor 

Talıbova həmişə inanmışdı. Bu dəfə inanmadı. 
Talıbov Turan xanımın vena damarına – əlinin 

üstündən iynə vurdu: 
– Bir saata yaxşılaşacaqsınız, – dedi. 
Mən isə: 
– Bəlkə sizi xəstəxanaya aparaq? – dedim. 
Turan xanım inadkar bir həyəcanla: 
- Yox! – dedi. 
Ağrı isə onu qovururdu... 
Doktor Talıbov da Turan xanımın xəstəxanaya aparıl-

masını istəmədi.  
(Sonra bildim ki, onun ölümün kandarında olduğunu 

Talıbov bilirmiş...) 
...Talıbovun məsləhəti ilə təcili yardıma zəng vur-

dum. On dəqiqədən sonra iki həkim qadın gəldi. Birinin 
soyadını xatırlayıram: İsmayılova. 

Turan xanımın kardioqrammasını çıxarmaq istədilər 
və o, buna imkan vermədi: 

– Başa düşün, istəmirəm, lazım deyil! Məni rahat bu-
raxın. 

Əlimi bərk-bərk sıxdı. Və sakitcə uzandı. Gözlərini 
otağın divarlarında gəzdirdi və iri dolabın üstündəki üç 
şəklə – özünün qibləgahına – Cavid Əfəndinin, Mişkinaz 
xanımın və Ərtoğrolun şəkillərinə tərəf boylandı. Baxdı, 
baxdı, baxdı və gözlərini yummadı. 

– Keçindi – bu, Talıbovun səsiydi. 
– Oğlusunuz? – bu, həkim qadının səsidir. 

– Bilmirəm, – dedim. 
...Həmin gün Turan xanım bir-birinin ardıyca iki in-

farkt keçirmişdi. 
Həkim bu ölümün səbəbini belə səciyyələndirdi: mio-

kard infarktdan sonrakı kardioskleroz. Ürək astması. Ağ 
ciyər ödemi. Təkrar miokard infarkt. 

...Həkimlər nəyi isə yazıb-pozub getdilər... 
Turan Cavidlə tək qaldım. 

 
*** 

 
...Mən ona ana deyə bilməzdim. Çünki o, ömrünün 

səksən birinci ilində də Cavidin 13 yaşında yetim qalmış 
Turanciyəzi idi… 

Ona bacı da deyə bilmirdim. Çünki o, Ərtoğroldan 
başqa heç kəsin ona qardaş olmasını istəməzdi… 

İndi, bu əbədi ayrılıq anında gözlərini qapayıb onunla 
tək qalan mən kim idim? Bunu ömrünün sonuna kimi nə 
o, nə də mən ayırd edə bildik… 

 
*** 

 
Turan Cavid sentyabr ayının 12-də, günorta saat 3-ə 

15 dəqiqə qalmış haqqa qovuşdu. Elə bu arada telefon 
zəng çaldı. Dəstəyi qaldırdım. Ömər Faiq Nemanzadə-
nin səksən altı yaşlı qızı Bəxtli xanımdı: 

– Azər əfəndi can, Turan hardadı? 
– Turan yatır, Bəxtli xanım. 
– Nə olub, xəstədi? 
– Bəli. 
– Can, Turan, can... Qoy yatsın. Sonra zəng edərəm. 

 



 

TURAN CAVİD – 100 
 

- 64 - 

*** 

 
...Onsuz da bu dəhşətli ölüm xəbəri bir azdan bütün 

Azərbaycana yayılacaqdı, amma içərimi ömürlük viran 
qoyan bu xəbərin də daşıyıcısı axı nə üçün bir başqası 
deyil, mən olmalıydım? Allah bilir. 

 
*** 

 
...Əvvəl Gövhər xanıma, sonra Əyyub Məmmədliyə, 

daha sonra isə ata qohumlarından Süsənə zəng vurdum 
və ilk gələn Gövhər xanımla onun həyat yoldaşı Oqtay 
müəllim oldu… 

Cənazəni əvvəlcə Göy məscidə apardıq. Mən, Əyyub 
Məmmədli və Oqtay müəllim maşında – Turan xanımın 
yanında əyləşdik. 

Məsciddəkilər rəhmətliyin kim olduğunu bilmirdilər. 
Zəruri işlər görüldü və qəfil içəridəki yuyucu arvadlar-
dan biri: – məhrəm adamı kimdirsə, gəlsin – deyə səs-
ləndi. Hamı bir-birinə baxdı və nəzərlər mənim üzərimdə 
dayandı. İçəri keçdim. Kəfənə bükülmüşdü. Qadınlardan 
biri mənə başsağlığı verdi və dərhal da soruşdu ki, 
anandı? Cavab vermədim. Nə deyim axı? 

Turan xanımı soyuq bir daşın üzərinə qoyduq... 
… Bir azdan Artur Rasizadənin tapşırığı ilə belə işlər 

üçün nəzərdə tutulmuş qara furqonlu bir maşın gəlir. 
Maşında ikimizik – Turan Cavid və mən… 
Qara furqonlu maşın Bakının yağışdan islanmış 

küçələrində aramla hərəkət edir… 
Turan xanımın evinə yaxınlaşırıq... 
Öz evinə son gəlişində Turan Cavidi qapıda Artur 

müəllim qarşıladı. 

… Artur Rasizadə Turan Cavidin son dəqiqələri ilə 
maraqlandı. Hər şeyi danışdım. Dünən və bu gün Turan 
Cavidin gördüyü yuxuları da təfsilatı ilə ona söylədim: 

– Bu gün yuxusunda sizi görmüşdü. 
– Nə görmüşdü? 
– Dedi ki, siz ona zəng vurubsunuz. Demisiz ki, neçə 

gündür zəng çalıram, cavab vermirsən. Turan xanım da 
deyib ki, telefonumu bağlayıblar. Telefonumu açdır, 
sonra zəng vur, danışaq. 

Mən Turan xanımın bu son yuxusunu danışanda Ar-
tur müəllim kövrəldi, hıçqırdı və “yaxşı ki, sən yanında 
olmusan”, – dedi... 

 
*** 

 
Artur Rasizadə mətbəxdə əyləşmişdi. Akademiyanın 

prezidenti Mahmud Kərimovla söhbət edirdi. 
Bu biri otaqda isə müxtəlif adamlar yığışmışdı. Daha 

çox kədərlənənləri dərhal ayırd etmək olurdu və onlar-
dan biri də xalq artisti Əlabbas Qədirov idi. Toydaymış. 
Qara xəbəri də toyda eşidib. Birbaşa Turan xanımgilə 
gəlmişdi. 

… Otaq sükuta qərq olub. Kimsə:  
 – Onu Bakıda dəfn eləmək gərəkdir – deyir. 
İçərimdə bir Turan Cavid çımxırır… Ancaq səsi eşi-

dilmir… Qəribədir, həyatını əzizlərini heç olmasa axirət 
evində birləşdirməyə həsr edən Turan indi özü onlardan 
aralı düşməliydi. 

Mətbəxə keçdim. 
– Sizə çay verim? – bu, dəfn yeri barədə Artur 

müəllimlə danışmaq üçün bəhanəm idi. 
Artur müəllim: 
– Yox! Əziyyət çəkmə, lazım deyil, – dedi. 

– Artur müəllim, dəfn üçün haranı nəzərdə tutmusu-
nuz? 

 Zəndlə üzümə baxdı. 
– Məqbərəni istəyirdi... 
– Mütləq məqbərədə dəfn olunacaq. 
Ömrümün ən kədərli anlarında sevinirdim. Çox sevi-

nirdim. Məni sevindirən Artur müəllimin bu dəqiq, 
ölçülüb-biçilmiş hərəkətiydi… 

 2002-ci ilin 24 oktyabrından etibarən – Cavid muze-
yinin açılışından sonra Turan xanım iki həftə xəstə 
yatmışdı. Təzyiqi 150-230 arasında olurdu. Həkimin 
nəzarəti altındaydı. Doktor Talıbov bu günlərdə onu tək 
qoymamağı mənə israrla tapşırmış və mən də iki həftə 
sərasər Turan xanımın keşiyini çəkmişdim. 

Həmin günlərdə ona yalnız, indi Türkiyədə yaşayan 
keçmiş tələbəsi, teatrşünas Xuraman Novruzova baş 
çəkər, gecə saat ikiyə-üçə qədər Turan Cavidin yanında 
olardı. 

Qəribədir, o ərəfələrdə Turan Cavid ölüm günü haq-
qında daha çox danışırdı, fikirlərini ölüm söhbətindən 
yayındırsam da, o təkrar-təkrar bu mövzuya qayıdırdı. 

Qapının üstündə “M.Cavid” yazılmış lövhəni dəyiş-
dirməməyi, evdə hər şeyin olduğu kimi qorunub saxlan-
masını nigaran-nigaran tapşırırdı. Bir gün, Ərtoğrolun 
Naxçıvan qəbirstanındakı boş məzar yerindən də söhbət 
açdı və açığını deyim, mənə elə gəldi ki, Turan xanımın 
ürəyindən dünyasını dəyişəndən sonra orada, Ərtoğrolun 
yerində dəfn olunmaq keçir. Araya söz qatıb, bunu 
dəqiqləşdirmək istədim: 

– O yeri hansı bəxtəvərə bağışlayacaqsınız? 
– Allah bilir. 
– Mənə rəva görərsiz? 
– Bizə yaxın olmaq istəyirsən? 

Bildim ki, Turan xanım ömrünün əbədiyyət qismini 
Cavid məqbərəsində doğmalarının əhatəsində davam et-
dirmək təmənnasındadır. 

 
 

*** 
 
...Gecədən keçmiş tabutunun başucuna alnımı söy-

kəyib oturmuşam. Quran oxunur. Gecənin bir aləmi Qu-
ran ayələrinin ecazı ilə səssiz-səmirsiz uyuyan Turan Ca-
vid bir vaxtlar yuxusunda bu otaqda cənnətin və cihadın 
rəmzlərini – qəhvəyi bir atla bir bej rəngli dəvə görmüş-
dü. Bu gecə isə Əbədi Turanın ruhu Quranın, Cənnətin 
və Cihadın haləsinə qovuşurdu, əbədilik. 

Turan Cavidin ömrünün son günü merac gecəsinə 
təsadüf etdi. Və ilahi qəndillərin nurlandırdığı gecənin 
ertəsi günü sonuncu Cavid dünya Yerindən köçdü. Tanrı 
Göyünə uçdu. Böyük Türkün qanadlı Ruhu Tanrı gö-
yünə merac gecəsində hicrət etdi.  

...Əvvəllər Sovet küçəsindəki evdə tez-tez gördüyü 
bir röyasını Turan Cavid mənə bir neçə dəfə danışmışdı: 
– O daxma evdə hər gün gördüyüm yuxularda belə bir 
şey olurdu. Görürdüm ki, bizə Qız Qalasının yanında 
mənzil veriblər. 

O gecə Turan xanımın cənazəsini həmin yuxulardan 
boylanan Qız qalasına bənzətdim. Röyalarındakı Qız 
Qalası onun yoxluğundan yansıyan mistik bir irz, şərəf, 
ləyaqət, namus və tale abidəsiydi. 

Bu gecə Azərbaycan qız qalası bir taleyin daşıyıcısın-
dan ayrıldı. 

Gecədən keçmiş siqaret çəkmək üçün eyvana 
çıxdım… Gecəyə yağış yağır… 



 

TURAN CAVİD – 100 
 

- 68 - 

Övladı, qan ortağı yoxdu ki, gəlib ağlasın, dil deyib, 
diz döysün… Əvəzində mələklər ağlayır… Allahın, o 
halda isə bəlkə həm də Cavidin mələkləri… 

Sentyabrın 13-də saat 11 radələrində 1957-ci ildən 
yaşadığı Nizami küçəsindəki 111 saylı binanın 66-cı 
mənzilindən birdəfəlik ayrılan Turan Cavid həmin gün 
saat 12 tamamda yüz nəfərdən ibarət qəm qafiləsinin 
müşayiəti ilə təyyarəylə Naxçıvana yollandı... 

Cavidə məxsus olan göy yolu, asiman cığırı, səmaxal-
çası onun son yadigarının mübarək qədəmlərinə səril-
mişdi və qəribədir ki, Turan xanım səma şairinin dər-
gahına göydən uçaraq, “pənbə buludlar kimi axaraq” ke-
çib getməkdəydi. 

Səma yolu Turana səma şairinin ata mirasıydı… 
 

*** 
 
Naxçıvanda onu izdiham və leysan yağışlar qarşıladı. 

Turan Cavidi torpaq sevərək, göylər ağlayaraq bağrına 
basdı... 

Naxçıvan gerçəkdən də onun yoxluğuna, ölümünə 
vaysınırdı. 

...Amma bu ayrılıq, bu nisgil sözlə ifadə olunmaz. 
 

*** 

 
Naxçıvan Dövlət Musiqili Dram Teatrında keçirilən 

vida mərasimində akademik Bəkir Nəbiyev, akademik 
İsa Həbibbəyli və mən çıxış etdik.  

*** 
 
Turan Cavid sentyabrın 13-də Naxçıvanda Cavidlərin 

əbədiyyət silsiləsinə qovuşdu. Sonsuzluq dairəsi belə qa-
pandı. 

(Ərtoğrol da məqbərəyə – atasının bargahına sent-
yabrın 13-də gəlmişdi). 

 
*** 

 
Naxçıvan şəhərindəki “Gənclik” sarayında Turan 

xanım üçün 7 gün yas tutuldu. Hər gün Quran oxundu, 
ehsan verildi. Bakıda isə yeddi və qırx mərasimləri keçi-
rildi. 

 
*** 

 
2004-cü ilin sentyabr-oktyabr aylarında mənim də 

ömrümün Allah bilir, neçə saatı, günü buludların üs-
tündə – Bakıdan Naxçıvana, Naxçıvandan Bakıya uçan 
təyyarələrdə keçdi… 

 
*** 

 
Bakıda Turan xanıma vida törəni düzənlənmədi. 
Bəlkə heç Turan Cavidin özü də istəməzdi ki, onun 

cənazəsi dost-düşmən qabağında vida kürsüsünə qoyul-
sun. Ona dost da, düşmən də baxsın. Dostu bütün Azər-
baycan olan bu xanıməfəndinin əsilzadə türklüyünün, 
kübar qürurunun, böyük mənada alpərliyinin gözü götür-
məyənləri də yox deyildi. Turan Cavid onları tanıyırdı... 

*** 
 
...Bakıda rəhmətliyin yeddisi günü Cavidin nəşini Si-

birdən gətirənlərdən biri – Zakir Nəsirov məni bir nəfərlə 
tanış etdi. Adam əlini uzadıb: 

– Mən, Hadiyəm – dedi. 
– Hansı Hadi? 
– Şəhriyarın oğlu... Eşitdim ki, Cavidin qızı rəhmətə 

gedib, ona görə gəldim. 
Hadini bağrıma basdım. Bunun bir rəmz olduğuna da 

ürəkdən inandım. Şəhriyarın oğlu Hadi Cavidin qızı Tu-
ranın yasında olmalıydı. Yollar uzun, ölkələr ayrı olsa 
da, Hadi gəlməliydi. Məhəmmədhüseyn Şəhriyarın ruhu 
Hüseyn Cavidin ruhunu tənha qoymamalıydı… Təbriz 
Bakının kədərinə ortaq olmalıydı… 

 
*** 

 
Turan xanımın yas yerinə, təbii ki, Artur Rasizadəyə 

görə daha çox rəsmi dövlət adamları gəlirdi. Qələm sa-
hiblərindən, ədəbiyyat adamlarından gələnlər isə ya az 
olurdu, ya da heç olmurdu. 

Evində, ocağında qəm möhnəti yeddi gün davam elədi. 
 

*** 
 
…İşıq dolu bir insan – Səməd Vurğunun qızı Aybəniz 

Vəkilova yaddaşımda o kədərli günlərin ən unudulmaz 
siması kimi qalacaq… Turan Cavidin Aybəniz xanıma 
rəğbəti böyük idi. Aybəniz xanım səhhətindəki ağrıları 
dişinə sıxıb, Cavid yadigarının yas yerinə – Naxçıvana-
can getdi. 

*** 

 
Xəyal məni yenidən 2003-cü ilə – Naxçıvana aparır. 

Oktyabrın 2-dir. Turan xanım özünün sonuncu ad günü-
nü əzizləriylə bir yerdə keçirmək üçün ata yurduna 
gəlib… Cavid məqbərəsində bu fani dünyanın urvatsız 
gərdişindən sıyrılıb öz ruhibirləriylə görüşə gəlmiş 
səksən yaşlı Turan Cavidlə bir yerdəyik. 

Gecə saat 12 tamamdır. Sərdabənin sükutuna qərq ol-
muşuq. Turan Cavid ruhibir əzizlərinin məzarına baxır. 
Ondan nəsə soruşuram... Başını qaldırıb ahəstə və ami-
ranə səslə: “Sus”, – deyir. Yenə də sükut. Turan xanım 
öz-özünə danışırmış kimi pıçıldayır, məzarlara uzaqlar-
dan baxırmış kimi görünür, atasının məzarına sığal çəkir 
və: “Eh... kim bilir, bir də nə zaman görüşəcəyik?” - de-
yir. Bu sözlər onun əzizlərinə göndərdiyi sual dolu son 
ismarıcıdır. Görüşəcəklərinə 11 ay 10 gün qalır... 

 
*** 

 
... Naxçıvanda Turan Cavid bütün saatlarını ziyarət-

gahlarla təmasda keçirdi... Əshabi-Kəhfə baş çəkdik, 
dağın zirvəsindəki mağaraya qədər qalxdıq, qurban 
kəsdirdi, amma qaya divarına niyyət daşı yapışdırmadı: 
“Həbibəylə gələndə niyyət edib yoxlamışam. Daha bə-
simdi”, – dedi. 

Əshabi-Kəhf ziyarətindən sonra Mişkinaz xanımın 
bibisi qızı Qönçə qarıya baş çəkdik. Uzun söhbətdən 
sonra Qönçə xanım nəyisə xatırlayıbmış kimi mənə: 

– O armud ağacını görürsən? – dedi. 
– Görürəm. Necə ki? 



 

TURAN CAVİD – 100 
 

- 72 - 

– Ərtoğrol evlərinə yolladığı məktubları həmin armud 
ağacının altında oturub yazardı. 

Ağacın cazibəsi Turanı çəkdi: 
– Bu barədə ilk dəfədir ki, eşidirəm, – deyib dərhal 

həyətə çıxdı… 
Ərtoğrolun səksən yaşlı bacısı qocaman armud 

ağacının başına pir kimi dolandı. Ağacın şırham-şırham 
olmuş gövdəsini tumarladı, sanki ağacdan nəsə soruş-
maq istəyirdi… Bir insanın bir ağacla belə cazibədar 
yaxınlığı mənə onun ərvahının – ağaclara tapınan Rass 
qövmünün hekayətini xatırlatdı… 

İkisinin bir yerdə şəklini çəkdim: Turan xanımın və 
ağacın. 

Sonra üçümüz bir yerdə şəkil çəkdirdik: Turan xanım, 
mən və armud ağacı. 

Ağac elə bil altmış il sərasər dözüb, durub Ərtoğrolun 
bacısını gözləmişdi. 

Görüşdülər. Danışdılar. Ayrıldılar. 
Baharda ağac qurudu, payızda isə Turan bu dünyadan 

köçdü…  
 

*** 
 
Turan Cavid ömrümün hər anındadır. 
Adını mənə yadigar vermişdi. 
Hər gün, istisnasız olaraq hər gün evində ona baş çək-

dim. 
Ara-sıra evimizə gəlib-getdi. 
Onu yeni il gecələrində – dekabrın 31-də il təhvil olu-

nanacan tənha qoymadım. Buna uşaq kimi sevinirdi. 
“Anadan sonra – 1976-ci ildən bəri ilk dəfədir ki, yeni ili 
tək qarşılamıram”, – deyirdi. 

2004-cü ilin yanvarında xatirə söhbətlərini lentə 
yazdım. 



 

CAVİDİN TURANI 
 

- 73 - 

Ona əziz olan insanların uyuduğu qəbirstanlara birgə 
baş çəkərdik. Əvvəl Qurd Qapısının yanında Həbibəni, 
sonra Ənvər Məmmədxanlını ziyarət edərdik. 

Tez-tez Ömər Faiq Nemanzadənin və Pənah Qasımo-
vun qızları Bəxtli və Nigar xanımlara qonaq gedərdik. 

Vaxtaşırı onun istəyi ilə Mirmöhsün Ağanın Şüvəlan-
dakı sərdabəsini, İçəri Şəhərdəki ocağını, Əbu Turabı, 
Hacı Zeynalabdin Tağıyevi ziyarət edərdik. 

Bir yerdə gedib teatr tamaşalarına baxardıq. Son dəfə 
baxdığı tamaşa “Afət” oldu… 

İlk şəklini hələ körpəykən Cavid əfəndi ilə çəkdirmiş-
di. Son şəklini isə mənimlə çəkdirdi… 

Xatirələrimin hamısını bir tərəfə qoyuram. Yaxud, 
gündəliyimə yazdığım yaşantıları ömürlüyümün məh-
rəm səhifələrində saxlayıram. 

Ancaq birindən vaz keçə bilmirəm. 
Bir dəfə ayrılanda, “sabah mən işdə olanda gəlib, 

Ərtoğrolun məktublarını oxuyarsan” - dedi. 
Ertəsi gün günortaüstü mənzilinə gəldim və Ərtoğro-

lun məktublarını oxumağa başladım. 
Bu arada evdən zəng vurdular: 
– Turan xanım hardadı? 
– Muzeydədir, xeyir ola? 
– Heç... Qonşu bəd sözlər danışır. Deyir, guya məhəl-

lədə deyirmişlər ki, Turan Cavid rəhmətə gedib. 
...Əhəmiyyət verməyib məktubları oxumaqda davam 

etdim. 
...Sonra varlığımı vahiməli bir duyğu bürüdü. Axı 

mən bu gün onunla görüşməmişdim. İş yerinə zəng et-
dim. Telefonu məşğuldu. Dönə-dönə nömrəni yığdım. 
Telefon aramsız məşğuldu. 

Evdən çıxıb muzeyə gəldim. 

Qapıda polisdən – Nazimdən nəsə soruşmağa dilim 
gəlmədi. Bəlkə də buna ürək eləmədim. 

Üçüncü mərtəbəyə qalxdım. Qapısını döymədən, 
icazə almadan otağına daxil oldum… Oturub kitab oxu-
yurdu. Üzümdəki təlaşı dərhal sezdi: 

– Nəsə bir xəbər eşitmisən? 
– Hə… 
Gözləri yaşardı: 
– Elə mən də bunu istəyirdim. 
– Nəyi? 
– Nə vaxtsa o xəbəri eşidib, kiminsə arxamca belə 

gəlməsini… 
Xatirələrimi yazmıram. Heç vaxt da yazmayacağam. 

Əvəzində sadəcə, onun son yaşantılarını və son gününü 
yazdım. Və bu da səbəbsiz deyil… 

Axı Tanrı Cavid əfəndinin Sibir buzlaqlarında necə 
keçindiyinə heç kəsi şahid qılmayıb, insanlarla dopdolu 
bu dünyada sonuncu Cavid yadigarının necə keçindiyini, 
amansız bir ömür hekayətinin necə tamamlandığını 
görmək bədbəxtliyini isə (bədbəxtliyinimi?) bir başqası-
na deyil, yalnız mənə nəsib edib… 

 
*** 

 
Turan Cavidin son günlərini və son yaşantılarını kağı-

za köçürdükcə siqareti siqaretə calayıram, biri sönməmiş 
o birini alışdırıram. Gümüş haşiyəli büllur külqabıda 
sönmüş siqaretlər bir-birinin üstünə qalanır. Bu külqa-
bını mənə bağışlayanda ona: 

– Deyirsiniz, hər dəfə siqaret çəkəndə sizi xatırlayım? 
– dedim. 

– Yox, məni deyil, Cavid əfəndini xatırla. Onun isti-
fadə etdiyi külqabıdır – dedi. 

Cavidi xatırlayıram… Mənim tanıdığım Hüseyn Ca-
vid Turan Cavidə bənzəyir. Onun kimi kövrəlir. Onun 
kimi sevinir. Onun səsi ilə danışır… 

“Hey fələk, keçdi zaman dalğa kimi”… 
Bu sözləri Cavidin dilindən, ancaq Turan Cavidin səsi 

ilə eşidirəm… 

Gülşən Əliyeva-Kəngərli 
 

 
CAVİDİN İDEALI – TURAN 

 
 
Dünya türkçülüyünün son ülgüsü, ən ali qayəsi Turan 

idealı idi. XIX əsrin ikinci yarısından başlayaraq İsmayıl 
Qaspıralı, Ziya Göyalp, Yusif Akçura, Əlibəy Hüseyn-
zadə kimi böyük türkçülər vahid türk dövləti – Turan im-
periyası yaratmaq uğrunda mübarizə və fikir mücadilələ-
ri aparmışlar. XX əsrin əvvəllərində bu nəcib hərəkata 
qoşulanlardan biri də türkçü filosof, romantik şair 
Hüseyn Cavididi. 

Bütövlükdə türkçülük, xüsusən də Turan qayəsi “Par-
çala və hökm sür” siyasəti yeridən imperiyaların, o 
cümlədən totalitar sovet rejiminin ən çox qorxduğu, 
əleyhinə mübarizə apardığı ideya idi. Təsadüfi deyil ki, 
37-ci ilin repressiya qurbanlarının əksəriyyəti bu gün bir 
şərəf rəmzi, o zaman isə ən təhlükəli varlıq olan pantür-
kizm adı ilə həbsə alınmışdılar. Bəlkə də Cavid bu nəcib 
söz unudulmasın, həmişə evdə səslənsin deyə qızına Tu-
ran adı qoymuşdu. Tarix göstərdi ki, böyük Cavid - ata 
Cavid səhv etməyib. Turan öz adına - Turana layiq bir 
xanım oldu, bu ülvi adı şərəflə daşıdı. 

Hüseyn Cavidin ev-muzeyi tərəfindən böyük zəh-
mətlə hazırlanıb yüksək poliqrafik şəkildə çap olunmuş 
“Turan Cavid: Ömür salnaməsi” (Bakı, “Proqres”, 2014. 
448 s.) toplusu təkcə bir insanın, bir nəslin deyil, bü-
tövlükdə haqqında söhbət gedən dövr mədəni-tarixi hə-
yatımıza işıq salan əsərdir. Layihənin müəllifi və tərti-
batçı Hüseyn Cavidin ev-muzeyinin direktoru, filologiya 
üzrə elmlər doktoru Gülbəniz Babaxanlı, elmi məs-

ləhətçi akademik İsa Həbibbəyli, redaktoru, akademik 
Teymur Kərimlidir. 

Toplu ulu öndər Heydər Əliyevin romantik şair və fi-
losof Hüseyn Cavid və Turan xanım haqqında qiymətli 
sözləri ilə açılır: “Hüseyn Cavid çox faciəli həyat keçir-
di. Yəni onun xoşbəxtliyi onda idi ki, sən var idin. Sən 
yaşamasaydın, bunları bir yerə kim yığacaqdı? Vəfalı 
övlad həmişə ata-ana üçün böyük nemətdir. Allah bu 
əzab-əziyyətin müqabilində səni saxlayıb ki, sən bu irsi 
yaşadasan”. 

Bu müdrik və mənalı sətirləri oxuyur, hələ uşaqlıqdan 
yaddaşıma köçmüş Turan Cavidi xatırlayıram. Tez-tez 
anamın iş yerinə - Nizami Gəncəvi adına Azərbaycan 
Ədəbiyyat Muzeyinə gedirdim. Hamı sakitcə o zaman 
Teatr Muzeyinin direktoru Turan Cavidin gəlib keçmə-
yini gözləyir, ona ehtiramla salam verirdi. O, gözündə 
qara eynək, əynində tünd rəngli paltar, təmkinli addım-
larla adamların üzünə baxmadan gəlib iş yerinə keçirdi. 
Mənə elə gəlirdi ki, o kədərini gizlətmək və adamların 
hər an dəyişə biləcək sifətlərini görməmək üçün qara 
eynək taxırdı. Bəlkə də heç kəs onun güldüyünü gör-
məmişdi, o çox məğrur idi və yəqin ki, hələ heç kim 
onun ağladığını da görməmişdi. Deyirlər, onun ən se-
vincli anı Hüseyn Cavidin ev-muzeyinin açıldığı gün 
olub. 

“Biz Sizsiz qaldıq, Siz bizimlə qaldınız, Turan xa-
nım!” - “Ön söz” müəllifi G.Babaxanlının bu sözləri 
bütövlükdə “Turan Cavid: Ömür salnaməsi” toplusunun 
leytmotivini-konsepsiyasını müəyyənləşdirir. Topluda 
öncül yeri Heydər Əliyevin H.Cavid naminə möhtəşəm 
fəaliyyətini əks etdirən sənədlər, materiallar, Ulu 
öndərin məzmunlu çıxışları və fotoşəkillər tutur. Turan 
xanım minnətdarlıq hissi ilə yazıb: “Hər şeyə görə - 

atamı Vətən torpağına qovuşdurduğuna, əzizlərimi bir 
sərdabədə - Cavid məqbərəsində görüşdürdüyünə, Cavid 
ocağının çırağını yenidən yandırdığına... və nəhayət, Ca-
vid külliyyatının mükəmməl nəşri üçün sərəncam verdi-
yinə görə unudulmaz Heydər Əliyevə Tanrıdan rəhmət-
lər diləyirəm”. Toplu başdan-başa alicənab bir insanın 
kübarlıq ifadə edən səmimi duyğuları ilə süslənib. Sanki 
Turan xanımın dili ilə Cavid özü danışır: məğrur və 
minnətdar... 

2002-ci il oktyabrın 24-də Hüseyn Cavidin ev-muze-
yi açılarkən ulu öndər Turan xanıma müraciətlə demiş-
dir: “Turan xanım, mən təbrik edirəm ki, ev-muzeyi 
açıldı. Buranın qapılarını insanlar üçün açın. Qoy gəl-
sinlər, baxsınlar, görsünlər ki, bunlar bizim xalqımızın, 
millətimizin tarixidir və insanlar bu tarixlə tanış olsun-
lar. Tarixini bilməyən insan öz xalqına, öz millətinə sə-
daqətlə xidmət edə bilməz və həqiqi millət ola bilməz”. 

Burada Heydər Əliyevin həmişə tarixə güvənən 
düşüncəsi öz əksini tapıb və belə düşüncə tərzi gələcək 
nəsillər üçün konseptual bir nümunədir. Hüseyn Cavidin 
ev-muzeyi bütün fəaliyyətini ümummilli liderin tövsiyə 
etdiyi belə bir istiqamətdə qurub. “Turan Cavid...” top-
lusu da məhz bunun əyani təzahürüdür. 

1982-ci ildə Heydər Əliyevin böyük fədakarlığı sayə-
sində Cavid vətənə qayıtdı. Bu olayı eşidən millətimiz 
“Ulusuna hörmət qoyanı xalq həmişə uca tutar” deyə bu 
hünəri dəyərləndirdi və əbədiləşdirdi. Topluda bu hadisə 
haqqında mənalı yazılar, tarixiliyə dayaqlanan nəcib xa-
tirələr yer alır. 

“Turan Cavid...” toplusu Turan xanımın məqalələri, 
Heydər Əliyev və Turan Cavid bölməsi ilə davam edir. 
Həm bu fotolar, həm də muzeyin açılışı zamanı Ulu 
öndər Heydər Əliyevlə Turan Cavid arasındakı səmimi 

və mənalı söhbət cavidşünaslığımız üçün, ümumən 
ədəbiyyat tariximiz üçün olduqca dəyərlidir. 

Hüseyn Cavidin nəsil şəcərəsi, Turan xanımın 16 ap-
rel 1991-ci ildə öz əli ilə yazdığı tərcümeyi-hal, ailə fo-
toları və müxtəlif sənədlər topluya həm əyanilik, həm də 
tarixilik gətirir. Bu toplu ensiklopedik xarakterli nadir 
nəşrlərdən biridir. “Turan Cavidin qeyd dəftərindən” 
bölməsində H.Cavidin həyat və fəaliyyət tarixləri, pyes-
lərinin tamaşaya qoyulmasının coğrafi arealı haqqında 
faktlar və sənədlər xüsusi dəyərə malikdir, müasir oxu-
cunun həm H.Cavid, həm də T.Cavid haqqında təsəv-
vürlərini əyani və inandırıcı şəkildə tamamlayır. 

Kitabın “Hüseyn Cavid haqqında məqalələr, veriliş 
mətnləri, çıxışlar, ssenarilər, rəylər” bölməsi geniş elmi 
məzmuna malikdir. Burada Turan xanımın 1982-ci ildə 
qələmə aldığı “Atam haqqında xatirələrim” yazısı, “Tu-
ran xanımın söylədikləri” adlı arxiv materialı öz canlılığı 
ilə diqqəti cəlb edir. Cavid irsinin dəyərli tədqiqatçısı 
akademik Rafael Hüseynovun Turan Cavidlə radio 
söhbətləri toplunun maraqlı səhifələrindəndir. 

Kitabda Turan xanım bir teatrşünas olaraq kifayət 
qədər ətraflı təqdim olunub, onun müxtəlif illərdə həm 
Cavid teatrı, həm də ümumən milli səhnə mədəniyyəti-
miz haqqında qiymətli məqalələri verilib. 

Toplu ciddi tarixilik prinsipi əsasında tərtib olunub. 
Bu cəhət nəşrin müvəffəqiyyətidir. Digər uğuru isə ki-
tabın müasirlik ruhudur. Cağdaşlarımın Turan xanım 
haqqında xatirə, məqalə və bədii əsərləri kitaba yüksək 
müasirlik ruhu bəxş edir. Burada yer alan yazıların, xa-
tirə, məqalə və şeirlərinin hərəsinin öz yeri, öz bədii-
fəlsəfi məziyyəti, Turan Cavid dünyası haqqında öz 
incələməsi var. Fəqət biz iki yazını - teatrşünas Aydın 
Talıbzadənin “Turan xanım üçün rekviyem (intellektual 

mərsiyə) məqaləsini və Xalq şairi Zəlimxan Yaqubun 
“Cavidin qız balası” poemasını xüsusilə fərqləndirmək 
istərdik... 

Aydın Talıbzadə yazır: “Hamıya məhrəm, hamıya da 
yad: həmişə də tənha qadın. Bu mənim Turan Cavidim-
dir! Əgər qara rəngin nağılı varsa, onu Turan xanım ya-
şadı. Təziyə libasına bürünüb həyatdan keçdi getdi. Ya-
şadımı? İçində dəfn eləyə bilmədiyin ölülərlə yaşa-
maqmı olar, yahu? Bu mənim Turan Cavidimdir”. 

Turan xanım bir ömür yox, amansız bir tale yaşadı. 
O, günlərdən yox, əzablardan ibarət idi. O, bir qürur 
rəmzi idi, onun şəxsiyyəti üzərində əyilməz vicdanın 
qürur bayrağı dalğalanırdı. Və bu bayraq Turan adlı 
qızcığazın totalitar sovet rejimi üzərində qələbəsinin 
simvolu idi: üzərində üç şərəfli ad yazılmışdı: Hüseyn 
Cavid, Mişkinaz Cavid, Ərtoğrol Cavid! 

Bu fütuhatın adı Turan idi. Türkün, türkçü Cavidin 
milli idealı olan əbədi Turan. Bu da mənim Turan Cavi-
dimdir! - körpə yaddaşımda əbədiləşən qara paltarlı, qa-
ra eynəkli İşıq Adam! - “Turan Cavid: Ömür salnaməsi” 
kitabından əxz etdiyim Turan Cavid! 

Məmməd Aslan 
 

TURAN MƏLƏYİ 
 
Ölüm şərbətini Turan Cavid də içdi. 
Bilərəkdən “Turan” sözündən sonra “xanım” kəl-

məsini yazmıram. Qız olaraq yaradılmış bəşər övladı ki-
minsə olmalıdır ki, onun “xanım”ı olsun... 

Turan mələyi qoca dünyanın bu qədim yolunu get-
məkdən biryolluq vaz keçdi: əbədiyyət üçün yaradılmış 
müsibətlər qurbanı atasının darmadağın dünyasını topar-
layıb bir yerə cəm etmək naminə şəxsi taleyindən birəddi 
imtina etdi. Bu cahanşümul müqəddəs imtinasını böyük 
kişi qeyrəti ilə sona çatdırmağı bacardı. 

O bir Turan mələyi! 
Mələklərə “xanım” demək nə qədər qəbahət! 
Turan Cavid olduğu yetər! Bir əbədiyyət ünvanı! 
Neçə oğullu kimsəni “sonsuz” görmüşük, bivaris he-

sab etmişik bu dünyada. Turan mələyini belələri ilə 
müqayisə etməyə belə dilim gəlmir. 

Mələklər qocalmır - Turan mələyi kimi! 
 

*** 
 
Həzrəti-Peyğəmbərin qızı Fatimətül-Zəhranın haq-

qında yazanlar çox böyük heyrət və heyranlıqla bildi-
rirlər ki, onun varlığında qadın xislətinə bənzər heç nə 
yoxdu. Həzrəti-Əliyə ərə getməsi də ancaq və ancaq 
peyğəmbər atasının “Hər mömin qadın imkan daxilində 
islamın sayını artırmalıdır” buyruğuna əməl etməsinin 
nəticəsi idi. 

Dünyada hər şey, hər hal təkrar olunur. Turan Cavi-
dimiz də eynilə Fatimətül- Zəhramız! 

Onun övladları - Cavid əfəndinin könül dünyasından 
qopub dünyamızda qalan ölümsüz əsərləri. Turan mələyi 
atasının bu övladlarının qayğısını bir ana qədər, ondan 
da artıq çəkdi bu təmkinini itirmiş dünyada. 

Hər qızın işi deyil onun yerdən götürüb, başımız 
üzərinə qaldırdığı mənəvi dalğanı tərpədə bilmək! 

Hər oğulun da işi deyil! 
Bu məmləkətin hər bir qeyrətli övladı Turan Cavidin 

qanıbir, ruhubir dost-doğma övladıdır! 
Çox böyük imkanı ilə Cavid irsinin təbliğində kimsə-

nin bacarmayacağı köməyi ilə seçilən Azər Turan bütün 
varlığı ilə Turan mələyinin müqəddəs ruhunun övladı 
ucalığında! 

Turan mələyinin xidmətində Azər bəy, doğrudan, 
mübarək təbiətini təsdiq etdirə bildi. 

“Turan mələyinin də arxasınca çox qüdrətli bir yetimi 
qaldı” - deməkdən özümü saxlaya bilmədim. Yaxşı ki, 
məmləkətimiz hələ də Azər(lər) yetirə bilir!.. 

Əsas, olan ruhun övladıdır! 
Kökü budağa bağlayan mühüm amil ruhdur! 

 
*** 

 
Örnək olan şeyi tez- tez xatırlamaqda fayda var. 
Bu mənada Turan mələyi ilə bağlı bir xatirəyə bənzər 

söhbətimin bəzi yerlərini təkrar edəcəyimdən oxucudan 
üzr diləyirəm. 

Beş-on il əvvəl Turan Cavidin yanına “Ekran-Efir” 
həftəliyinin bir əməkdaşını göndərmişdim ki, onun ad 
günü ilə bağlı bir yazı yazsın. 

Turan mələyi böyük hörmətlə əməkdaşımızı geri qay-
tarmışdı ki: “Mənim tərənnümə layiq bir fəaliyyətim 
yoxdur. Yazırsınızsa, Hüseyn Caviddən, qardaşım 

Ərtoğroldan yazın... Mən onların ulu ruhlarının adicə 
qulluqçusuyam!..” 

Bu böyük insanın, bu qabil övladın haqqında ürəyi-
mizin sonsuz istəyini bəs necə bildirək?!. 

Çox götür-qoydan sonra həftəlikdə Turan mələyinə 
məktub şəklində bir yazı yazdım. Əvvəlində də qeyd elə-
yirdim ki: “Məktub yazmağa icazə almırlar ki...” 

Turan Cavid mənə telefon açdı: “Qızlar deyirlər, 
Məmməd müəllim yamanca usta üsul tapıb... İndi icazə 
vermirsən-vermə, görüm, necə vermirsən?!!” 

Tərifi özünə rəva bilmirdi, amma ən böyük tərən-
nümə layiq abidə insan idi Turan mələyimiz! 

Yaşadığını da ona görə yaşayırdı ki, atasının, qar-
daşının dünyada tökülüb qalan gərəkli işlərinə, heç ol-
mazsa, bir ömür müddətincə xidmət eliyə bilsin. 

Yoxsa, nə varmış gözəlliyi ilə bərabər dadı, tamı 
qaçmış bu vəfasız dünyada?! 

Həzrəti-Məhəmmədin özündən sonra qalan tək övladı 
Fatimətül-Zəhra idi. Planetin o boyda nəhənginin ağır-
dan-ağır hüznü ilə baş-başa nələr çəkdi bu qız övladı!.. 

Hüseyn Cavidin də özündən sonra sağ qalan yeganə 
övladı Turan mələyi idi. Onu necə məşəqqətli zəhmət 
gözləyirdi. Cavid ata qızını həkim görmək istəmişdi - ilk 
gəncliyindən zəifliyini göstərən gözünə çarə etsin bəlkə! 

Cavidin hər misrası bir göz nuru idi 
Turan mələyi, sözün həqiqi mənasında, bu əbədiyyət 

nurunun loğmanı oldu! Onu fərdən düşməyə qoymadı. 
Deməli, Turan mələyi, əslində, atasının arzusunu 

birə-beş qat çiçəkləndirməyi bacardı. 
Ata ruhunun qonşuluğuna üzüağ getməyi bacarmış 

Turan mələyinin nə dərdi?! 
Fatimətül-Zəhra və Turan mələyi iki nəhəng atanın 

iki mələk qızı! Nə qədər tale bənzərlikləri var!.. 

Bir səngiməz ağrısı olub Turan ellərinin: soyunu bir 
yerdə və o tarixi torpaqlar üzərində qurulmuş bir cənnət 
məkanda yenidən görmək! 

Bu işıqlı qayə yüzilliklər boyu necə amansız sərt qa-
yalara çırpılaraq parçalanıb. 

Yenidən bir də toparlanıb bütövləşməyə niyyətlənib... 
Bir də... Bir də... Turan sevdası beləcə nə zamandı yol-
larda... 

Turan Cavid deyəndə, o qızıl qayə rüzgarında dalğa-
lanan bu mübarək bayraq gələrdi xəyalımıza... 

Goru nurla dolsun! 

Cəlil Vəzirov 
 
 

ULU CAVİDİN SON YADİGARI 
 
 
Ayrılığın sonu varmış... Turan xanım öz ölümü ilə 

bu “səadətə” qovuşdu 
2003-cü ilin son akkordları vurulurdu. Dekabr ayının 

27-si idi. Həyat yoldaşımla birlikdə Turan xanım Cavi-
din iş yerinə getmişdik. Hüseyn Cavidin ev muzeyinə. 
Səhər saat 11-dən keçmişdi. Ancaq Turan xanım hələ də 
işə çıxmamışdı. Bir qədər gözləməli olduq. Bir azdan 
gəlib çıxdı. Öncədən deyim ki, Turan xanım İncəsənət 
İnstitutunda mənə Azərbaycan teatr tarixindən dərs de-
mişdi. Elə o vaxtlardan da aramızda isti münasibətlər ya-
ranmışdı. Düzünü deyim bir neçə ildi ki, Turan xanımı 
görmürdüm. Və bu illər ərzində onun sevimli siması 
necə dəyişilmişdi. Qocalığa doğru gedirdi. Təbii ki, 
amansız repressiya illəri, o illərin müdhiş təqibləri, hədə-
qorxular, kimsəsizlik büsbütün göstərirdi.  

Yaman qocalmışdı ulu Cavidin ulu övladı, son yadi-
garı, yaman. Yaş da gəlib 80-ə çatmışdı. Zülmətlə dolu 
kor olmuş qara illər hələ cavan ikən Turan xanımın saç-
larını bəyazlaşdırmışdı. Ata dərdi, qardaş dərdi, ana 
dərdi... bu dərdlər, bu ələmlər bütün ömrü boyu onu da-
ban-daban izləyib. Turan xanımın həyatının soyuğu, 
şaxtası istisindən çox olub. Bütün bu mənəvi ağrılara Ca-
vid qızı mərdanəliklə sinə gərib. Əyilməyib, sınmayıb. 
Cavid ocağının yeganə çıraq yandıranı olub. Və əbədi 
Cavidin deyimləri: “Yüksələn məhv olur, fəqət enməz, 
nurihəq daima yanar, sönməz”! onun həyat kredosu 
olub. Belə yaşayıb, belə ömür edib Turan xanım.  

İdrakı sönmüş başçılar, təlim edən axsaqlar, qəlbi ya-
maqlı iblislər Cavidlər ailəsinə göz verib, işıq vermə-
yiblər. Fəqət, o nadanlar, milli təəssübkeşlikdən uzaq 
olanlar bir məsələni unudublar ki, Cavidlər onsuz da 
işıqdırlar, əbədidirlər.  

27 dekabr 2003-cü il. Bakı şəhəri. Heç bir zaman ağlı-
ma belə gəlməzdi ki, bu mənim gözəl müəlliməm, xati-
rini dünyalar qədər istədiyim Turan xanımla son 
görüşümdür. Və üstündən 8 ay 16 gün keçəcək; bu 
böyük şəxsiyyətin işıqlı gözləri əbədi yumulacaqdır. Eh, 
sənə nə deyim, fani dünya?! 

Həmin gün nə qədər şirin söhbətlər etdik, nə qədər 
acılı-göynəmli xatirələr dilə gəldi. Bizim Vəzirovlar 
nəsli də 37-nin çox acısını dadmışdır. 

Həmişə qaş-qabaqlı görünən (bu hal təmkinindən irəli 
gəlirdi) ümumiyyətlə, az danışan, müsahibini diqqətlə 
dinləyən Turan xanım nədənsə çox şən görünürdü. 
Eşidəndə ki, Naxçıvan teatrı “Afət”i tamaşaya hazır-
layır, çox məmnun qaldı. Dedi ki, “Afət” Naxçıvan te-
atrında ilk dəfədir ki, tamaşaya qoyulur və bunu da əlavə 
etdi ki, son illər Naxçıvan teatrı tez-tez Cavid ya-
radıcılığına müraciət edir. Naxçıvan teatrının baş rejis-
soru, xalq artisti Kamran Quliyevdən razılığını bildirdi. 
Sevinclə dedi ki, “Topal Teymur”u və “İblis”i görməsəm 
də, xoş soraqlarını eşitmişəm, mətbuatdan oxumuşam. 
İnşallah, “Afət”` də hazırlansın, gəlib üçünə də baxaca-
ğam. Bu sözləri necə də sevinc hisslərilə deyirdi Turan 
xanım. 

Amansız ölüm imkan vermədi ki, gəlib Naxçıvan te-
atrında atasının yadigarlarına baxsın. Amansız və qəfil 
ölüm Turan xanımın işıqlı işlərini yarımçıq qoydu. On-
suz da çox işlər görmüşdü. Hörmətli akademik Bəkir 
Nəbiyevin sözü olmasın: “Turan xanım böyük bir aka-

demiyanın görmədiyi işləri tək başına görmüşdü”. Necə 
də dəqiq ifadədir, necə də yerində deyilmiş qiymətli 
sözdür.  

Bu bir həqiqətdir ki, Turan xanım Cavid böyük işlər 
gördü, ölməz Cavidin bütün külliyyatını toplayıb çap et-
dirdi, yenidən xalqa tanıtdırdı. Və həmişə də qürurla, 
şəstlə deyirdi ki, Hüseyn Cavidə bəraəti Heydər Əliyev 
verib. Onun tarixi xidmətləri əbədidir. Həmin gün tez-
tez xatırlayırdı Heydər Əliyevi. Dönə-dönə deyirdi ki, 
Heydər Əliyev olmasaydı, Cavid də yada düşməyəcəkdi. 
Uzaq Sibir torpağından atamın cənazəsinin qalıqlarını 
gətirdi, anadan olmasının 100 illiyi haqqında xüsusi 
qərar verdi, Bakıda, Naxçıvanda ev muzeylərini açdırdı. 
Cavidlər üçün möhtəşəm məqbərə tikdirdi. Bakının 
görməli yerində abidəsini ucaltdı. Və müdrik şəxsiyyət 
Heydər Əliyev uca kürsülərdən dəfələrlə dedi ki, Cavi-
din əsərləri xalqımızın milli sərvətidir. Cavidə qayıdış, 
xalqa qayıdışdır.  

81 il ömür yaşadı və bu işıqlı həyat Azərbaycan mə-
dəniyyətinə, mənəviyyatına, milli teatrın təbliğinə, şöh-
rətlənməsinə xərcləndi. Bütün ömrü boyu axtarışlarla 
dolu, gecəsini-gündüzünə qatdı, Azərbaycan Teatr mu-
zeyinə başçılıq etdi, Cavidin ev muzeyini yaratdı. Əziy-
yətlə, əzabla və özü demişkən, Heydər Əliyev olma-
saydı, Cavidin ev muzeyi də olmayacaqdı.  

Cavidin bədxahlarına qarşı həmişə mübarizə apardı, 
Cavid sözü qarşısında onları, bu “əbədi mığmığaları” 
(Rəsul Rza) diz çökdürdü. Bir sağlam məntiqi onlara ba-
şa saldı ki, Cavid sözü, Cavid idrakı, Cavid pyesləri 
əbədi işıqdır, nurdur, günəşdir. Və illər keçdi, fəsillər do-
landı Cavid yenidən parladı, pyesləri səhnəmizin zinə-
tinə çevrildi. Səhnəmizə “İblis”, “Səyavuş”, “Topal Tey-
mur” gəldi, “Şeyx Sənan”, “Xəyyam”, “Afət”, “Knyaz” 

gəldi. Qədim Naxçıvan torpağında, Cavidin vətənində 
Cavid Poeziya teatrı yarandı. Cavidli günlər pərvəriş 
tapdı. Doğulan çocuqlara Cavid adları qoyuldu. Cavid 
yaradıcılığı xalqın milli qan yaddaşına çevrildi. “Mən 
gözəllərdə gözəl ruh araram, ruhi düşkünləri çirkin sana-
ram” bu müdrik kəlamları xeyli illər bundan öncə ulu 
Cavid söyləmişdi.” Bir göyərçin əsir etdi qartalı, gö-
zəllik naminə, sevgi naminə”. Bu ulu sözlər də Cavidin-
dir.  

Ulu Cavidin vəfalı, sədaqətli ömür-gün yoldaşı Miş-
kinaz xanım xatirələrində deyir ki, Cavid güllərin içəri-
sində həmişə bahar gülünü daha çox sevərdi və həmişə 
də gül ətri alardı. Buna görə də Cavidin, Ərtoğrolun, Tu-
ran xanımın əsərlərindən həmişə bahar rahiyəsinin xoş 
ətri gəlir. Budur ölməzlik, budur həmişəyaşarlıq. Dünya 
durduqca cavidlər də yaşayacaqlar. Ölməz Mikayıl 
Müşfiq demişkən: “Cavid yaradıcılığı açarı qeyb olmuş 
xəzinədir”. Bu xəzinədə nələr yoxdur: gözəllik və ülviy-
yət, məhəbbət və şərafət, bəşəri ideyalar, ali insanlıq 
təntənəsi... 

Turan xanım bütün ömrü ülvi istəklərlə yaşayıb: xe-
yirxahlıq, kimsəsizlərə əl uzatmaq, milli-mədəni sərvət-
ləri qorumaq və xalqa çatdırmaq. Bu yanarlı xidmətlər 
Turan xanımın əbədi kredosu olub. Gözəl arzularıyla, 
ülvi diləkləriylə, yüksək əxlaqi-etik keyfiyyətilə, estetik 
amallarıyla, bəşəri fikirləriylə xalqa yanarlı xidmətlər 
göstərib. Elmi adı olmasa da, yüksək elmi xidmətləri çox 
olub. Doktorluq titulu olmasa da, onlarla elmlər dokto-
rundan çox işlər görüb. Budur vətənə, xalqa yanarlı xid-
mət.  

Bu gün göy qübbəsinin altında yoxdur Turan xanım. 
Nə qədər göynəmli, nə qədər acılı bir ifadə. Yoxdur Tu-
ran xanım, ancaq əbədi olaraq yaddaşlara köçdü, sadəcə 

dünyasını dəyişdi. Bu dünyada nə qədər əzab-əziyyətlərə 
düçar oldu, nə qədər təqiblərə sinə girdi, kimsəsizlik ki-
mi acı bir dərman daimi həbi oldu. Yenə də mübarizli-
yindən, Cavidliyindən dönmədi. Cavid kimi, ər qızı ər 
kimi yüksəldi. Sonsuzluğa doğru getdi. Ulu Cavid de-
mişkən: “Ölüm var ki, ölümdən də zəhərli”. Ölümü 
həyat qədər dəyərli oldu Turan xanım Cavidin. Və şirin 
nağıla çevrildi.  

Bir xəzanlı, yağışlı payız günündə 1923-cü ilin okt-
yabr ayının 2-də Cavidlər ailəsində dünyaya göz açdı 
Turan xanım. Hüseyn Cavid və Mişkinaz xanımın 
tərbiyəsi altında böyüdü. 37-nin amansız repressiyası 
Cavidlər ailəsinə göz verib işıq vermədi. Ulu Cavid 
sürgünə məhkum edildi. Ailədən xəbərsiz-ətərsiz zavallı 
Ərtoğrol 24 yaşında Naxçıvanda dünyasını dəyişdi. 
1941-ci ilin dekabr ayının 5-də uzaq, şaxtalı Sibirdə Ca-
vid dünyasını dəyişdi.1976-cı ilin bir xəzanlı payız 
günündə Mişkinaz xanım Bakıda dünyasını dəyişdi. Nə 
qədər ələmlərə, acı kədərlərə düçar oldu zavallı Turan 
xanım. Və bir gün acı ruzigar, ölüm adlı kabus Turan 
xanımın da kimsəsiz qapısını döydü. Yaman döydü. Ca-
vidlərin son yadigarını da əlimizdən aldı. Cavidlərsiz 
qaldı Azərbaycan. Ulu Cavidlərin son nəğməsi də beləcə 
əlimizdən getdi.  

Bu da qoca dünyanın vəfasızlığı, bizlərə göstərdiyi 
acı göz yaşları.  

2004-cü ilin sentyabr ayının 12-də bazar günü, ya-
narlı, istiqanlı, vəfalı, sədaqətli bir işıqlı ziyalının-Cavi-
din son nəğməsi, son yadigarı-Turan xanımın gözəl 
hisslərlə, ülvi arzularla döyünən ürəyi əbədilik dayandı. 
Və öz vəsiyyətiylə Naxçıvanda-atasının, anasının vətə-
nində torpağa tapşırıldı.  

Birləşdilər Cavidlər, uzun ayrılıqdan sonra. İndi bu 
möhtəşəm Cavidlər kompleksində Turan xanım tək de-
yil: atası Hüseyn Cavidlə, anası Mişkinaz xanımla, sev-
gili qardaşı Ərtoğrolla bir yerdə-qədim “Əlixan” 
məhəlləsində uyuyur.  

Sən demə, ayrılığın sonu varmış, sən demə nə vaxtsa 
doğmalar bir-biriləri ilə qovuşarmış. Necə ki, Cavidlər 
qovuşdular bir-biriləri ilə.  

Tanrının qismətinə bax, ilahi. Uzun məşəqqətli 
ayrılıqdan sonra doğmalar bir-birinə qovuşdu. Və indi 
Cavidlər kompleksi naxçıvanlıların əsl ziyarətgah yerinə 
çevrildi.  

Əlvida, yanarlı Turan xanım, əlvida, əbədi Turan 
xanım. Əlvida! 

Enver Uzun  

EBEDİ TURAN 
 
İnsanlar var kısa ömürlü olmasına rağmen ebedi bir 

sevgi bırakır gider, insan var uzun ömrüne rağmen ancak 
geride nefret edenler bırakır. Bedenen ebedi yaşamak 
olası değil elbet ancak manevi olarak ebedi yaşamak ya 
da yaşayamamak insanın elindedir. Bu satırlarımıza ko-
nu olan coğrafi bakımdan uzak bir diyarda, manen kal-
bimizin içerisinde taht kurmuş olan değerli insan, aziz 
Türk büyüğü dostum Turan Cavidin acı haberini teessüf-
le almış olmamdır.  

Kendilerin 1993 yılında tanıma şerefini elde ettiğim 
bu değerli insan gecen on bir yıllık kısa bir sürede 
Türkçülük və ideal adına şahsımda unutulması olanaksız 
derin izler bırakmıştır. O, ağırbaşlılığı, gururlu bakışı, 
sevecenliği ve şefkati ile tam bir Osmanlı han hanıme-
fendisiydi. Kolay değil, o Türkçülük ve ideali uğrunda 
taviz vermektense severek ölümü göze alabilen ve bu ne-
denle 1937’li yıllarda içerisindeki Türklük ateşinin 
sönmesi için Sibirya’nın insanın kanını donduran soğu-
ğunda yaşamaya mecbur edilen ancak bu ateşin sönme-
mesi için her çileye katlanmış olan büyük Türk mütefek-
kiri, Azerbaycan’ın görkemli şair ve dramaturgu Hüse-
yin Cavid Efendi’nin kızıydı.  

Kendisi babasının ülkü ve idealvarisi olup, ona layık 
olabilmek için elinden geleni yaparak babasına layık 
gerçek türk kızı olduğunu gösterdi. O, Azerbaycan’ın 
Fatma Bacısı, Helide Edebi idi. Sessiz akıp giden bir bir 
çağlayan gibiydi.Küçük yaşlarından itibaren sadece 
Türk olmanın haklı gururunu yaşamak için yıllardır çek-

tiği acılar, zülümler bile onu bu şerefli yoldan döndüre-
memiştir.  

Azerbaycan’da olduğum zamanlarda daima kapısını 
çaldığım, ekmeğini yediğim bir ablam olarak bana şöyle 
derdi: “Biz Türklüğün şerefi için bu çilelere katlandık. 
Babam bu yolda öldü. Ailem ve ben bunun için bunca 
çileleri çektik. Şükürler olsun ki babamın ideallerine sa-
hip çıktık. Ona göre de benim evime ancak üzerinde 
Türk kelimesi yazan eşyalar, Türk olduğunun gururunu 
yaşayan insanlar girebilir.” 

Her zaman yılların azabının nurlandığı yüzüne bakar-
ken O’nun simasında Türk olmanın gururunu doyasıya 
yaşadım ve gururlandım. Ondan ilerlemiş yaşıma rağ-
men çok amma çok şey öğrendim.  

Bu saygıdeğer insan 2 Ekim 1923 de doğdu ve 12 
Eylül 2005 yılında rahmete göçtü. Pek çok acıya ve da-
yanılmaz yokluğa rağmen iyi bir eğitimi aldı. 1953-1962 
yılları arasında Az.Dev. Tiyatrosu Müze arşivinde işe 
başladı. 1968 yılında Azerbaycan Devlet Tiyatro Müze-
si’ne müdür atandı. Ancak bunlar Turan Hanım için o 
kadar da önemli değildi. O’nun asıl amacı babası Hüse-
yin Cavid adına bir müze oluşturmak, her şeyden değerli 
gördüğü babasına və aile bireylerine ait değerli eserleri 
bir yere toplayarak koruma altına almaktı.  

Neticede 1991 yılında bu arzusuna kavuştu ve Elyaz-
malar Enstitüsü’nün olduğu binada “Hüseyn Cavid 
Müzesi” açıldı. Müzenin müdürlüğüne de Turan Ha-
nım’ın kendisi getirildi. Kısa zamanda müze restore edi-
lerek bu yıl başlarında Azerbaycan Cumhurbaşkanı Hay-
dar Aliyev tarafından açıldı. Müze Akademik bir kimli-
ğe sokularak akademik çalışmaların yapıldığı bir merke-
ze dönüştürüldü. Şu anda bu müzede 5-6 araştırmacı 

Hüseyin Cavid’in Ededi Şahsiyetini araştırmak için aka-
demik çalışma yürütmekdedir.  

En son bir ay önce Turan hanım ile vidalaşmak için 
Hüseyin Cavid’in kendi evinden ayrılırken her zamankı 
gibi Turan Hanım’ın arkamdan yaşlı gözlerle su döküşü-
nü son kez hüzünle seyrettim. Seni ebedi unutmaya-
cağım, aziz insan, Cavid'in son hatırası, değerli ablam, 
nur yüzünün hayaliyle teselli bulacağım. Allah rahmet 
eylesin, kabrin nur dolsun.  

 
Evet, güzel meleğim! Her sefa elemle biter: 
Bu bir latifeyi-kudret, bu bir hakikattir.  

Fəridə İbrahimqızı  
 

 
SƏDAQƏT VƏ MÖHNƏT DOLU  

SƏBRLİ ÖMÜR 
 
 
Bizlər Turan xanımı ilk öncə Cəfər Cabbarlı adına 

Azərbaycan Dövlət Teatr Muzeyinin direktoru kimi 
tanımışdıq. Onun haqqında qeyri-ixtiyari surətdə yara-
nan ilk rəy – alicənab və ziyalı insanın, qeyrətli və cəfa-
keş vətəndaşın, şərəfli və ismətli xanımın doğura biləcə-
yi ən xoş təəssüratdan başqa bir şey deyildi. Özünü tam 
mənada peşəsinə və vəzifəsinə həsr etmiş, ciddiyyətlə 
dolu bu insan eyni zamanda həmin ciddiliyi ilə bərabər 
çox zərif, nəzakətli, mülayim və həyatsevər bir xanım 
idi. Onun, sanki diplomatik rəsmiyyəti xatırladan səliqə-
li, təmkinli, yüksək etik normalara uyğun davranışı, eyni 
zamanda onun nəvazişi, mehribanlığı və ecazkar cazibə-
si ilə qarışaraq özünəməxsus qəribə bir gözəllik meyda-
na gətirmişdi. Maraqlısı odur ki, Turan xanım bütün bu 
hissləri olduqca müvazinətli şəkildə, səbr və hətta 
“qənaətlə”, kübar fitrətindən irəli gələn bir mötədilliklə 
təzahür etdirirdi! Sanki ümumbəşəri etika qaydalarına 
xəyanət etməməyə and içmiş kimi görünən, sükuta 
danışmaqdan daha meyilli olan bu qadın, həmin qayda-
lara hər bir ekstremal şəraitdə sədaqətli qalaraq heç za-
man səsini bir kimsənin üzərinə ucaltmadı, heç zaman 
kobud ifadə işlətmədi; hər bir ülvi işə özündə cəsarət tap-
mağa qadir olmasıyla bərabər, təkcə qəlblərə toxunmaq 
üçün özündə cəsarət tapa bilmədi. Zəmanəsinin ən çox 
məzlumiyyətə uğramış ailələrindən olan Cavid-Rasi-
zadələrin sonuncusu –Turan xanım cəmiyyət içində 

nəinki heç vaxt məzlumiyyətini büruzə vermədi, hətta 
əksinə özünü mətanətlə, vüqarla, atasına və nəslinə ya-
raşan ləyaqətlə apardı, bəlkə də bununla bu sülalənin və 
şəxsən Hüseyn Cavidin mənəvi əzəmətini, dönməzliyini 
və ölməzliyini nümayiş etdirdi. Bütün bunları tədricən 
daha artıq müşahidə etmək bizim üçün atası Hüseyn Ca-
vidin Ev Muzeyində onun rəhbərliyi altında işləyərkən 
daha artıq dərəcədə mümkün və müyəssər oldu. Onu 
müəssisə müdirindən daha çox bir müəllim, böyük və 
müdrik yoldaş və ən yaxın insan kimi mənimsəmək daha 
rahat görünürdü. Onun üstü rəsmi soyuq nəzakətlə örtülü 
səmimi istiqanlılığı, gözəgörünməz qayğıkeşliyi, yüksək 
insanpərvər diqqəti insanı valeh edir savadından və 
dərrakə gücündən asılı olmayaraq hər kimsəni ona sevgi 
bağları ilə bağlayırdı. Həyatını cəmiyyətə, insanlara, ic-
timai hədəflərə, ülvi amallara həsr etmiş bu insanı əsl 
mənada altruizm və humanizm nümunəsi hesab etmək 
olardı. Yaşadığı cəmiyyətdən ailəsinə, sonralar isə bir-
başa özünə sarı yönələn amansız və ədalətsiz münasibə-
tə, təsəvvüredilməz mənəvi əziyyət və zülmlərə məruz 
qalmağına baxmayaraq bunun cavabında tam iradəli su-
rətdə atasının vəsf etdiyi, özünün də qəlbində bəsləyərək 
gizlətdiyi insani-ilahi ideala vəfalı qalması həqiqi 
qəhrəmanlıq idi! Bütün ömrü boyu H.Cavidi tərənnüm 
etməkdən usanmamış və xüsusi ilə həyatının son hissə-
sində Hüseyn Cavidin Ev Muzeyinin səlahiyyəti və im-
kanları çərçivəsində H.Cavidi daha ciddi tədqiq və təbliğ 
etmək imkanı bulmuş vəfalı qız-övlad özünün qeyrəti və 
qüdrəti hesabına yorulmadan çalışdı-çarpışdı, son nəfəsə 
qədər yazdı-yaratdı, alovlu sevdasından əl çəkmədi – 
H.Cavid irsini ilkin variantına qaytarmaqla yenidən 
tərtib edib təkrar nəşrinə nail oldu, ədəbi tənqidin “ca-
vidşünaslıq” şaxəsinə əhəmiyyətli təkan verdi. Təsadüfi 

deyil ki, o, ən rahat və məhsuldar günlərini Heydər Əli-
yevin artıq müstəqilləşmiş respublikanın rəhbərliyinə 
qayıdışından sonrakı illərinin içində yaşadı. Yeni Əliyev 
istiqlalı dövründə ona iftixar gətirən ictimai amillərdən 
biri də o idi ki, yaşadığı müstəqil dövlətin hökumətinə 
Cavidin böyük qardaşının nəvəsi Rasizadə familiyasını 
daşıyan bir ziyalı başçılıq etdi. Artıq cəmiyyət bu nəcib 
nəslin himayəsinə möhtac olduğunu anlamağa başladı... 
Əyilməzliyi və sarsılmazlığı ilə Maksim Qorkinin Dan-
kosunu xatırladan bu incə, məlahətli xanım ömrünün so-
nuna kimi görkəmli alim Turan Cavid kimi tanınmağı 
deyil, məhz özünə ali şərəf bildiyi “Cavidin qızı” 
məqamında qalmağı üstün gördü və yaşlı vaxtlarınadək 
ata üzünə həsrət, onun məhəbbətinə tamarzı qalan körpə 
uşaq kövrəkliyini özündən qaçırtmağı bacarmadı. De-
mək, Turan xanımda öz atası: filosof-dramaturq, maarif-
çi və müəllim Hüseyn Molla Abdulla oğlu Rasizadə-Ca-
vidə qarşı yaranmış pərəstişkar eşqi onun insan təbiəti 
üçün səciyyəvi olan şəxsi müstəqillik həvəsinə, özünü 
təsbit arzusuna, tanınmaq istəyinə, qalib gəldi; demək 
olar ki, o ömürlük olaraq atasının əsarətində qalmağı 
hürriyyətdə yaşamaqdan üstün bildi. O, həmişə öz adı ilə 
deyil atasının adı ilə yaşamışdı və həmin adla öldü, 
yalnız indi o öz adı ilə yaşamağa başlayır! Mərhəmətli 
Allah onu Öz rəhmətindən kənarda qoymasın! 

Flora Xəlilzadə 

 
VİDA SÖZÜ 

CAVİD ƏMANƏTİ 
 
 
Çətin və mənalı bir ömür yaşadı Turan Cavid. Zərif 

çiyinlərini ağır bir yükün altına verərək dövrün, zamanın 
repressiyalarına, işgəncələrinə mərdliklə sinə gərdi. O 
dövrdə hər fəzlə xəyanətin, nadanlığın, namərdliyin 
sifətlərini gördü. Yaşadı, varlığında əmanət kimi sax-
ladığı ruhun-böyük Cavidin nəfəsini, arzularını, istəyini 
qorudu. Qorudu ki, Sibir çöllərində, buzlu torpaqlarda 
donmuş sümüklərinin bir vətən oğlunun şücaəti, qeyrəti 
nəticəsində doğma yurda gətirilməsini, doğulduğu torpa-
ğa tapşırılmasını gözləri ilə görsün. Başının üstündən 
ötən daşları, ürəyinin içindən keçən ağrıları bilə-bilə 
görmədi. Dərdləri çəkə-çəkə inildəmədi, böyüklük və 
dözüm göstərdi. Yaşadı ki, ata əmanəti olan Mişkinaz 
xanımın öz ərinə qovuşduğunu, nakam Ərtoğrolun ailə-
yə qayıdışını görsün. Yaşadı ki, el-el, oba-oba, qapı-qapı 
dərvişi-libas olub, Hüseyn Cavidin əsərlərini misra-mis-
ra toplayıb bir yerə yığsın. Çalışdı, işlədi, öz əmək haqqı 
ilə atasının halal əsərlərini hansısa dəllalın əlindən pul 
ilə ala bilsin. 

Böyük bir fədakarlıqla heç kəsin yaşamadığı bir 
səadət içində çırpındı Turan Cavid. Dünyanın hər cür 
nemətinə, mükafatına, təltifinə layiq olsa da belə, əslində 
xoşbəxt deyildi Turan Cavid. O, qollu-budaqlı nəhəng 
bir ağacın qurudulmuş qanadları arasında son yarpaq idi. 
Və bu yarpağın vahiməsindən, qəzəbindən, hayqırtısın-
dan, üsyanından qorxaraq bir əlibaltalı o ağaca yaxın 

düşə bilmədi. Bütün bu baş verənlərin acığına isə ağacın 
kökləri torpağın dərinliklərinə işlədi. Xalqımızın qüd-
rətli oğlu, Ümummilli liderimiz Heydər Əliyevin qətiy-
yəti nəticəsində bu pöhrənin bir ucu Naxçıvanda Ca-
vidlər məqbərəsi adı ilə yenidən dünyamıza göründü. 
Daşları da, şəbəkəli pəncərələri də, parlayan rəngləri də 
Cavid poeziyasının misraları kimi əbədiyaşarlıqdan xə-
bər verdi. Bu, Cavid dərgahı idi. Onu sevənlər bu 
məqbərəyə gələr, ehtiramla təzim edər, üçlərin ruhuna 
dualar oxuyar, bu abidəni ucaldan İnsana minnətdarlıq-
larını bildirərlər. 

Turan Cavid Azərbaycanın ilk teatrşünas qadınların-
dan biri idi. Onun bu sahədə tədqiqatları, xidmətləri çox-
dur. Ən önəmlisi odur ki, bu fədakar və cəfakeş xanım 
böyük Azərbaycan şairi və dramaturqu Hüseyn Cavidin 
bizlərə etibar etdiyi son əmanəti idi. Onu hamımız sevir-
dik. Təkcə ona görə yox ki, Cavid varlığının bir parçası-
na dönmüş bu xilqət bütün ömrü boyu unudulmaz şairin 
irsinin bir yerə cəmləşməsinə, dövrün və insanların re-
daktəsinə məruz qalmış əsərlərinin yenidən nəşrinə nail 
olurdu. Həm də ona görə çox əziz idi ki, Turan Cavid 
böyük vətəndaş, içində milli təəssübkeşliyi, qeyrəti olan 
zərif, ancaq çox hünərli bir xanım idi. 

1937-ci ilin repressiyaları onun həyatından bütün 
əzizlərini apardı. Anası Mişkinaz xanımın həmdərdinə 
çevrildi. Onun dərdlərinə şərik çıxaraq qəmini böldü. 
Lakin hamıdan fərqli olaraq, o qətiyyətlə inanırdı ki, Ca-
vid qayıdacaq. Bütün varlığı vətənin, torpağın eşqi ilə 
döyünən, böyük türk millətinin həmrəyliyi, birliyi na-
minə üsyankarlıqla ədəbi mübarizə aparan və bunu tarixi 
dramlarında dərin məhəbbətlə qələmə alan nəhəng söz 
və qələm sahibinin hələm-hələm öldürmək mümkün ol-
sun. Cavidi cismən sıradan çıxarmaq olardı və bu, baş 

verdi də. Amma onun ideyalarının, arzularının, üstündən 
qara xətt çəkmək mümkün olmadı. 

Tələbəlikdən gözlərimdən çəkilməyən bir mənzərəni 
heç unuda bilmirəm. Milli Dram Teatrında böyük Cavi-
din “Xəyyam” pyesinin tamaşası gedirdi. Mişkinaz xa-
nım da, Turan Cavid də ön sırada əyləşmişdilər. O xiffət-
li baxışlardakı sevinc, həsrət dolu göz yaşları nələr söy-
ləmirdi? Bizi əzən, incidən o zamanlar Cavidin məza-
rının qara müəmması idi. Amma indi içimizdə bir qürur, 
təsəlli duyuruq ki, hər şey öz axarına düşdü. Turan Cavid 
də o üçlərin goruşünə getdi. Hüseyn Cavid yazırdı: 

 
Həzz etmədim firqədən, cəmiyyətdən, 
Zövq alamam hərbdən, siyasətdən. 
Bir şey duymam fəlsəfədən, hikmətdən  
Bənim ruhum gözəllikdir, sevgidir. 

 
Bu gözəlliyin, bu sevginin ən zərif və cazibəli çiçəyi. 

Turan Cavid idi. 81 il qarlı qışı, çiçəkli baharı yola salan 
Cavid əmanəti bu payız sanki yoruldu. Doğmalarına qo-
vuşmaq həsrəti ilə dünyasını dəyişdi. Üç gündür ki, Tu-
ran Cavid mübarək bir səfərin yolçusudur. Naxçıvanda 
Cavidlər məqbərəsində doğmalarının vüsalına qovuşub. 
Ruhun şad olsun, böyük Cavid! Yerin behiştlik olsun, 
Mişkinaz xanım! Qəbrin nurla dolsun, Turan Cavid! 

Bəhruz Axundov  

 
TURAN CAVİDİ XATIRLARKƏN 

 
 
Hələ kiçik yaşlarından kitab oxumağın həvəskarıyam. 

Kitab mütaliə etmədiyim gün elə bil nəsə itirirəm. 
Məndə bu həvəsi atam yaradıb. Evimizdə onun zəngin 
kitabxanası vardı. Bu kitabların əksəriyyəti əski əlifba 
(ərəb qrafikası), bir qismi isə latın qrafikası ilə nəşr edil-
mişdir. Atam həmin əlifbaları mənə öyrətdiyindən Fir-
dovsinin, Nizami Gəncəvinin, Füzulinin, Vaqifin əsərlə-
rini sevə-sevə oxumuşam. Onu da deyim ki, dünya klas-
siklərindən Şekspirin, Servantesin, Şillerin, Hüqonun, 
Bayronun da əsərləri atamın kitab rəflərində tez-tez oxu-
duğum kitablardan idi. Böyük rus yazıçıları Tolstoyun, 
Dostoyevskinin və Puşkinin əsərləri xalq ruhunda yazıl-
dığından atam bizə - öz övladlarına oxumağı məsləhət 
görər və biz bu mütaliədən mənəvi ləzzət alardıq. 
Atamın kitab rəfində nazik cildli bir neçə kitab vardı ki, 
onları xüsusi məhəbbətlə bizə təqdim edərdi. Bu kitablar 
böyük şairimiz Hüseyn Cavidin “Peyğəmbər” (1922-
1923), “İblis” (1924), “Topal Teymur” (1926), “Uçu-
rum” (1926) və “Səyavuş” (1934) əsərləri idi. Görkəmli 
şair-dramaturq Hüseyn Cavid 1937-ci ildə həbs edilərək 
sürgün ediləndən sonra atam bu kitabları gizlədərək sax-
lamışdır. 1956-cı ildə böyük Cavidə bəraət veriləndən 
sonra həmin kitablar yenidən kitabxanamızın bəzəyi idi. 
Yaxşı xatirimdədir. Sonralar atam həmin kitablardan bir 
neçəsini yaxın qohumu Hüseyn Cavid əsərlərinin təbli-
ğatçısı və şeirlərinin çoxunu əzbər bilən, gözəl ədəbiyyat 
bilicisi Rauf Bektaşiyə bağışlamışdır. 

Atam Hüseyn Cavidin əsərlərinin vurğunu idi. 1956-
cı ildə Hüseyn Cavidə bəraət veriləndən sonrakı illərdə 
də həmin kitabların birinin arasında o zamanın qəzetlə-
rindən kəsilib götürülmüş Hüseyn 

Cavidin şəkilləri və bir neçə şeir parçasını görmüş-
düm. 

1957-ci ildə atam məni Naxçıvan şəhərindəki “Böyük 
bağ” deyilən parkda yerləşən Naxçıvan Dövlət Dram Te-
atrında Hüseyn Cavidin yeni quruluşda tamaşaya qoyul-
muş “Şeyx Sənan” tamaşasına aparmışdı. Mən Naxçıvan 
Dövlət Musiqili Dram Teatrının aktyorlarının böyük Ca-
vidə olan məhəbbətlərinin həmin tamaşadakı rollarını 
necə həvəslə yaratdıqlarının şahidi oldum. 

1963-cü il idi. Bir gün atam işdən evə qayıdanda 
əlindəki sarı cildli bir kitabı mənə verib dedi ki, al oxu 
bu dahi şair- dramaturq Hüseyn Cavidin pyesləridir. 
Sonra yenə də Cavidin acınacaqlı həyatı və taleyi barədə 
mənə xeyli danışdı. Qeyd etdi ki, bu kitabda ilk dəfə ola-
raq “Xəyyam” pyesi çap olunub. Məndə Cavid ya-
radıcılığına çox böyük maraq oyandı və həmin pyesləri 
oxudum. 

Nəhayət, qismət elə gətirdi ki, 1981-ci ilin may ayın-
da məni 1970-ci ildən işlədiyim Naxçıvan Dövlət Tarix 
Muzeyindən Hüseyn Cavidin yeni təşkil olunmuş ev mu-
zeyinə direktor təyin etdilər. İyul ayında muzeyin ekspo-
zisiyasında aparılacaq tədqiqat işləri ilə əlaqədar bəzi 
materialları alıb gətirmək üçün Bakı şəhərinə ezam olun-
dum. Ezamiyyətdə olduğum vaxt Turan xanımın iş ye-
rinə gedib onunla tanış oldum. Turan xanım o vaxt Azər-
baycan Dövlət Teatr Muzeyinin direktoru idi. Ona içəri-
sinə “Şeyx Sənan” əsərindən illüstrasiya çəkdiyim və 
butafor üsulu ilə düzəltdiyim boşqabı bağışladım. Çox 

bəyəndi. İndi həmin boşqab Hüseyn Cavidin Bakıdakı 
ev muzeyinin fondunda saxlanılır. 

Həmin günün səhəri Turan xanımın yanına gələndə 
əlindəki “Kommunist” qəzetini mənə verib dedi ki, oxu, 
Cavidin 100 illiyinin keçirilməsi haqqında Mərkəzi Ko-
mitənin qərarıdır. Sonra həmin qəzetdən bir neçə nüsxə 
mənə verib dedi ki, muzeyin fondunda saxlarsan. Turan 
xanım bu qərarın verilməsinə çox sevinirdi. Ona görə ki, 
qərarda görüləcəyi nəzərdə tutulan bütün işlər öz əksini 
tapmışdı. Turan xanım sonralar həmişə deyərdi: “Bax-
mayaraq ki, 1956-cı ildə atama bəraət verildi, lakin mən 
əsl bəraəti xalqımızın ümummilli lideri Heydər Əliyevin 
Azərbaycana o zaman rəhbərlik etdiyi dövrdə - 1981-ci 
ilin iyul ayında Cavidin 100 illiyinin keçirilməsi ilə 
əlaqədar imzaladığı qərardan sonra hesab edirəm.” 

O vaxtdan başlayaraq mən Bakı şəhərinə tez-tez eza-
miyyətlərə gəlirdim. Muzeyin tərtibatı müəyyən səbəb-
lərə görə bir neçə il gecikdi. Turan xanım bizə çox 
köməklik edirdi. Cavidin əsərlərinin ilk nəşrlərini, 100-
dən artıq fotoşəkilləri, müxtəlif sənədləri və Hüseyn Ca-
vidin vaxtilə işlətdiyi, şəxsən ona məxsus ev əşyaların-
dan bir neçəsini muzeyimizə bağışladı. 

Sonralar da o, bizim üçün nəzərdə tutduğu hər hansı 
bir kitabı, jurnalı, qəzeti, proqram və afişanı, dəvət-
namələri, foto və sənədləri yığıb muzeyimizə göndərdi. 

Muzeyimizin ekspozisiya mövzu-tematik planını 
anamın yaxın qohumlarından olan dayısı oğlu, görkəmli 
teatr və kino xadimi, Azərbaycan teatrında öz dəst-xətti 
və məktəbi olan Rza Təhmasibin qızı teatrşünas Tamilla 
Təhmasib hazırlamışdır. Muzeydə tərtibat işləri aparılan 
vaxt Turan xanımla Tamilla Təhmasib bir neçə dəfə 
Naxçıvana gələrək işin gedişatı ilə tanış olmuş və bir 
övlad kimi, ailənin üzvü kimi lazım olan məsləhəti ver-

mişdir. O, hər bir kiçik işə, detala diqqətlə fikir verir, 
əlavə, qondarma işlərə etiraz edirdi. Mən sonralar da bu-
nun şahidi olurdum. 2000-ci ildə Naxçıvan Muxtar Res-
publikası Ali Məclis sədrinin qayğısı ilə muzeydə əsaslı 
surətdə təmir və bərpa işləri aparılırdı. Həmin ərəfədə 
Turan xanım mənə zəng vurub muzeyin tərtibatı kim 
tərəfindən tərtib ediləcəyi və ayrı-ayrı otaqlarda hansı 
eksponatların qoyulacağı ilə maraqlandı. Ona bildirdim 
ki, ekspozisiyanın tərtibatı muzey kollektivinin qüvvəsi 
ilə həyata keçiriləcək. Mənə dedi ki, təcili olaraq onun 
sxemini çək və mənə göndər. Mən ekspozisiyanın bi-
nasının sxemini çəkdim ayrı-ayrı otaqları göstərərək 
hansı eksponatların qoyulacağını göstərdim və bir 
nüsxəsini Turan xanıma göndərdim. Turan xanım bir 
neçə əlavə və dəyişikliklər etməklə bəyənmişdir. 

Muzeyin açılışından bir neçə il sonra yenə də Bakı 
şəhərində ezamiyyətdə idim. Turan xanımın iş otağında 
oturub söhbət edirdik. Dedim ki, bizim muzeydə bütün 
əlyazmaların, sənədlərin yalnız surətləridir, bir dənə də 
orijinal heç nə yoxdur. Bir neçə saniyə dinmədi, sonra 
asta-asta dedi ki, eybi yoxdur o da olar. Həmin günün 
səhəri Turan xanımın yanına gələndə stolun üzərində bir 
şagird dəftəri və zərf gördüm. Dəftəri götürüb baxanda 
Turan xanım bildirdi ki, “Knyaz” əsərinin əlyazmasıdır, 
sənə gətirmişəm. Zərfin içindəkilər də müxtəlif illərdə 
çəkilmiş fotoların əslidir. Bunların hamısını Naxçıvan 
Muzeyinə bağışlayıram. Sonra ayağa qalxıb otağındakı 
şkafı açaraq bir bağlama götürdü. Bağlamanın içərisində 
Cavidin stolüstü yazı dəsti və pensnesi (gözlüyü) var idi. 
Həmin gün sevincimin həddi-hüdudu yox idi. 

Təqvimdə Turan xanımın xüsusi qeyd etdiyi əlamət-
dar günlər var idi. Bu əlamətdar günlərin birində, Mişki-
naz xanımın doğum günündə Bakıda idim. Turan xanım 

məni də evlərinə dəvət etdi. Həmin gün professor Mehdi 
Məmmədov, Turan xanımın yaxın rəfiqəsi Pənah Qası-
movun qızı Nigar xanım, xalq rəssamı Tağı Tağıyev və 
həyat yoldaşı Həbibə Məmmədxanlı, teatrşünas Tamilla 
Təhmasib, Afət rolunun ifaçısı Hicran Mehbalıyeva, Tu-
ran xanımın ən çox sevdiyi və hörmət bəslədiyi qohumu 
Yılmaz Verdiyev və başqa qohumları da orada idi. 
Həmin günü heç vaxt unutmaram. Necə maraqlı söhbət-
lərin şahidi oldum. Bunun üçün özümü xoşbəxt sanıram. 

Və nəhayət, bir xatirəni xüsusilə qeyd edəcəyəm. Tu-
ran xanımın Naxçıvana son gəlişini. Mən əvvəldən axı-
radək 30 sentyabr 2003-cü il tarixindən 04 oktyabr 2003-
cü il tarixinədək o günlərin iştirakçısı olmuşam. 

2003-cü ilin sentyabr ayının axır günlərinin birində 
Turan xanım telefonda zəng edərək, “Naxçıvana gəli-
rəm” - dedi. Sentyabr ayının 30-da Azər Turanla gəl-
dilər. Məqbərədə əzizlərinin qəbrini ziyarətdən sonra 
muzeydə söhbət etdiyimiz vaxt dedim ki, Turan xanım, 
səhv etmirəmsə, oktyabrın 2-də sizin ad gününüzdür. 
Çox ciddi bir xəbərdarlıqla və ərklə bildirdi ki, bu sözü 
bir dəfə dedin, bir də ağzına gətirmə. Mən Bakıdan buna 
görə baş götürüb gəlmişəm. 

Oktyabrın 1-də Turan xanım mənə dedi ki, gecə sakit 
vaxtı gedəcəyik məqbərəyə. Həmin gün axşam Turan xa-
nım yaxın qohumu, Turan Cavid qadın mərkəzi, ictimai 
birliyinin sədri, həkim Sevda xanımgildəydik. Saat 8-də 
televizorda xəbərlər proqramı başlayan kimi ilk öncə 
Azərbaycan Respublikasının Prezidenti Heydər Əliye-
vin Turan Cavidin 80 illik yubileyi ilə əlaqədar təbrikini 
oxudular. Turan xanıma dedim ki, dünən mənə nöqsan 
tutdunuz, amma mümkün deyil, daha bunu gizlətmək ol-
maz. Gecə ilə xəbər verildi ki, ayın 2-də ev muzeydə Tu-
ran xanımın 80 illiyi ilə əlaqədar yubiley tədbiri olacaq, 

Sevda xanımgildə gecə saat 1130-dək söhbət etdik. Sonra 
məqbərəyə gəldik. (Bütün bunlar Turan xanımın arzusu 
ilə olurdu). Əvvəlcə mən sərdabəyə düşüb işıqları 
yandırdım. Sonra Turan xanımla Azər gəldilər. Gecənin 
qaranlığında sərdabə süd kimi işıqlı idi. Tam sakitlik 
hökm sürürdü. Bayırda yağan narın yağışın səsi hiss olu-
nurdu. Turan xanım çox sevinirdi. Saat 12-ni vurdu. 
Əqrəb birə doğru irəliləyəndə Turan xanım 80 illiyini 
əzizləri ilə birgə qeyd etdi. Çox maraqlı idi, sifətində 
qəribə bir fərəh sezilirdi. Onu ilk dəfə idi ki, bu vəziy-
yətdə görürdüm. Siması tamam dəyişmişdi. Deyərdim 
ki, Turan xanım ömrünün ən fərəhli gününü yaşayırdı. 
Azərlə mən sərdabədən çıxıb onu əzizləri ilə bir neçə 
dəqiqə tək qoyduq. Nə biləydi ki, az bir vaxtdan sonra 
həmişəlik olaraq onların yanına qayıdacaq. 

Həmin günün səhəri - oktyabrın 2-də Ali Məclis 
sədrinin iştirakı ilə muzeydə Turan Cavidin 80 illiyi ilə 
əlaqədar çox səmimi və maraqlı yubiley tədbiri keçirildi. 

Nurəngiz Gün 
 

GÖZƏLLİK TANRISININ YAVRUSU 
ÖLDÜ... 

(Oda) 
 

Badi-səba yelləri!  
Oh, Sərvlər!.. Küknarlar!..  
Sübhün neysan selləri, oy! 
Gözəllik Tanrısının 
yavrusu ölmüşdür!..  
Vıyıldayır  
pəncərdə-pərdədə bir xəfif  
Tərənnüm!.. 
Bir , kəhrəba işıltı... . 
Vəssalam. 

 
Oy, yoncalar!.. Ağaclar!..  
Yolun saçlarınızı 
Söz deyin… 
Pıçıldayın Cavidin 
Ən isti sözlərini, Onunçun! 

 
*** 

 
Rica edirəm, Səma, 
quşların diyarı! 
Çağır sən, qoy gəlsin, 
Yığışsın bütün quşlar,  
Şığısın Ana-quş! 
Qiyamət qoparsın, 

Onun axşam duasını  
Qoy Ana-quş oxusun!... 

 
*** 

 
Hayqırsın himn kimi,  
Fırtınalı küləklərdə  
qapı tıqqıltılarına  
qulaq, asıb… qarımış  
Atasız-anasız  
bir yalqız qız üçün! 

 
*** 

 
Ox, Allah! Tarixin  
çərxinə, sırtına bax!  
Bircə, ekşponatlığa  
yoxmuş bunun nər kişisi,  
37 qorxulu bəyaz qıza 
çiyin kimi, ər kimi,  
arxa-yavuq durmağa! 

 
*** 

 
Hə, nənəm, toydan gələn 
Göydəki əlvan Ana!.. 
Sən oxu!.. 
Özün oxu, 
Humanizmin sərhədsiz, 
çəpərsiz əfəndisi  
Əfəndi Cavidin  
daxması boş qalmış  
əfəndi, yavrusunu! 

Əvət, ey mərhəmətlər! 
Təşvişlər, Daş Yazılar!.. 
Turandır O!.. Sarbandır!.. 
Allah onu yaratdı ki,  
bütün iran-turanlar  
bütün təlaş, həlak iş  
büsbütün Cavid yükü  
həyat boyu 
onun karvanı olsun! 

 
Yerdə qalan nədir ki? 
Kəramətsiz yuxular...  
Arxivlər... 
Masadan lal baxan:  
lupalar, sənədlər... 
divanə eynəklər…  
Və pəncərədə-pərdədə vıyıldamış  
Tərənnüm!..  
Bir kəhraba işıltı… 
 
Ey fələk! Neynirdin,  
Xəyanət gəzdirən 
Tale Kabuslarını?! 
Xitam ver! Silinsin, 
Gecə məhbəslərində  
İzinsiz vurnuxmuş  
yalquzaq gözlərin 
izləri!!! 
Pozulur axı talelər,  
Ya Tanrım!  
 
Oh, sevgili müəlliməm! 
Uzanır əllərim  

Səma tabutlarına və sənə!  
İndi necə göndərim 
danə-danə yaşları... 
könül qaranquşlarıma?..  
Göydəki 37 yazılı 
Babam-Anam-Tifaqım, 
Oh, küllü iran-turana, oh...  
…axşam 
parıltılarıma...  

Ələkbər Qasımov 
 

TURAN CAVİD - FƏDAKARLIQ  
VƏ MƏTANƏT MÜCƏSSƏMƏSİ 

 
Turan Cavidlə ilkin tanışlığım tələbəlik dövrümə - 

1970-ci illərin sonuna təsadüf edir. Daha yaxın 
tanışlığımız isə 1982-ci ilin noyabr ayında oldu. Ulu 
öndər Heydər Əliyevin təşəbbüsü və himayəsilə dahi şa-
ir-dramaturq Hüseyn Cavidin nəşi onun öz el oğulları 
tərəfindən Sibirin qarlı meşəliyindən tapılaraq Vətənə 
gətirilmişdi.  

Noyabrın 2-də Turan Cavid başda olmaqla Azərbay-
canın bir qrup tanınmış ziyalısının müşayiətilə nəşin qo-
yulduğu tabut xüsusi reyslə gətirilərək Naxçıvan aero-
portuna endirildi. Buradakı qarşılanma mitinqindən son-
ra tabut birbaşa Hüseyn Cavidin ev-muzeyinə aparıldı və 
bir gecə buradakı ən böyük otaqda saxlanıldı. Təntənəli 
görüş-vida mərasimi Dövlət Musiqili Dram Teatrında 
nəzərdə tutulmuşdu. Həmin gün mən də teatrda, mərasi-
min keçiriləcəyi böyük foyenin hazırlanmasına, onun 
tərtibat işlərinə rəhbərlik edən, artıq 30 il bu sənət 
ocağının baş rəssamı işləyən atamın yanında idim. 

Noyabrın 3-də, səhər H.Cavidin tabutu ev-muze-
yindən teatra gətirildi və ön giriş qapısından ikinci 
mərtəbəyə, foyeyə qaldırılaraq burada məxsusi hazır-
lanmış xalçalı postamentin üzərinə qoyuldu. Muxtar 
Respublika Mədəniyyət Nazirliyinin məsul nümayəndə-
si olaraq mərasimin əvvəlindən sonunadək foyedə ol-
malı idim. Tabutun üzərinə düzülməsi üçün məxsusi 
hazırlanmış gül dəstəsini anamla yanaşı əyləşmiş Turan 
xanıma təqdim etmək üçün yaxınlaşıb salam verdim və 
başsağlığı dilədim. Anam “böyük oğlumdur” dedikdə 

Turan xanımın təəccüb və diqqətlə baxdığını görüb 
keçən il məzun olduğumu xatırlatdım və təyinatla gəlib 
nazirlikdə işlədiyimi bildirdim. Turan xanım anama 
“üzdən tanıdım, ancaq heç inanmazdım ki, sənin bu boy-
da, institut qurtarmış oğlun olar” dedi və qalxaraq gül 
dəstəsilə postamentə yaxınlaşdı. O, atasının çox sevdiyi 
qızıl gülləri bir-bir, səliqə ilə tabutun üzərinə və ətrafına 
düzdü. 

1981-ci ildə Azərbaycan KP MK-nın Hüseyn Cavidin 
100 illiyinin təntənəli şəkildə qeyd olunması haqqında 
qərarında Naxçıvan Teatrının ikinci səhnəsi olaraq “Ca-
vid” Poeziya Teatrının da yaradılması nəzərdə tutulmuş-
du. 

1982-ci ildə yaradılan həmin teatr sentyabr ayından 
fəaliyyətə başladı və açılış münasibətilə Naxçıvan 
Dövlət Musiqili Dram Teatrının ilk ədəbi hissə müdiri, 
şair-dramaturq Kəmalə Ağayevanın (sonralar Azərbay-
can Respublikasının Əməkdar incəsənət xadimi, Prezi-
dent təqaüdçüsü) məhz bu teatr üçün yenicə yazdığı 
“Mənim tanrım gözəllikdir, sevgidir” adlı mənzum pyesi 
əsasında eyniadlı tamaşanın məşqlərinə başlanıldı. 
H.Cavidin Sibirdən gətirilmiş nəşinin doğma Naxçıvan-
da torpağa tapşırıldığı gün - noyabr ayının 3-də, axşam 
“Mənim tanrım gözəllikdir, sevgidir” tamaşasının prem-
yerası ilə “Cavid” Poeziya Teatrının təntənəli açılışı ol-
du. Tamaşadan sonra həm mütəəssir, həm də məmnun 
görünən Turan xanım bütün yaradıcı heyəti - müəllifi, 
rejissoru, rəssamı, bəstəkarı və aktyorları, həmçinin, tex-
niki heyəti təbrik edərək yeni teatrın kollektivinə yeni 
nailiyyətlər arzuladı. 

Ertəsi gün Turan xanım, Bakıdan onunla birlikdə gəl-
miş Azərbaycan Teleradiosunun redaktoru, yazıçı-tər-
cüməçi Həbibə xanım (Xalq yazıçısı Ənvər Məmməd-

xanlının bacısı) və onun ömür yoldaşı, rəssam Tağı Tağı-
yev valideynlərimin dəvətilə bizdə qonaq oldular. Turan 
xanımla anamın dostluğu 1962-ci ildən - Hüseyn Cavi-
din Naxçıvanda qeyd olunan 80 illik yubileyi gün-
lərindən başlamışdı. O zaman Dövlət Dram Teatrında 
keçirilən təntənəli mərasimin rəyasət heyətində Mişki-
naz xanımla və Müşfiqin Dilbərilə bərabər əyləşən və 
artıq SSRİ Yazıçılar İttifaqının üzvlüyünə qəbul olun-
muş ilk naxçıvanlı şairə kimi tanınan Kəmalə Ağayeva 
onların hər ikisilə, həmçinin, gənc Turan Cavidlə yaxın-
dan tanış olmuşdu. Yubileyin rəyasət heyətindən çəkil-
miş tarixi fotoşəkli qiymətli bir xatirə kimi saxlayıram. 
Tağı Tağıyevlə isə atamın Bakıdakı tələbəliyi dövründən 
tanışlığı var idi. 

Sonrakı illərdə Turan xanımın nə zaman Naxçıvana 
gəldiyini eşidirdimsə, ev-muzeyində olduğu zaman onun 
görüşünə gedirdim. Özüm Bakıda olanda isə onu bura-
dakı ev-muzeyində ziyarət etmişdim. 

2002-ci il oktyabr ayının 24-də dahi şair-dramaturqun 
120 illiyi günündə Ümummilli liderimiz Heydər Əliye-
vin şəxsən iştirakı ilə Hüseyn Cavidin Bakıdakı ev-mu-
zeyinin təntənəli açılışı oldu. Axşam televiziya ilə ve-
rilən reportajdan Turan xanımın çox şad-xürrəm əhval-
ruhiyyədə olduğu aydın nəzərə çarpırdı. Bu da təbii idi, 
axı, düz 65 il sonra bu ev-muzeyi nəhayət ki, əsl 
ünvanında, öz məkanında yerləşmişdi. Cavidlər ailəsinin 
yeganə canlı yadigarı bu ailənin son 20 ildə sözün həqiqi 
mənasında himayədarına çevrilmiş dahi bir şəxsiyyəti, 
xalqın liderini ilk dəfə olaraq öz evlərində, birinci fəxri 
qonaq kimi qarşılayırdı. 

2003-cü ilin aprel ayında məzuniyyət dövrümdə bir 
həftə Bakıda oldum. Bir günümün birinci yarısını 
Hüseyn Cavidin ev-muzeyində keçirməyə qərar vermiş-



 

CAVİDİN TURANI 
 

- 113 - 

dim. Məqsədim açılışdan sonra əsl ev-muzeyində olmaq 
və təxminən iki ildən artıq görüşə bilmədiyim Turan 
xanımı ziyarət etmək idi. Əlyazmalar İnstitutunun bi-
nasına çatıb içəri keçdim və ev-muzeyin yerləşdiyi 
mərtəbəyə qalxdım. Direktor otağının qapısı yarımaçıq 
olduğundan onu tam açıb “olar?” dedikdə nəyəsə diq-
qətlə baxan Turan xanım başını qaldırıb eynəyini taraz-
layaraq: “Aaa sənsən? Buyur, buyur. Xoş gəlmisən!” de-
di. Keçib əyləşəndən sonra gəlişimdən çox şad olduğunu 
bildirən Turan xanım məni çoxdan görmədiyini xatır-
latdı. 2000-ci ilin yayından hökumət işində, məsul 
vəzifədə çalışdığımı və o vaxtdan Bakıya ikinci dəfədir 
ki, bir neçə günlük gəlmək imkanımın olduğunu bildir-
dim. Yeni işimlə əlaqədar məni təbrik edən Turan 
xanımla təxminən yarım saat söhbət etdik. 

Elə həmin ilin payızında, sentyabr ayının 30-da Nax-
çıvana gələn Turan xanımla növbəti görüşümüz oldu. 
Oktyabrın 1-də, axşam respublika teleradioları 80 illiyi 
münasibətilə Turan Cavidə ölkə Prezidentinin ünvan-
ladığı təbrikin mətnini səsləndirdi. Oktyabrın 2-də isə 
Muxtar Respublika Ali Məclisi Sədrinin təşəbbüsü və hi-
mayəsilə Hüseyn Cavidin ev-muzeyində Turan xanımın 
yubileyi təntənəli şəkildə, yüksək səviyyədə qeyd edildi. 

Ali Məclisin Sədri, hörmətli Vasif Talıbovun şəxsən 
iştirak etdiyi bu mərasimə dövlət rəsmiləri, elm, ədəbiy-
yat və incəsənət xadimləri də qatılmışdılar. Cənab sədr 
və digər çıxış edənlər yubilyarı səmimi təbrik edərək 
onun ünvanına ən xoş sözlərini və arzularını ifadə et-
dilər. Bu yubiley mərasimini özü üçün sürpriz hesab 
edən Turan xanım ona göstərilən diqqət və qayğıya görə 
ilk növbədə möhtərəm Heydər Əliyevə, Ali Məclisin 
Sədrinə və təbrikə gələn insanlara dərin minnətdarlığını 
bildirdi. 

Mərasim tamamilə yekunlaşdıqdan və iştirakçılar 
muzeyi tərk etdikdən sonra Bəhruz Axundovun dəvətilə 
Turan xanım, Ali Məclisin şöbə müdiri, filologiya üzrə 
fəlsəfə doktoru, dosent, bir neçə il əvvəl dünyasını 
vaxtsız dəyişmiş Fərqanə Kazımova və mən direktorun 
kabinetinə keçdik. Burada hazırlanmış gözəl çay süfrəsi 
ətrafında yalnız dördümüzün iştirakı ilə, təxminən bir sa-
atlıq çox səmimi və yaddaqalan söhbətimiz oldu. 2003-
cü ilin həmin payızında inanmazdıq ki, bu, Turan 
xanımın ana yurduna, ata ocağına son səfəri olacaq. 

Cəmi bir il sonra, sentyabrın 12-də Turan Cavid Bakı-
da dünyasını dəyişdi. Ertəsi gün onun cənazəsi Naxçıva-
na gətirildi. Obrazlı ifadə etsəm, Turan xanımın ruhu 
artıq bir gün əvvəl özünü “Cavidlər” məqbərəsinə yetir-
mişdi. Son 40 il ərzində aparılan elmi tədqiqatların 
nəticələri də təsdiq edir ki, dünyasını dəyişən insanın 
cənazəsi dəfn olunduqdan sonra onun ruhu əbədiyyətə 
köç edərək haqq dünyasına qovuşur. 

2004-cü il sentyabr ayının 13-də Turan Cavidin 
Naxçıvana gətirilmiş cənazəsi Dövlət Musiqili Dram Te-
atrının səhnəsinə qoyuldu. Buradakı matəm mitinqində 
Ali Məclisin Sədri Vasif Talıbov, Naxçıvan Dövlət Uni-
versitetinin rektoru, akademik İsa Həbibbəyli, AMEA 
Nizami Gəncəvi adına Ədəbiyyat İnstitutunun direktoru, 
akademik Bəkir Nəbiyev və digərləri çıxış edərək Turan 
Cavidin keşməkeşli ömür yolundan, elmi və pedaqoji 
fəaliyyətindən, ən əsası isə Hüseyn Cavid irsinin yeganə 
mühafizi və ən fəal təbliğatçısı kimi cavidşünaslıqda 
danılmaz, fədakar xidmətlərindən danışdılar. 

Teatrdakı vida mərasimi bitdi və cənazə Hüseyn Ca-
vidin ev-muzeyinə gətirildi. Burada mərhumənin ruhuna 
Qurandan surələr oxunduqdan sonra cənazə yaxınlıqdakı 
“Cavidlər” məqbərəsinə aparılıb sərdabəyə endirilərək 



 

CAVİDİN TURANI 
 

- 115 - 

dualarla torpağa tapşırıldı. Dəfn başa çatdıqdan sonra bir 
müddət sükut içində dayanıb Turan xanımın, daha sonra 
Hüseyn Cavidin, Mişkinaz xanımın və Ərtoğrolun ruh-
larına oxunan surələri dinləyən bir neçə şəxs arasında 
mən də var idim - Bəhruz Axundovla yanaşı durmuşduq. 
Bizimlə üzbəüz, qarşı tərəfdə isə o zaman Bakı Metro-
politeninin rəisi olan, Mişkinaz xanımın yaxın qohumu 
Tağı Əhmədov, akademiklər İsa Həbibbəyli və Bəkir 
Nəbiyev dayanmışdılar. 

Beləliklə, Cavidlər ailəsinin son nümayəndəsi Turan 
xanımın da ruhu doğmalarına qovuşdu. Turan Cavidin 
parlaq xatirəsi onu yaxından tanıyanlar tərəfindən daim 
əziz tutulacaqdır. Məzarından nur əskik olmasın! 

Hüseyn Abbaszadə 
 

 
TURAN CAVİD 

 
 
İkinci Dünya savaşı hadisələrindən bəhs edən yeni 

hekayəm qəzetdə çap olunacaqdı. Redaksiyada həmin 
nömrə üçün cəbhə şəkillərimdən birini verməyi xahiş 
elədilər. 

Cəbhədə müxtəlif yerlərdə, müxtəlif şəraitdə və insti-
tutda oxuduğum tələbəlik illərində çəkilmiş şəkillərimi 
bir qovluğa yığıb saxlayırdım. Həmin qovluqdan bir 
şəkil seçib götürdüm. Ancaq qovluğu bağlamadım, ma-
raq naminə o biri şəkillərdən də bir neçəsinə baxdım. Bir 
şəkil fikrimi cəlb elədi, məni 1950-ci illərin əlçatmaz, 
ünyetməz, unudulmaz bürkülü yay günlərinə apardı... 

Bu fotoşəkil Teatr İnstitutunun ilk buraxılışının tələ-
bələrilə onlara dərs deyən professor, müəllimlərilə bir 
yerdə çəkdirdikləri xatirə şəkli idi. Təəssüf ki, onların 
əksəriyyəti dünyasını dəyişmişdir.  

Bizim teatrşünaslıq fakültəsini bitirən səkkiz 
nəfərdən ikisi Moskvada yaşayan azərbaycanlı idi. Onlar 
Şıxəli Şıxəliyev və Fatma Balaşova buraxılış ziyafətini 
gözləmədən diplomlarını alıb Bakıdan getmişdilər. 
Qalmışdıq altı məzun: Aişə xanım Qasımova, Fatma 
Cabbarova, Gülsüm Məmmədova, Turan Cavid, Adil 
Babayev və mən. 

Qırx beşinci ildə Teatr İnstitutuna on bir tələbə qəbul 
edilmişdi. Onlardan üç yazıçı – Əzizə Cəfərzadə, Qey-
bulla Rəsulov və İshaq İbrahimov müxtəlif səbəblərdən 
təhsillərini yarımçıq qoyub institutdan getmişdilər. 

Turan Cavidi ilk dəfə Teatr İnstitutuna daxil olmaq-
çün imtahan verdiyim günlərdə gördüm.   

1945-ci il avqustun axırlarında hərbi hospitaldan 
çıxıb Bakıya gəlmişdim. Yaralarım hələ tamam sağal-
mamışdı. Əsa ilə yeriyirdim. Müharibə yenicə qur-
tarmışdı, dükan-bazarda hər şey od qiymətinə idi. Əha-
linin güzəranı ağır idi.. 

Bir gün cəbhə şeirlərimi “Kommunist” qəzetinə apar-
mışdım. Orada işləyən gənc şair Adil Babayev məni 
köhnə tanışı kimi qarşıladı. 

Onu indiyəcən görməmişdim, məni cəbhədən 
göndərdiyim şeirlərdən qiyabi tanıyırdı. Söz arası nə ilə 
məşğul olmağımı soruşdu. Dedim ki, korluq çəkirəm. 
Münasib yer olsaydı, işləyərdim. O dedi ki, redaksiya-
larında bir ədəbi işçi yeri hələlik boşdur. Redaktorumuz 
Əli Vəliyevin yanına gedib vəziyyətini danışsan, səni 
boş yerə götürər, qayğıkeş kişidi, yazı-pozu ilə məşğul 
olanlara kömək eləyəndi. 

Elə o gün Əli Vəliyevin yanına getdim. Mənimlə 
yaxın adam kimi söhbət elədi. Ərizə yazdırıb üstünə 
dərkənar qoyub dedi ki, bala, sabah səhərdən işə gəl. 

O günlərdə qəzetlərdə Bakıda yeni bir ali məktəbin – 
Teatr İnstitutunun açılması və ora tələbə qəbulu haqqın-
da bildiriş çap olunmuşdu. Yeni İnstitutun cəmi üç 
fakültəsi vardı: aktyorluq, rejissorluq və teatrşünaslıq 
fakültələri. Bu xəbər yerinə düşdü. Adillə mən sənədləri-
mizi bu ali məktəbin teatrşünaslıq fakültəsinə verdik. 

Aktyorluq və rejissorluq fakültəsinə daxil olmaqçün 
öncə görkəmli sənət xadimlərinin qarşısında çıxış eləyib 
etüd göstərmək, təmsil oxumaq və yaxud istədikləri lirik 
şeiri ifa etməlidirlər. 

Teatrşünaslıq fakültəsinə ərizə verənləri bir-bir çağı-
rıb onlarla tanış olmaqçün müxtəlif suallar verir, bilik 
səviyyələrini öyrənirdilər. 

Komissiya oturan zalın qarşısındakı uzunsov skam-
yada əyləşib bizi çağırmalarını gözləyirdik. Komissiya 
üzvləri arasında Mərziyə xanım Davudova, Rza Təhma-
sib, Kazım Ziya, Adil İsgəndərov, Fatma xanım Qədri və 
başqaları vardı. 

Birinci qarayanız, arıq bir qızı içəri çağırdılar. Onun 
familiyası diqqətimi cəlb elədi: Turan Cavid. 

Adil Babayevlə dəhlizdəki skamyada əyləşib 
gözləyirdik. Ondan soruşdum: 

– İçəri çağrılan qızın familiyasını eşitdin? 
Adil başını silkələdi. 
– Tanımırsan ki, kimdi? 
– Yox, tanımıram. Ancaq familiyasından onu 

Hüseyn Cavidin qızına oxşadıram. 
– Mənə də elə gəlir. Fatmadan soruşaram, o bilmə-

miş olmaz. 
Teatrşünaslıq fakültəsinə daxil olmaq istəyənlərdən 

təkcə Fatmanı tanıyırdıq. 
– Hə, soruş, o, bilməmiş olmaz. 
Mən hərbi hospitaldan təzə çıxıb Bakıya gəlmişdim. 
Hələ çoxunu tanımırdım, amma Adili tanıyırdım. 
Bakıya gəldiyim günlərdə boş vaxtlarda şəhərə çıxıb 

mərkəzdəki kitab mağazalarına baxmışdım. Onlardan 
dörd kitab almışdım. İkisi şeir kitabları, ikisi isə Azər-
baycan ədəbiyyatı tarixi idi. 

Evə qayıdan kimi ədəbiyyat tarixi ilə tanış oldum. 
Orada Sovet dövründə yaşayan və neçə il öncə ya 
Türkiyəyə gedən, ya da həbs edilib Sibirə sürgünə 
göndərilən yazıçılar haqqında bir məqalə dərc olunmuş-
du. İkinci kitabın üçüncü fəslində gedən “Mistik burjua 

romantikləri” adlı bu yazıda Səməd Mənsur, Əlibəy 
Hüseynzadə, Hüseyn Cavid, Əhməd Cavad möhkəm 
tənqid edilirdi. Ancaq məqalə müəllifi Hüseyn Caviddən 
daha çox danışırdı. Cavidin İstanbulun və bu şəhərin 
mürtəce dairələrindən olduğunu qeyd edir, “İblis”də 
türkçülüyü idealizə etdiyini, “Şeyx Sənan”da şeyxlərin 
halına acıdığını, Azərbaycanda yaşasa da, oradan yaz-
madığını, buna görə də Azərbaycan xalqının güya Ca-
vidə rəğbət bəsləmədiyini iddia edirdi. 

Mən Bakıya gələndə anamdan məhəllə uşaqlarından 
kimin əsgər getməsini, kimin şəhərdə qalmasını soruş-
dum, heç nə deyə bilmədi. Sonra özüm istirahət günü 
məhəlləyə çıxdım, tanış uşaqlardan bir-ikisini gördüm. 
Onlar mənə hər şeyi danışdılar. Demək olar ki, yaşı 
əsgərliyə düşənlərin hamısını səfərbərliyə almışdılar. Bir 
neçəsindən səs-soraq yox idi. Ancaq təkcə biri cəbhədə 
ağır yaralanmışdı, müharibə əlili idi. Yaşlıların bir-iki-
sinə neyçünsə, nə xəstəliyinə görəsə bilmədim, cəbhəyə 
göndərməyib, onlara “bron” vermişdilər. Dava beş ay 
öncə qurtarsa da, hələ heç kəsi evə buraxmamışdılar. Bi-
rinin qara kağızı gəlmişdi. Mənim hərbi hospitaldan 
çıxıb vətənə qayıtmağım münasibətilə hamı təbrik elə-
yirdi. 

Küçənin o tərəfində dalanın böyründə yaşlı-cavan, 
uşaqlar səkiyə xalça döşəyib növbə ilə nərd oynayırdılar. 

Bu yanda mənim ədəbiyyatla məşğul olan və uşaq 
qəzetində bir-iki xırda hekayəsi çap olunan yoldaşımla 
dayanıb söhbət eləyirdik, ona Bakıya qayıtdığımın ertəsi 
günü “parapetin” yanındakı kitab mağazasından aldığım 
iki cildlik müxtəsər Azərbaycan ədəbiyyatı tarixinin 
ikinci cildindəki “Mistik burjua romantikləri” məqalə-
sindən danışırdım, orada Əlibəy Hüseynzadə, Hüseyn 
Cavid, Əhməd Cayad, Səməd Mənsur haqqında möh-

kəm yazılmasını, onların Azərbaycan xalqının düşməni 
olması yazıldığını deyirdim. 

Bu ara gözlənmədiyim, halda bizdən on-on beş yaş 
böyük olan məhəlləmizin sakini Məmmədəli müəllim 
gəlib mənimlə çox mehribanlıqla görüşdü, qardaşlarımı 
soruşdu, dedim ki, anamgilin xəbəri yoxdu. Məmmədəli 
müəllim mənə təskinlik verdi, dedi ki, Allah qoysa, on-
lardan da, inşallah, soraq çıxar. Sonra bizdən soruşdu: 

– Mən gələndə Hüseyn Caviddən danışırdınız. Sizə 
mane oldum. Xeyir ola, onu buraxmayıblar ki? 

Mən dedim: 
– Əksinə, bizim akademiyanın təzəcə buraxdığı iki 

cildlik müxtəsər Azərbaycan ədəbiyyatı tarixinin ikinci 
cildindəki otuz yeddidə tutulanlardan kəskin bir məqalə 
çap olunub. Orada Hüseyn Cavid barəsində deyilir ki, 
onlar Azərbaycan xalqının düşməni idilər. Onları heç bu-
raxarlar? 

– O birilərinin əsərlərini oxumamışam. Ancaq Hü-
seyn Cavidin dram teatrında tamaşaya qoyulan əsərlərini 
görmüşəm. Bu əsərlərdə əksinqilabi bir şey hiss eləmə-
mişəm. Nə bilim, bəlkə başqa pyeslərində nəsə var? 

Bir də köhnə kişilərimiz deyirdilər ki, Hüseyn Cavid 
“səma şairi” idi. O, 

Mazutlu şalban  
Mən sənə qurban 
– yaza bilmirdi. Ona görə də aradan götürdülər. 
Sonra Məmmədəli müəllim bizə nəsə demək istədi, 

amma demədi... Çəkindi, dönüb nərd oynayanlara tərəf 
gedə-gedə dedi: 

– Gedim, görüm onlar orda neyləyirlər. 
Hüseyn Cavidin qızının Teatr İnstitutuna girmək 

istəməsini görəndə bir az rahat oldum, düşündüm ki, nə 
yaxşı burada ona mane olan yoxdu. Hamı kimi o da 

qəbul imtahanlarını verib instituta daxil oldu. Bir yerdə 
oxuduq. 

Turanın elə bir soyadı vardı ki, bizə dərs deyən müəl-
limlərin əksəriyyəti onun məşhur dramaturq Hüseyn Ca-
vidin doğma qızı olmasını bilirdi. Və Turanın atasının 
tutulmasından xəbərləri olsa da, ona çalışırdılar ki, 
mümkün olan hörməti eləsinlər. O, özü də davranışı ilə 
bu hörmətə layiq idi. Turan Cavid institutun əlaçı 
tələbələrindən sayılırdı. 

Biz Turanla beş il bir yerdə oxuduq. Fakültəmizdə 
uşaqlar arasında nə səbəbdənsə bir mübahisə olanda, o, 
bu mübahisəni qızışmağa qoymur, çalışırdı ki, müba-
hisəni sakitcə aradan götürsün...  

Biz institutda oxuyanda tələbələri bir qayda olaraq 
şəhərin teatrlarının yeni tamaşalarının ictimai baxışına 
aparırdılar. Hətta hansı tələbə istəsə, quruluşun tama-
şasından sonra orada qalıb əsərin müsbət və mənfi 
cəhətləri haqqında öz fikirlərini deyə bilərdi. Ancaq çox 
təəssüf ki, biz bu müzakirələrdə çıxış eləməyə cəsarət 
eləmirdik. 

Bir gün Rus Dram Teatrında gərək ki, klassik rus dra-
maturqu A.Ostrovskinin “Tufan” pyesinin ictimai 
baxışına getmişdik. Pərdələrarası bir fasilədə Adillə mən 
teatrın bufetinə qəlyanaltı eləməyə gedirdik, qızlarımız-
dan soruşduq: – Sizə nə alaq? 

Dedilər ki, özünüzə nə alacaqsınız, bizə də ondan 
alın. Biz bufetdən bütöv keks alıb, satıcıdan xahiş elədik 
onu səkkiz yerə bölsün. Və onu kağıza büküb gətirdik. 
Hələ tamaşa başlamamışdı, onu boş stulun üstünə qoyub 
qızlara dedik: 

– Buyurun! 
Hərə bir tikə götürdü, Fatma Cabbarovadan savayı. 

Fakültədə hamıdan böyük olan Aişə xanım ona dedi: 

– Götür ye, Fatma, niyə yemirsən? Bir tikə şeydi, 
mən də toxam, ancaq yedim, sən də götür. 

Fatma yemədi, dedi ki, bura gələndə radio komitə-
sində yeyib gəlmişəm. 

Adil zarafatla ona dedi: 
– Elə keksdi ki, sən heç yerdə bundan ömründə yemə-

misən, ye sonra peşiman olarsan. 
– Mən o qədər ondan yemişəm ki, narahat olma, peş-

man olmaram. 
– Sözə qulaq as, peşman olarsan. Əlin heç yerə çat-

maz. 
– Arxayın ol, olmaram. 
Fatma pərt olmuşdu. Adil də zarafatını ciddi kimi de-

yirdi. 
Fatmanı od götürmüşdü. Turan dözməyib, söhbətə 

qarışdı. 
– Ay qız, Fatma, hiss eləmirsən Adil səninlə zara-

fat eləyir? O sənə aydın deyir ki, sən bu keksdən yemə-
misən. Neyçün heç nəyin üstündə özündən çıxırsan? Düz 
deyir də. Təkcə sən yox, nə Aişə xanım, nə Gülsüm, nə 
mən, nə Hüseyn, nə Adil özü bu keksdən yeməmişik. 
Amma ayrılarından yemişik. İndi sənə aydın oldu ki, 
Adil səninlə zarafat eləyir? Neyçün onun əslində doğru 
sözünü başa düşmürsən? Nahaq yerə özündən çıxırsan! 

Turan sonra Adilə dedi ki, o zarafatı başa düşmürsə, 
sən də onunla zarafat eləmə. 

Bu zaman salonun işıqları söndü, tamaşanın ardı baş-
landı. Keks zarafatından sonra Fatma ilə Adilin arasında 
soyuqluq yarandı, bir müddət onlar əvvəlki kimi danış-
mırdılar. Sonradan teatrdakı zarafat yaddan çıxdı. Yenə 
də mehribanlıq elədilər. 

*** 
 
Bizim evdə kitab çox deyildi. Saysaydın, əlli-altmış-

dan artıq olmazdı. Onların da əksəriyyəti böyük və or-
tancıl qardaşlarımın idi. Ən az kitab mənimkiydi, onların 
da dörd-beşini davadan sonra hərbi hospitaldan çıxıb 
Bakıya gələndə almışdım. 

Böyük qardaşım Əlinin kitabları arasında Hüseyn Ca-
vidin “Peyğəmbər” pyesinin haçansa Bakıda ərəb əlif-
bası ilə çap olunmuş nüsxəsi var idi. Mən ərəb əlifbasını 
bilmədiyimçün “Peyğəmbər”i oxumamışdım. 

Böyük qardaşım cəbhədə həlak olmuşdu. Hüseyn Ca-
vidin kitabı evdə onun yadigarlarından biri idi. Turan 
Cavidlə oxuduğum günlərdə onun tərcümeyi-halı ilə 
tanış oldum. Bilirdim ki, Hüseyn Cavid həbs ediləndə 
onları evlərindən çıxarmışdılar, mənzillərinin şeylərini 
isə müsadirə eləmişdilər. Turangilin evlərində Hüseyn 
Cavidin bircə kitabı da qalmayıb. Mən bizdəki “Pey-
ğəmbər” kitabını ona bağışlasam, əla hədiyyə olar. 

Turanla ikimiz bir yerdə olanda bunu ona dedim. Çox 
sevindi və fərəhlə dedi: 

– Əla olar. Mən sənə minnətdar olaram. 
– Mütləq o kitabı sənə verərəm. 
İnstitutda vacib mühazirələri yazmaqçün özümüzlə 

dəftər-qələm gətirərdik. O günlərdə mən “Peyğəmbər”i 
bir qəzetə büküb instituta gətirdim. Turana dedim ki, 
əmanət məndədir. O istəmirdi ki, kitabı uşaqların yanın-
da ona verim. Belə danışdıq ki, dərsdən sonra kitabxana-
da ləngisin, mən “Peyğəmbər”i ona çatdırım. Gətirib 
verəndə heç açıb baxmadı da. “Sağ ol” deyib getdi. Ertə-
si gün dərsə gələndə anası Mişkinaz xanımın da razılıq 
eləməsini bildirdi. 

Sonradan eşitdim ki, teatrlarımızın bir neçə qocaman 
səhnə xadimləri də onlarda olan “Xəyyam”, “Siyavuş” 
pyeslərinin əlyazmalarını Turana veriblər. 

O vaxt Hüseyn Cavidə bəraət verilmişdi. Kimdə onun 
əsərlərinin əlyazması, yaxud kitabı vardısa, onu gətirib 
Turana verirdi. Bilirdilər ki, bunun onlara bir xətası, baş 
ağrısı olmaz. Həm də Turan özü gümanı gələn qocaman 
səhnə işçilərinə müraciət edirdi, bu da bəzi hallarda fay-
dalı olurdu. 

 
*** 

 
1950-ci ilin yayında biz Teatr institutunu bitirdik. 

Teatrşünaslıq fakültəsinin ilk məzunları müxtəlif 
yerlərdə işə düzəldilər. Biz şəhərdə keçirilən ədəbi 
məclislərdə, yeni teatr tamaşalarının ictimai baxışların-
da, görkəmli ədəbiyyat və incəsənət xadimlərinin yubi-
ley təntənələrində görüşürdük. 

1982-ci ildə Hüseyn Cavidin nəşinin Sibirdən gətiri-
lib akademiyanın qədim Əlyazmalar institutunun böyük 
zalında camaatın vidalaşmasına qoyulmuşdu. Günorta 
Hüseyn Cavidin nəşi dəfn olunmaq üçün onun doğma 
vətəni Naxçıvana aparılacaqdı. Orada mənə dedilər ki, 
sən də Muxtar Respublikaya gedən dəstə ilə Naxçıvana 
yola düşən heyətin tərkibindəsən. O dövrdə mən Yazıçı-
lar ittifaqının katiblərindən biriydim. 

Günün ikinci yarısında biz xüsusi təyyarə ilə yola 
düşdük. Təxminən on nəfər olan bu dəstədə Turan Cavid 
də bizimlə idi. Mən təyyarədə Abbas Zamanovla üzbəüz 
sırada əyləşmişdim. Turanın yeri bizimlə qarşı tərəfdə 
idi. Gözüm onda idi. Təyyarədəkilər yavaş-yavaş söhbət 
eləyirdi, ancaq o danışmırdı, hamıya qulaq assa da, nə 
barədəsə düşünürdü. O, otuz yeddinci ildən sonra atasını 

görməmişdi. Heç bunu ağlına gətirmirdi ki, haçansa 
onun nəşinin vətəndə dəfn edilməsinin şahidi olacaq. Bu 
gün Turanın neçə ildən bəri gözləmədiyi halda belə əziz, 
unudulmaz günlərindən biri idi. 

Axşamüstü Naxçıvana gəldik. Hüseyn Cavidin nəşini 
Naxçıvan teatrına apardılar. Sabah səhər burada böyük 
dramaturqla Muxtar Respublikanın vətəndaşları ilə vida-
laşması olacaqdı, sonra onu dəfn edəcəkdilər. 

Hüseyn Cavidin ev-xatirə muzeyinin yanındakı mey-
danda dəfndən öncə natiqlər çıxış elədilər. Sonra böyük 
dramaturqun nəşi torpağa tapşırıldı. 

Mən çıxış eləməmişdən öncə bura gəlmiş saysız-he-
sabsız insan izdihamına baxırdım. Burada Naxçıvanın 
hər yerindən gələn vardı. Onlardan biri diqqətimi cəlb 
elədi. Çox qoca idi. Bu gün o bura gəlməyə də bilərdi. 
Evində radiodan, televizordan biri olmamış olmazdı, 
evdə oturub onlara qulaq asa bilərdi, çətin olsa da, dəfnə 
gəlmişdi.  

Mən izdiham dağılanda qocanın yanına getdim. 
Onunla salamlaşıb soruşdum: 

– Əmi, evinizdə radiodan, televizordan yoxunuz-
dur? Orada oturub Cavidin nəşinin dəfninə rahat baxa 
bilərdiniz. Mən bayaqdan sizə baxırdım. Xeyli vaxtdır 
ki, ayaq üstəsiz, sizə çətindir axı. 

– Var, evdə televizora baxmaq da olardı. Ancaq 
mən belə bir gündə evdə otura bilməzdim. 

– Neyçün? 
– Ona görə ki, mən uşaq vaxtımda məktəbdə oxu-

yanda Hüseyn Cavidi görmüşəm. O, bizim məktəbin yu-
xarı sinif şagirdlərinə dərs deyirdi. Sonra Tiflisə getdi. 
Day onu görmədim. Hüseyn Cavid biz Naxçıvan cavan-
larının sevimli şairi, dramaturqu idi. Həbs edilsə də, ca-
maat onu unutmamışdı. İndi Sibirdən onun nəşini gəti-



 

TURAN CAVİD – 100 
 

- 126 - 

riblər, burda dəfn eləyəcəklər. Belə bir gündə mən burda 
toplaşanların arasında olmaya bilməzdim.  

Təngənəfəs danışan qoca sözünə ara verdi, ona ağır 
olsa da, dedi: 

– Bura gəlməyimdən təsəlli tapdım. 
Qoca daha nəsə demək istəyirdi, ancaq deyə bilmədi, 

bizə yaxınlaşan kişini göstərdi. 
– Sağ ol, oğul, dalımca gəliblər. 
Qoca dalınca gələn kişi ilə birayaq-birayaq o tərəfə – 

yolda dayanmış maşınlara sarı getdi. Mən də bizə 
məhkum olunmuş maşının yanına. Yoldaşlarım yerində 
əyləşib məni gözləyirdi. 

O gün qoca kişi ilə olan söhbətimi mehmanxanada 
Turana danışdım. O mənə bildirdi ki, burada belə qoca-
lar üç-dörd nəfər idi, onların bəzilərini görmüşdüm. 

– Mən də sən deyən qoca ilə danışmaq istərdim. 
– Buradakı rəhbərlərə desən, onu tapıb gətirərlər. 
Turan mənə heç nə demədi. 
Mən Hüseyn Cavidin yüz illiyində Mirzə İbrahimovla 

Naxçıvana gəlmişdim. Onda həmin qocanı daha yubiley 
təntənəsində görmədim, bəlkə də vəfat eləmişdi. 

Rəhman Salmanlı 
 
 

CAVİDLƏR OCAĞININ  
SON YADİGARI 

 
 
Böyük Azərbaycan şairi Hüseyn Cavidin qızı Turan 

Cavidi ilk dəfə 1985-ci ilin may ayında Nizami adına 
Ədəbiyyat və İncəsənət Muzeyində görmüşəm. Hüseyn 
Cavidi özünün müəllimi hesab edən Əhməd Cavadın us-
tadı ilə bağlı xatirələrini, görüşlərini Turan xanımla 
bölüşmək istəyirdim. Ədəbi ictimaiyyətə yaxşı məlum-
dur ki, hər iki klassik şair çox yaxın dost olublar. Söh-
bətimiz çox səmimi və maraqlı alındı. O günü indi də 
böyük şükranlıqla xatırlayıram. Turan xanımın babası 
(ailədə Hüseyn Cavidə baba deyə müraciət edirdilər – 
red.) və babasının dostu Əhməd Cavadla bağlı səmimi, 
bir az da ürəkdağlayıcı xatirələrdən və zəmanənin haq-
sızlığından, məhv edilən ədiblərdən söhbət açdıqca, hər-
dən qara haşiyəli eynəyinin arxasından baxışları harada-
sa bir nöqtəyə zillənirdi. Elə bil ki, uşaqlığını, doğma-
larını göz önündən keçirirdi. 

 Hüseyn Cavid irsinin qorunub saxlanılmasında qızı 
Turan Cavidin böyük əməyi olub. Təkcə Hüseyn Cavi-
din yox, anası Mişkinaz xanımın, qardaşı Ərtoğrolun 
ağlı-qaralı ömür yolunun bugünkü nəsillərə bələdçili-
yində Turan xanım bir neçə alimin, ədəbiyyatşünasın 
görəcəyi işi təkbaşına yerinə yetirib 

 Vaxtilə Turan xanımın ikiotaqlı evində bir dənə də 
olsun xal-xalça olmayıb. Evində uzun illər qoruyub sax-
ladığı fotoşəkillər, ayrı-ayrı adamlardan əldə etdiyi 
əlyazmalar, o dövrün itib-batmaqda olan qəzet və məc-

muələrindən götürülmüş şeirləri, məqalələri toplayıb 
səliqə ilə qoruyub saxlaması həm də ondan xəbər verirdi 
ki, Turan xanım mənəviyyat adamıdır. 

 Turan xanımın qardaşı Ərtoğrolun yaradıcılığını kir-
piyi ilə od götürə-götürə toplamış və qorumuşdur. Onun 
gərgin zəhməti hesabına Ərtoğrol Cavidin bu günümüzə 
gəlib çatmış yaradıcılıq məhsulları – şeirləri, rəsmləri, 
tərcümələri, simfoniyaları, bəstələri, folklor yaradıcılığı 
və s. insanı heyrətə salır. O, sanki atasının heyfini ağrılı 
taleyin acığına öz coşqun və məhsuldar yaradıcılığı ilə 
almaq istəyib. 24 yaşlı bir gənc... möcüzəli istedad... şa-
ir, rəssam, musiqişünas, bəstəkar, folklorşünas, etnoqraf, 
dramaturq, ssenarist. 

 “Babam Hüseyn Cavid bir Günəş idi, yüksəldi, par-
ladı, yarasaların gözünü kor etdi” – deyən Ərtoğrol da 
bir Günəş kimi parlamaq gücünə sahib olub, ancaq za-
manın qara pəncəsi, amansız işgəncələri onu da atası ki-
mi yarı yolda qoydu, bütün arzularını alt-üst etdi. Xalq 
şairi Zəlimxan Yaqub müsahibələrinin birində demişdi: 
“Ərtoğrol bəyin bütün yaradıcılıq məhsullarını bir kəna-
ra qoysaq, təkcə folklor araşdırıcısı kimi də ədəbiyyat ta-
rixində qalmağa tam haqqı və hüququ olar”. 

 Bir ailənin faciəsini uzun illər təkbaşına yaşayan bu 
xanımın gəlimli-gedimli dünyadan umacağı bir şey var 
idisə, o da Cavidlər üçün nə isə etmək istəyi olub. De-
yirlər, insanın taleyi dünyanın, dünyanın taleyi insan-
ların taleyinə bənzəyir. Bu mənada çox susub az danışan, 
qayğılı görünüşlü, gözlərinin dərinliklərində əzizlərinin 
həsrətini, yanğısını daşıyan Turan xanım dövrün, zəma-
nənin həyatını yaşayıb. İki otaqlı mənzilində sürgün olu-
nanla sürgünə gedib, göz dustağı olanla həbsxana həyatı 
yaşayıb, xəstə və köməksiz qardaşının olum, və ya ölüm 
qayğılarının xiffətini çəkib. Yaşadığı o faciəli repressiya 

illərinin əzabına dözüb, əziyyətinə tab gətirib, amma 
sınmayıb, zəmanənin gədaları qarşısında əyilməyib, o 
dövrana baş əyməyib. Ləyaqətini, mənliyini qoruyub, 
sabaha ümidini, inamını itirməyib. 

 Deyirlər ki, insan zamana qarışaraq dəyişir, dəyiş-
məyən yalnız təsəlli, inam, ümid və səbrdir. Makedoni-
yalı İsgəndər atasından sonra taxta oturmuş və atasından 
qalma var-dövlətin çoxunu ətrafına paylamışdı. Bunu 
görənlər ondan heyrətlə soruşmuşlar: “Özünüzə nə 
qaldı?” O da cavab vermişdi ki, “Ümidlərim!” 

 Turan Cavidin böyüklüyü həm də ondadır ki, gələ-
cəyə ümidini heç vaxt itirməyib. Bu ümidlə haqqın-əda-
lətin zəfər çalacağı, qaranlıq gecənin sabahını, İlahi qüv-
vənin nə vaxtsa Cavidlər ocağının qapısını xoş məramla 
açacağı günün ümidi ilə yaşayıb. 

 Nə xoş ki, Turan xanımın arzuları, ümidləri 1969-cu 
ildə xalqımızın böyük oğlu Heydər Əliyev respublikaya 
rəhbər seçiləndən sonra reallığa çevrildi. Şeirə, sənətə, 
sənətkar şəxsiyyətinə dəyər verən, Cavid sənətinə böyük 
maraq göstərən Heydər Əliyev ötən əsrin 70-ci illərində 
çıxışlarının birində Hüseyn Cavidin adını Azərbaycan 
ədəbiyyatı xəzinəsini zənginləşdirənlər sırasında çəkdi. 

 Repressiya qurbanı böyük filosof-şair, dramaturq 
Hüseyn Cavidin əsərləri uzun illər qadağan edilmişdi. 
Hüseyn Cavidin əsərləri uzun illər qadağan edilmişdi. 
Ancaq Heydər Əliyevin respublikaya rəhbərliyi illərində 
tarix hər şeyi öz yerinə qoydu. Ulu öndərin qayğısı sayə-
sində Turan xanımın arzuladığı – babasının halal haqqı 
özünə qaytarıldı. 1981-ci ildə Hüseyn Cavidin anadan 
olmasının 100 illiyi haqqında qərar qəbul edildi. Mə-
dəniyyət və elm ocaqlarında bir sıra tədbirlər keçirildi. 
Hüseyn Cavidin nəşi Sibirdən öz vətəninə gətirildi. 

 Cavid Sibirə sürgün olunanda heç kəs onu yola sal-
mamışdı. Nəşi Sibirdən Vətənə gətiriləndə isə Azərbay-
can onun pişvazına, onu qarşılamağa çıxmışdı. Çünki bu 
qayıdışda Azərbaycanın Heydər Əliyev kimi dövlət xa-
diminin, dünya şöhrətli siyasətçinin Hüseyn Cavidə 
tükənməz məhəbbəti, xalq sevgisi var idi. Cavid əfəndi 
Naxçıvanda dəfn olunandan sonra dastanlaşdı, heykəl-
ləşdi, türbələşdi. Heykəlinin ətrafı şeir sənət meydanına, 
türbəsi əbədi ziyarətgaha döndü. Zamanın buzu sındı, 
haqqında qiymətli əsərlər yazıldı. 

 1982-ci ildə Heydər Əliyev SSRİ Nazirlər Soveti 
sədrinin birinci müavini olandan sonra bu işlər zəiflə-
di.1990-cı ilin əvvəllərində sovet hakimiyyətinin çökü-
şündən sonra Naxçıvana qayıdan ümummilli lider ilk 
növbədə Cavidin məzarı üstə getmiş və gördüklərindən 
heyrətə gəlmişdi. Bundan təsirlənən Heydər Əliyev ke-
çirdiyi müşavirədə demişdir: “Fikirləşirdim ki, məqbərə 
yoxdursa da, heç olmasa, sənətkarın qəbrinin üstü götü-
rülüb. Ancaq gedib ordakı vəziyyəti gördüm, təəssüflən-
dim, çox narahat oldum”. 

 Müşavirədə Heydər Əliyev Cavid məqbərəsinin, ev 
muzeyinin və abidəsinin açılışını bir nömrəli vəzifə kimi 
əlaqədar təşkilatların üzərinə qoydu. Yalnız bundan son-
ra qısa bir müddət ərzində Heydər Əliyevin şəxsi nəzarə-
ti və qayğısı ilə nəhəng işlər görülmüş və özünün 
müəyyənləşdirdiyi kimi, böyük şairin anadan olmasının 
ildönümündə - 1996-cı ilin oktyabrında Naxçıvanda 
gözəlliyi və əzəməti ilə seçilən Hüseyn Cavid məq-
bərəsinin açılışı olmuşdur. Məqbərənin təntənəli açılış 
mərasimində ulu öndər demişdir: “Hüseyn Cavidin 
bütün yaradıcılığı, bütün fəaliyyəti Azərbaycan xalqının 
mədəniyyətini yüksəklərə qaldırmaqdan, xalqımızı azad, 
müstəqil xalq etməkdən ibarət olubdur. Onun bütün ya-



 

CAVİDİN TURANI 
 

- 131 - 

radıcılığı Azərbaycan xalqını milli azadlığa, müstəqil-
liyə çağırıbdır. O, həmişə öz iradəsi ilə yaşamış, öz 
iradəsinə, millətinə sadiq olmuşdur, millətini, xalqını 
həddindən artıq sevmiş və millətinə həddindən artıq 
xidmət edən bir insan olmuşdur”. 

Bu abidələrdən biri də dahi filosof-şairin anadan ol-
masının 120 illik yubileyi ərəfəsində açılışında ümum-
milli lider Heydər Əliyevin iştirak etdiyi Hüseyn Cavi-
din ev muzeyidir ki, indi ictimaiyyətin ən çox ziyarət et-
diyi ünvanlardan birinə çevrilib. 

 İllərlə xəyallarında düzüb-qoşduğu, ürəyində arzu-
ladığı bu əlamətdar hadisələrin, xoş anların şahidi və iş-
tirakçısı olan Cavidlər ocağının son yadigarı Turan Ca-
vid Rasizadə 95 il bundan əvvəl – 1923-cü ildə Bakı 
şəhərində anadan olmuşdur. 1940-cı ildə 189 saylı 
məktəbi, 1950-ci ildə Azərbaycan Dövlət Teatr İnstitu-
tunu fərqlənmə diplomu ilə bitirmişdir. Müharibə illə-
rində 1942-1943-cü illərdə Azərbaycan Radio Verilişləri 
Komitəsində arxiv işçisi 1943-1944-cü illərdə həmin ko-
mitədə məsul redaktor, 1944-1945-ci illərdə Nizami adı-
na Ədəbiyyat Muzeyində kiçik elmi işçi, 1945-1949-cu 
illərdə Azərbaycan Dövlət Teatr İnstitutunun Teatrşü-
naslıq fakültəsində baş laborant, 1950-1953-cü illərdə 
müəllim (1983-cü ilə kimi), 1953-1967-ci illərdə C.Cab-
barlı adına Azərbaycan dövlət Teatr Muzeyində elmi iş-
çi, 1968-1991-ci illərdə həmin muzeyin direktoru və-
zifələrində çalışmışdır. Hüseyn Cavidin ev-muzeyi ya-
randığı gündən ömrünün sonuna kimi həmin muzeyə 
rəhbərlik etmişdir. Muzeyin yaradılmasında, eksponat-
ların toplanıb sərgiyə hazırlanmasında, onların tədqiqi 
və təbliğ edilməsində çox böyük xidmətləri olmuşdur. 
Turan Cavidin əməyi sayəsində bu gün muzeyin əsas fo-
nunda 5000, elmi köməkçi fondlarında 300-dən artıq 

eksponat toplanmışdır. Turan xanım bu muzeyin ekspo-
zisiya və fonotekasını Hüseyn Cavid irsinə aid yeni 
audio və videoyazılarla zənginləşdirmişdir. 

 Turan xanım Hüseyn Cavidin 120 illik yubileyi ərə-
fəsində böyük şairin əsərlərini öz qələmindən çıxan ki-
mi, onun üslubunda latın qrafikası ilə nəşr edilməsində 
böyük zəhmət çəkmişdi. 

 Keşməkeşli ömür yolu yaşamış Turan Cavidin 
əməyi, zəhməti dövlətimiz tərəfindən yüksək qiymətlən-
dirilib: “Əməkdar mədəniyyət işçisi” fəxri adına layiq 
görülüb, “Əmək rəşadətinə görə” medalı, Azərbaycan 
Milli Elmlər Akademiyasının “Fəxri Fərmanı” ilə 
dəfələrlə təltif edilib, Azərbaycan Respublikası Prezi-
dentinin fərdi təqaüdçüsü olmuşdur. 

 Cavidlər ocağının son yadigarı Turan Cavid 2004-cü 
il sentyabrın 12-də ömrünün 81-ci ilində əbədiyyətə qo-
vuşdu. Bu fədakar insan cismən bu dünyadan ayrılsa da, 
mənən bütün cavidsevərlərin qəlbində yaşayır. 

Lalə Əliyeva 
 

 
TURAN CAVİD – BİR ÖVLADIN 

MANİFESTİ 
 

 
Azərbaycan dövlətçiliyinin banisi, Ulu öndər Heydər 

Əliyevin cavidlər ailəsinin taleyində çox mühüm yer tut-
ması tarixi və ilahi ədalətin təcəssümüdür. İstər dahi şai-
rin nəşinin uzaq Sibirdən doğma vətəninə gətirilərək 
dəfn edilməsi, istər Naxçıvanda və Bakıda Hüseyn Ca-
vidin adının əbədiləşdirilməsi məqsədilə bir sıra 
əhəmiyyətli tədbirlərin görülməsi, eləcə də dramaturqun 
məqbərəsi və heykəlinin ucaldılması, ədibin adının 
məktəb, park, prospekt və küçələrə verilməsi, istərsə də 
Hüseyn Cavidin Ev Muzeyinin təşkil olunması haqqında 
qərarı Ümummilli liderin Cavidlər ruhuna ehtiramı və 
cavidsevərlərə böyük hədiyyəsi kimi xalqımızın təqdiri-
ni qazanmışdır.  

2002-ci ildə Hüseyn Cavidin Ev Muzeyinin açılışın-
dan sonra artıq Cavid irsinin sistemli tədqiqi, haqqında 
yazılanların seriya şəklində çapı və sair həllini gözləyən 
problemlər aradan qaldırılmışdır. Hüseyn Cavid irsi oxu-
culara daha əlçatan olmuş, Heydər Əliyev və Prezident 
İlham Əliyevin hakimiyyət illərində Hüseyn Cavidin yu-
bileyləri ilə bağlı verdikləri sərəncamlar nəticəsində ədi-
bin irsi dəfələrlə nəfis şəkildə çap edilmişdir. 

Şairin qızı Turan Cavidin ərsəyə gətirdiyi Hüseyn Ca-
vidin Ev Muzeyi müasir gəncliyimizin Cavid əfəndi ilə 
görüş yeridir. Muzeydə keçmişdə baş vermiş hadisələri 
yada salmaq və ziyarətçi ilə bu evdə yaşayan tarix 

arasında əlaqə yaratmaq, xatirələr oyatmaq və biliyə in-
tuitiv yanaşmanın dəyərini müəyyən etmək, elmi biliklə-
rin etibarlılığını və burada onun şərh üsulları böyük 
əhəmiyyət kəsb edir. Tarixi biliyin və muzeyoloji ye-
nidənqurmanın dialektik qarşılıqlı əlaqəsi mədəni inki-
şafın davamlılığını təmin edən Hüseyn Cavidin Ev Mu-
zeyinin formalaşdırdığı yeni reallıqda aydın şəkildə 
təzahür edir. Muzeyi manipulyasiya etmək demək olar 
ki, mümkün olmayan orijinal atmosferi qorumaq, nüma-
yiş etdirmək, yenidən yaratmaq baxımından unikaldır. 
Onun daxili məkanı orijinallığının ab-havasını pozma-
dan dəyişdirilmir. Əgər başqa tipli muzeydə (məsələn, 
tarixşünaslıq) əsas dəyər fərdi muzey obyektinin dəyəri-
dirsə, tarixi binada yerləşən memorial muzeydə əsas 
dəyər onun xüsusiyyətlərini üzə çıxaran və muzeyə çev-
rilmiş belə bir evin sakinlərinin mənəvi həyatını əks et-
dirən əşyalar kompleksidir. 

Muzey fəaliyyətə başlamazdan öncə Turan Cavid ata-
sının irsinə qarşı daim həssaslıq göstərmiş, fundamental 
yanaşmış, Hüseyn Cavid əsərlərini yenidən nəşrə hazır-
lamışdır. Ömrünü Hüseyn Cavid irsinin tədqiqinə və 
təbliğinə həsr edən Turan Cavid təkcə ədibin əsərlərinin 
sistemli nəşrində deyil, həm də tapılmasında müstəsna 
xidmətlər göstərmişdir. Hüseyn Cavidin itmiş əsərləri-
nin axtarışı ilə bağlı Turan Cavidin yazışmalarına nəzər 
saldıqda dediklərimiz təsdiqini tapır: “Hörmətli Şahsa-
bahlı yoldaş! Salam. Sizə bu məktubu yazan Hüseyn Ca-
vidin qızıdır. Mənə Sabir Səfərov xəbər verdi ki, Sizdə 
atamın “Xəyyam” pyesi vardır. Bəlkə Sizə məlum deyil-
dir, Azərbaycan SSR Akademiyası açılıb. Respublika 
Əlyazmaları fondu H.Cavid əsərlərini toplayır. Siz, əgər 
mümkündürsə, həmin pyesi Əlyazmalar Fonduna gətirə 
bilərsiniz. Əgər Sizə çətindirsə, onda onu ya bir adamla 

və ya poçta ilə mənə, ya da Əlyazmalar fonduna gön-
dərin”. 

Dahi Cavidin irsinin toplanılmasında, nəşrində və ya-
yılmasında misilsiz xidmətləri olan Turan Cavid haqqın-
da akademik Rafael Hüseynov “Cavidin salamı, yaxud 
sözümüzdə və düşüncəmizdə Cavid zirvəsi” (2004-cü il 
oktyabrın 26-da Cavidin ev-muzeyindəki çıxış) adlı 
çıxışında qeyd etmişdir: “Mehdi Məmmədov Hüseyn 
Cavid haqqındakı çox dəyərli “Acı fəryadlar, şirin arzu-
lar” kitabını yazarkən 1980-ci illərin lap başlanğıcında 
Turan xanımdan Cavidin “Azər” parçalarını əks etdirən 
əlyazmasını istəmişdi. Bir neçə gün bu orijinalla işləyən-
dən, orada Cavidin ən müxtəlif qeydləri ilə tanış olandan 
sonra əmanəti şairin qızına qaytaranda demişdi: “Bu 
əlyazmalar qızıla bərabərdir”. Ev muzeyində həmin 
əlyazmalarla, Cavidin əsərləri ilə tanış olan hər bir tədqi-
qatçı eyni fikirdədir. Və Turan xanım Cavid həmin 
əlyazmaları illərlə məhz xəzinə kimi toplayıb, qoruyub, 
ən təhlükəli, bəlalı günlərin əlindən alaraq günümüzə – 
Cavidin tədqiqatçılarına, oxucularına çatdırmışdır”. 

Turan Cavidi qəlbən incidən məsələlərdən biri də, 
Hüseyn Cavid ədəbi irsinə edilən yersiz redaktələr idi. 
Sovet dövründə “sadələşdirmək”, “anlaşıqlı etmək” adı 
altında bir sıra şair və yazıçıların əsərlərini bəsitləşdirir, 
dayandığı yüksək bədii-estetik ucalıqdan uzaq salmaq 
üçün “düzəlişlər” edirdilər. Həmin nəşrlərin “redaktor-
ları” çox vaxt Cavidin bir şair kimi qidalandığı, bəhrə-
ləndiyi mənbələrdən xəbərsiz idilər, yaxud da bu məqam 
haqqında heç düşünmürdülər. Nəticədə ədibin yazdıq-
larının orijinal variantı təhrif olunur, üslubçu müəllifi – 
Hüseyn Cavidi adi, heç bir özəllikləri ilə fərqlənməyən, 
dövrün ümumi abhavasına qoşulub yazanlarla bir tutur-
dular. 1956-cı ildə Hüseyn Cavidə bəraət verilsə də, 

uzun illər onun əsərləri lazımi səviyyədə, dəqiq çap 
olunmamışdır. 

1958-ci ildən sonra Hüseyn Cavidin nəşr olunan ki-
tablarını çox zaman Turan Cavid tərtib edib, lakin o, çox 
zaman ədibin əsərlərinin dilinin sadələşdirilməsinin, 
əslindəsə, təhrif edilməsinin qarşısını tam ala bilməyib. 
Yazıçılar İttifaqı, kitabın çap olunacağı nəşriyyat və 
nəşrlərə nəzarət edən Mərkəzi Komitə bu işdə ona mane 
olublar. Bu barədə Turan Cavid “Bir neçə söz” adlı 
məqaləsində ədibin əsərlərinin redaktə edilməsi, sadə-
ləşdirilməsi məsələsini belə xatırlayır: “1958-ci ildə Ca-
vidin bəraətdən sonrakı ilk kitabını “Azərnəşr”ə təqdim 
etdim. Mətni sadələşdirməyi, Cavidin dilini “islah” et-
məyi o zaman ehtiyac içərisində yaşayan Əliağa Vahidə 
təklif etdilər, Vahid isə: – Mən nə karəyəm ki ustadın 
yazdığına əl gəzdirim? – deyə təklifdən imtina etmişdi. 
“Azərnəşr”də çalışan rəfiqəm Həmidə Məmmədxanlı bu 
söhbətin şahidiydi. Nəhayət, bu “şərəfli missiyanı” 
Əkrəm Cəfər yerinə yetirdi... “. 

Hüseyn Cavidin bəraətindən sonra çap olunan növ-
bəti kitablardan biri də 1975-ci ildə “Azərbaycan Dövlət 
Nəşriyyatı” tərəfindən çap edilən “Dram əsərləri”dir. 
Adıçəkilən nəşr Hüseyn Cavidin anadan olmasının 90 il-
lik yubileyi münasibətilə işıq üzü görmüşdür. Bu nəşrdə 
Cavidin “Şeyx Sənan”, “Uçurum”, “İblis”, “Topal Tey-
mur”, “Knyaz” və “Xəyyam” dramları toplanmışdır. Bu 
əsərlərdə, şübhəsiz ki, Sovet senzurasının “dövrün tələbi 
barmağı”nın da duyulası izi var. Təbii ki, əvvəlki əsər-
lərdə yaradılmış problemlər, “sadələşdirmələr” bu nəşr-
də də təkrarlanırdı. Ancaq bu nəşrdə müəyyən qədər 
müsbət mənada dəyişikliklərə də rast gəlmək müm-
kündür. Belə ki, Cavid irsinin tapılması, nəşrlərin elmi, 
əsaslı çapı üçün son nəfəsinə qədər yorulmadan çalışan 

Turan xanım həmin kitabda qismən də olsa dəyişikliklər 
etmişdir. Turan xanımın məqalələrindən biri məhz bu 
nəşrə aiddir. O, “Hüseyn Cavid əsərlərinin bircildliyinin 
nəşr olunması barədə” adlı məqaləsində yazır: ““Knyaz” 
və “Xəyyam” pyeslərinin çapa hazırlanması zamanı 
görülən işləri xüsusi qeyd etmək istəyirəm. Çünki bunlar 
dramaturqun ölümündən sonra çap olunan əsərləridir. 
“Knyaz” təsadüfən evdə qalmış əlyazmaları və EA Res-
publika Əlyazmaları Fondundan əldə edilən variantlar 
əsasında çapa hazırlanmışdır”. Müəllifin əlyazmasından 
görünür ki, o, dəfələrlə əsər üzərində işləmiş, bir çox 
düzəlişlər aparmışdır. 

Turan xanımın tərtib etdiyi Hüseyn Cavid əsərlərinin 
beşcildliyi uzun illər aparılan mətnşünaslıq işinin, arxiv 
materiallarındakı elmi axtarışların, möhtəşəm tapıntı-
ların mükəmməl məhsulu idi. Böyük ədibin: “İmlasına 
dokunmamalı!”, - vəsiyyətinə sadiqliklə tərtib edilən bu 
toplu Cavidin əsərlərinin yeganə külliyyatı idi ki, şairin 
dil və üslub xüsusiyyətlərini qoruyub saxlamışdır. Se-
vindirici haldır ki, Turan xanım bu çoxcildlikdə atasının 
əsərlərini orijinala tam müvafiq şəkildə bərpa edə bil-
mişdir. 

Qürurla qeyd etməliyik ki, keşməkeşli ömür yolu ya-
şamış Turan Cavidin əməyi, zəhməti dövlətimiz tərəfin-
dən daima yüksək qiymətləndirilmişdir. O, “Əməkdar 
mədəniyyət işçisi” fəxri adına layiq görülmüş, “Əmək 
rəşadətinə görə” medalı, dəfələrlə Azərbaycan Milli 
Elmlər Akademiyasının “Fəxri fərmanı” ilə təltif edil-
miş, Azərbaycan Respublikası Prezidentinin fərdi təqa-
üdçüsü olmuşdur. 

Ulu öndər Heydər Əliyevin mədəniyyət konsepsi-
yasında mühüm yer tutan T.Cavidin zəngin tədqiqatçılıq 
və muzey fəaliyyətini əks etdirən “Turan Cavid, ömür 

salnaməsi” adlı kitab-albomun nəşri onun irsinin öyrə-
nilməsi və təbliği baxımından diqqəti cəlb edir. Bu nəşr-
də çox böyük yaradıcılıq, araşdırmaçılıq missiyası ilə ki-
fayət qədər maraqlı və zəngin həyat yolu keçmiş Turan 
xanımın şəxsiyyəti, onun ictimai fəaliyyəti barədə xeyli 
sayda material toplanıb ictimaiyyətin ixtiyarına veril-
mişdir. Müxtəlif tarixi faktların, 100-ə yaxın mətn, 300-
dən artıq foto və sənədin yer aldığı kitab-albomda Turan 
Cavidin bütün həyat və yaradıcılığına işıq salınmış, onun 
haqqında bütün materiallar sistemli və kompleks şəkildə 
toplanaraq “ömür salnaməsi”nə çevrilmişdir. 

Kitabı təhlil edərkən maraq doğuran cəhətlərdən biri 
də, Turan Cavidin Heydər Əliyevə yazdığı məktub və 
Ümummilli liderin Ulu öndərin Turan xanıma yubiley 
münasibətilə təbriki də həmin nəşrin nadir materialları 
sırasında yer almasıdır. Ümumiyyətlə, Ulu öndərimiz li-
derimiz Heydər Əliyev Cavidlər ailəsinin taleyində çox 
mühüm yer tutur. İstər Hüseyn Cavidin nəşinin uzaq Si-
birdən Vətənə gətirilərək torpağa tapşırılması, istər Nax-
çıvanda və Bakıda Hüseyn Cavidin adının əbədiləşdi-
rilməsi məqsədilə bir sıra mühüm addımların atılması, o 
cümlədən Hüseyn Cavid məqbərəsinin və heykəlinin 
ucaldılması, ədibin adının məktəb, park, prospekt və 
küçələrə verilməsi, istərsə də Hüseyn Cavidin Ev-Muze-
yinin yaradılması haqqında sərəncamın imzalanması 
Ümummilli liderin Cavidlər ruhuna ehtiramı, cavidse-
vərlərə böyük hədiyyəsidir. Bu ehtiramı və diqqəti Hü-
seyn Cavidin Ev-Muzeyinin açılış mərasimində Heydər 
Əliyevlə Turan Cavidin söhbətindən, bu və digər məra-
simlərdə Turan Cavidlə birgə lentə alınmış videoqeyd-
lərdən, fotolardan da açıq-aydın sezmək mümkündür. 

Kitabın layihə müəllifi və tərtibçisi filologiya elmləri 
doktoru Gülbəniz Babaxanlı, elmi məsləhətçisi akade-

mik İsa Həbibbəyli, redaktoru isə akademik Teymur 
Kərimlidir. 

Toplu Ulu öndər Heydər Əliyevin romantik şair və 
filosof Hüseyn Cavid və Turan xanım haqqında qiymətli 
sözləri ilə açılır: “Hüseyn Cavid çox faciəli həyat ke-
çirdi. Yəni onun xoşbəxtliyi onda idi ki, sən var idin. Sən 
yaşamasaydın, bunları bir yerə kim yığacaqdı? Vəfalı 
övlad həmişə ata-ana üçün böyük nemətdir. Allah bu 
əzab-əziyyətin müqabilində səni saxlayıb ki, sən bu irsi 
yaşadasan”. “Biz Sizsiz qaldıq, Siz bizimlə qaldınız, 
Turan xanım!” – “Ön söz” müəllifi, fil.e.d. G.Babaxan-
lının bu sözləri bütövlükdə “Turan Cavid: Ömür sal na-
məsi” toplusunun leytmotivini – konsepsiyasını müəy-
yənləşdirir. 

Ümummilli lider Heydər Əliyevin Hüseyn Cavid na-
minə möhtəşəm fəaliyyətini əks etdirən sənədlər, mate-
riallar, o cümlədən Ulu öndərin məzmunlu çıxış və fo-
toşəkilləri kitabda mühüm yer tutur. Turan xanımın min-
nətdarlıq hissi ilə qeyd etdiyi: “Hər şeyə görə – atamı 
Vətən torpağına qovuş-durduğuna, əzizlərimi bir sərda-
bədə – Cavid məqbərəsində görüşdürdüyünə, Cavid oca-
ğının çırağını yenidən yandırdığına... və nəhayət, Cavid 
külliyyatının mükəmməl nəşri üçün sərəncam verdiyinə 
görə unudulmaz Heydər Əliyevə Tanrıdan rəhmətlər 
diləyirəm” fikirləri burada öz əksini tapmışdır. 

Nəşrdə Turan Cavidin Ümummilli lider Heydər Əli-
yevə yazdığı və dahi rəhbərin ona ünvanladığı məktublar 
xeyli maraq doğurur. Ulu öndərimizin Turan Cavidə yu-
biley münasibətilə təbrik məktubu, Heydər Əliyevin 
Hüseyn Cavidin Ev Muzeyinin açılışında xatirə kitabına 
yazdığı ürək sözləri, Azərbaycan Respublikasının Prezi-
denti İlham Əliyevin Turan Cavidə təşəkkür məktubu, 
Hüseyn Cavidin xatirəsinin əbədiləşdirilməsində cənab 

Heydər Əliyevin rolu ilə bağlı məqalə kitabın sonrakı 
səhifələrində oxucuların diqqətinə çatdırılır. Bütün belə 
geniş məzmunlu materialların toplandığı bölmə “Rəsmi 
məktublar, müraciətlər” adlandırılmış və daha sonra nəşr 
süjetli-illüstrativ şmustitullarla müxtəlif hissələrdə də-
yərli mənbələrlə zənginləşdirilmişdir. 

Kitab-albomun “Ömür yolu” adlanan ilk hissəsində 
cavidlərin nəsil şəcərəsi, Turan Cavidin tərcümeyi-halı, 
uşaqlıq və yeniyetməlik fotoları, 1930-2004-cü illəri 
əhatə edən tələbəlik, müəllimlik, tədqiqatçılıq və təşki-
latçılıq dövrünün sənədləri və şəkilləri öz əksini tap-
mışdır. Bu bölmədə Hüseyn Cavidin Ev Muzeyinin eks-
ponatları əsasında T.Cavidin tələbəlik və üzvlük biletlə-
ri, əmək kitabçası və digər sənədlərin fotoları və qısa 
şərhləri, ilk dəfə olaraq geniş oxucu auditoriyasının diq-
qətinə və çatdırılır. 

Nəşri cavidsevərlərin daha da çox marağına səbəb 
olan “Məktublar, sənədlər” başlıqlı hissəsi də xeyli 
dəyərli materialları özündə birləşdirir. Bu bölməyə 
böyük dramaturqun itmiş əsərlərinin axtarışı ilə bağlı 
T.Cavidin yazışmaları, Azərbaycan Sovet Ensiklopedi-
yasının (ASE) cildlərinin hazırlanmasına aid qeyd və 
təkliflərin baş redaksiyaya göndərilməsi ilə əlaqədar 
T.Cavidə göndərilən məktublara, Azərbaycan Respubli-
kasının Prezidenti yanında Əfv Məsələləri Komissiyası-
na aid bəzi sənədlərin surətlərinə və digər arxiv materi-
alları daxil edilmişdir. Bütün bu sənədlərlə tanış olduq-
ca, T.Cavidin atasının zəngin irsinin tədqiqinə necə 
həssaslıqla yanaşdığı, ASE-nin nəşrə hazırlanması za-
manı bu işə necə məsuliyyətlə qoşulduğu, vətəndaşların 
Əfv Məsələləri Komissiyasının üzvü kimi T.Cavidə 
bəslədiyi dərin hörmət və ehtiramın nə dərəcədə yüksək 
olduğu bir daha təsdiqini tapır. 

Turan Cavidə təqdim olunmuş təltiflər və müxtəlif 
illərdə ona ünvanlamış təbriklərin əks olunduğu “Təl-
tiflər, təbriklər, şəxsi qeydlər” adlanan hissə də, şübhəsiz 
oxucular tərəfindən maraqla mütaliə edilir. Bu bölmədə 
Turan Cavidin qeyd dəftərindən bəzi nüanslar, o cüm-
lədən Hüseyn Cavidin həyat və fəaliyyətinin tarixləri, 
dramaturqun pyeslərinin səhnələşdirilməsinin coğrafi 
xəritəsi diqqətə çatdırılmışdır. Eyni zamanda, “Millət” 
qəzetinin müxtəlif saylarında cavidlərlə bağlı dərc edil-
miş məlumatlara da bu hissədə yer verilmişdir. 

Kitabın “Hüseyn Cavid haqqında məqalələr, veriliş 
mətnləri, çıxışlar, ssenarilər, rəylər” bölməsi geniş el-mi 
məzmuna malikdir. Burada Turan xanımın 1982-ci ildə 
qələmə aldığı “Atam haqqında xatirələrim” yazısı, “Tu-
ran xanımın söylədikləri” adlı arxiv materialı öz canlılığı 
ilə fərqlənir. Cavid irsinin dəyərli tədqiqatçısı akademik 
Rafael Hüseynovun Turan Cavidlə radio söhbətləri top-
lunun maraqlı səhifələrindəndir. Nəşrdə Turan xanım bir 
teatrşünas olaraq kifayət qədər ətraflı təqdim olunub, 
onun müxtəlif illərdə Cavid teatrı, həm də ümumən milli 
səhnə mədəniyyətimiz haqqında qiymətli məqalələri ve-
rilmişdir. 

Turan Cavidin elm və düşüncə adamı, teatr tənqidçisi 
və görkəmli teatrşünas kimi uzun illər apardığı tədqiqat-
lara həsr olunmuş “Teatrşünas Turan Cavid” adlanan 
hissədə də təqdim olunan materiallar oxucularda dərin 
təəssürat yaradır. Kitabın bu bölməsində “Azərbaycan 
teatr tarixindən səhifələr” televiziya verilişləri üçün ali-
min hazırladığı mətnlər və məqalələrlə tanışlıq onun 
yüksək erudisiyaya malik olduğunu bir daha təsdiqləyir. 
Ədibin dram əsərlərinin yüksək səviyyədə səhnələşdi-
rilməsi və tamaşaçı zövqünü oxşaması, hər hansı bir 
əsərin olduğu kimi və ya yaxud müasir tələblər səviyyə-



 

TURAN CAVİD – 100 
 

- 142 - 

sində təqdim edilməsindən deyil, onun real həyat səviy-
yəsi ilə uyğunlaşmasından asılılığı bir daha sübut olunur. 

Nəşrin “Turan Cavid haqqında xatirələr” adlanan his-
səsində dövrünün tanınmış ziyalıları tərəfindən T.Cavid 
barədə deyilmiş sözlər, səsləndirilmiş fikir və xatirələr, 
nəhayət, sonuncu “Kitablardakı avtoqraflar. Əbədiləş-
miş xatirə” adlanan bölmədə isə T.Cavidə hədiyyə olun-
muş kitablardakı avtoqraflar, Turan xanımın xatirəsinin 
əbədiləşdirilməsi sahəsində görülmüş müxtəlif tədbirlər, 
bununla bağlı Hüseyn Cavidin Ev Muzeyində mütəmadi 
olaraq təşkil olunan anım və xatirə gecələri barədə foto-
lar və onları müşayiət edən məlumatlar əks olunmuşdur. 

Beləliklə, kitab-alboma daxil edilmiş bütün bu mate-
riallar bir daha təsdiq edir ki, Turan xanımın bütün həyatı 
boyu xalqımızın qürur mənbəyinə çevirməyi bacardığı 
dahi dramaturq Hüseyn Cavid, Azərbaycan ədəbiyyatı 
tarixində silinməz yaradıcılıq izləri qoymuş, özünəməx-
sus düşüncə və ifadə tərzi ilə xalqın mənəvi yaddaşında 
əbədi olaraq kök salmış, ideya və fövqəlbəşəri baxış-
larıyla Azərbaycan ədəbiyyatına xas dünyəvilik prinsip-
lərini bədii formada cilalamış, daim mütərəqqiyə və və-
təndaş cəmiyyətini sərbəst, azad meyarlar üzərində qur-
mağa səsləmiş fundamental bir şəxsiyyətdir. Bu şəx-
siyyətin layiqli qızı, bir övladın manifestini yaşayan Tu-
ran xanımın həyatı və yaradıcılığı bütün azərbaycanlıla-
ra və vətən övladlarına gözəl bir örnəkdir.  

